
§¶ÇïáõÃÛ³Ý ³ßË³ñÑáõÙ¦ ·Çï³Ñ³Ýñ³Ù³ïã»ÉÇ Ñ³Ý¹»ëÁ ëï»ÕÍí»É ¿ ÐÐ 
Ï³é³í³ñáõÃÛ³Ý ¨ ÐÐ ¶²² Ý³Ë³·³ÑáõÃÛ³Ý áñáßÙ³Ùµ:

îå³ù³Ý³ÏÁ՝	 300 ûñÇÝ³Ï

Ì³í³ÉÁ՝		  64 ¿ç

¶ÇÝÁ՝		å³ÛÙ³Ý³·ñ³ÛÇÝ 

Ðá¹í³ÍÝ»ñÇ í»ñ³ïåáõÙÁ ÑÝ³ñ³íáñ ¿ ÙÇ³ÛÝ ËÙµ³·ñáõÃÛ³Ý ·ñ³íáñ Ñ³
Ù³Ó³ÛÝáõÃÛ³Ý ¹»åùáõÙ: 

Ø»çµ»ñáõÙÝ»ñÇ ¹»åùáõÙ Ñ³Ý¹»ëÇÝ ÑÕáõÙÁ å³ñï³¹Çñ ¿: ÊÙµ³·ñáõÃÛáõÝÁ 
ÙÇßï ã¿, áñ Ñ³Ù³Ï³ñÍÇù ¿ Ñ»ÕÇÝ³ÏÝ»ñÇ Ñ»ï: ÊÙµ³·ñáõÃÛáõÝÁ å³ï³ë
Ë³Ý³ïíáõÃÛáõÝ ãÇ ÏñáõÙ ·áí³½¹³ÛÇÝ ÝÛáõÃ»ñÇ µáí³Ý¹³ÏáõÃÛ³Ý Ñ³Ù³ñ:

Տպագրված է

գիտության 
աշխարհում

2	 Անմոռաց հանդիպումներ	
Արտակ Վարդանյան

Լրացավ անվանի լեզվաբան, բանասիրական գիտու­
թյունների դոկտոր, պրոֆեսոր Ռաֆայել Իշխանյանի 
ծննդյան 100-ամյակը: Հեղինակը հուշեր է պատմում 
իր կյանքում ճակատագրական դեր խաղացած 
մարդու՝ Ռաֆայել Իշխանյանի հետ անմոռաց հան­
դիպումներից։

12	 Հայ մշակույթի երախտավորը  

	 Գարեգին Լևոնյանի 150-ամյակի առթիվ 
	 Սուսաննա Հովհաննիսյան

Հոդվածը նվիրված է անվանի հայագետ Գարեգին 
Լևոնյանի 150-ամյա հոբելյանին։ Վաստակաշատ 
գիտնականն իր բարձրարժեք աշխատություններով 
կանգնած է բանասիրության, մասնավորապես գրա­
կանագիտության, գեղագիտության ու մամուլի պատ­
մության գիտականացման, հումանիտար ուղղու­
թյունների ձևավորման ակունքներում: 

22	 Դեր-ծովակալ Զարմայր Արվանով 
Կլիմենտ Հարությունյան

Հայ ծովայինների փայլուն համաստեղության մեջ 
իր պայծառ հետքն է թողել դեր-ծովակալ Զարմայր 
Մամիկոնի Արվանովը: Նա հայ ծովայիններից 
միակն է, որին պատերազմի տարիներին վստահվել 
է մարտավարական նշանակություն ունեցող «К» 
(հածանավային) տիպի սուզանավի հրամանատարի 
պատասխանատու պաշտոնը։

32	 2021 թվականի լավագույն 

	 տեխնոլոգիաների տասնյակը
	 Հ. Պահպանելով նախորդ տարիների ավանդույթը՝ 
շարունակում ենք ներկայացնել 2021 թ. լավագույն 
տեխնոլոգիաների տասնյակը։



42	 TCL ծրագրավորման լեզվի  

	 կիրառությունը կենսաինֆորմատիկայի 

	 բնագավառում 
	 Էլինա Հակոբյան,  Արփինե Գրիգորյան,  

Սյուզաննա Մաթեվոսյան, Արմեն Պողոսյան

Մեծաքանակ տվյալների վերլուծության, մոդելա­
վորման և կենսաինֆորմատիկայի այլ խնդիրների 
համար բավական մեծ կիրառություն է ստացել Tcl 
(Tool Command language) լեզուն։ Այն նախագծվել 
է որպես շատ պարզ, բայց միևնույն ժամանակ 
հզոր լեզու, որով կարելի է տեքստերում շատ արագ 
կատարել զանգվածային փոփոխություններ, կոնկրետ 
համատեքստում որոնել անհրաժեշտ տեքստը։

52	 COVID-19-Ի ազդեցությունը 

	 հոգեկերտվածքի վրա
	 Կլաուդիա Ուոլիս

Հարկավոր չէ ունենալ մոգական բյուրեղ՝ կանխա­
տեսելու համար COVID-19 համաճարակի կործա­
նարարությունը մեր հոգեկերտվածքի (պսիխիկա) 
վրա։ Այս մասին են վկայում նաև վերջին հետա­
զոտությունները։ Բայց բացահայտվել են նաև 
նոր փաստեր, որոնց կծանոթանաք՝ ընթերցելով 
թարգմանաբար ձեզ ներկայացվող սույն հոդվածը։ 

58	 Տրանսճարպաթթուներ. աղբյուրներն  

	 ու առողջության վրա ազդեցությունը
	 Դավիթ Պիպոյան,  Մելինե Բեգլարյան

Բազմաթիվ հետազոտություններ հաստատել են 
տրանսճարպաթթուների (ՏՃԹ) և մի շարք հիվան­
դությունների միջև անմիջական կապը: Հաշվի առ­
նելով ՏՃԹ սպառմամբ պայմանավորված հնա- 
րավոր առողջական ռիսկերը՝ վերջին տասնամյա­
կում բազմաթիվ երկրներ որդեգրել են մարդկանց 
սննդակարգում ՏՃԹ-ի սահմանափակմանն ու նվա­
զեցմանն ուղղված քաղաքականություն:
ՀՀ ԳԱԱ Էկոլոգանոոսֆերային հետազոտությունների 
կենտրոնի սննդի շղթայի ռիսկերի գնահատման 
տեղեկատվական-վերլուծական կենտրոնը «Երևան 
քաղաքում իրացվող սննդամթերքում տրանսճար­
պաթթուների ռիսկի գնահատում» թեմայի շրջա­
նակում առաջին անգամ ուսումնասիրել է Երևանի 
բնակչության սպառված մի շարք մթերքներում ՏՃԹ 
առկայությունը:

ԱՐՏԱԿ ՎԱՐԴԱՆՅԱՆ

Բանասիրական գիտությունների թեկնածու, 
ՀՀ ԳԱԱ Հ. Աճառյանի անվ. լեզվի ինստի­
տուտի բարբառագիտության բաժնի ավագ 
գիտաշխատող, գրող, թարգմանիչ 

Գիտական հետաքրքրությունների ոլորտը` 
բարբառագիտություն, բանահավաքություն, 
ազգագրություն, լրագրություն, թարգմանչա­
կան գործ

ԱՆՄՈՌԱՑ 

ՀԱՆԴԻՊՈՒՄՆԵՐ

Շ ատերի կյանքում են լինում ճակա­
տագրական պահեր, ճակատագրական 
հանդիպումներ, ճակատագրական 

մարդիկ... Ինձ համար ճակատագրական եղավ 
անվանի հայերենագետ, մատենագետ, պատմա­
բան Ռաֆայել Իշխանյանի հետ հանդիպումը: 

1980-ականների սկզբներին, կարդալով նրա 
հոդվածները, ապա մոտիկից ծանոթանալով ան­
վանի հայագետի հետ, Երևանի մաթեմատիկական 
մեքենաների գիտահետազոտական ինստիտուտի 
երիտասարդ ճարտարագետս հանկարծ ավելի 
համոզվեցի, որ մեծ սխալ եմ գործել մասնագի­
տությանս ընտրության հարցում և ճակատագրի 
կամոք շրջվեցի դեպի հայագիտություն: Սկսեցի 
կլանված կարդալ հայոց լեզվին, հայ  ազգագրութ­
յանը, բանահյուսությանը, բարբառագիտությանը 
վերաբերող գրեթե ողջ հիմնարար գրականութ­

Լրացավ անվանի լեզվաբան, բանասիրական գիտությունների 

դոկտոր, պրոֆեսոր Ռաֆայել Իշխանյանի ծննդյան 100-ամյակը

ՌԱՖԱՅԵԼ ԻՇԽԱՆՅԱՆ - 100



յունը, հրապարակել գիտական, 
գիտահանրամատչելի, հրապա­
րակախոսական հոդվածներ, 
նույնիսկ սկսեցի առաջին բա­
նաստեղծություններս գրել... Եվ 
այս ամենի «մեղավորը» զար­
մացած մանկան մաքրամաքուր 
հայացքով, հրեշտականման այդ 
մարդն էր՝ անվանի գիտնական 
և ազնիվ մտավորական Ռաֆա­
յել Իշխանյանը... Թեև նախքան 
նրան հանդիպելը, լինելով Մա­
րո Մուրադյանի ղեկավարած 
«Ակունք» ազգագրական հա­
մույթի հիմնադիր կազմի ան­
դամներից, բանահավաքչական 

աշխատանքներ էի կատարում, 
լրագրողական հույզերով էի 
ներշնչվում՝ կարդալով Մար­
գո Ղուկասյանի հայրենաշունչ 
հրապարակագրությունները, 
այնուամենայնիվ հենց այս հան­
դիպումը ինձ համար բախտորոշ 
եղավ...

Ես միշտ զարմանում էի, որ 
մեծաթիվ բարեկամներ ունեցող 
Ռաֆայել Իշխանյանը նաև գրե­
թե ոխերիմ թշնամիներ ուներ, 
որոնք նրան մեղադրում էին 
այլատյացության, մասնավո­
րապես ռուսատյացության մեջ: 
Սակայն առաջին իսկ անգամ 

լինելով նրա տանը, տեսնելով 
Լև Տոլստոյի ոսկետառ 22-հա­
տորյակը՝ խնամքով դասավոր­
ված նրա հարուստ գրադարա­
նի ամենապատվավոր տեղում, 
առավել քան համոզվեցի, որ իր 
հայրենիքն ու լեզուն անսահ­
մանորեն սիրող մտավորակա­
նը, որ այնքան լավ գիտեր նաև 
ռուս գրականություն, պաշտում 
էր Պուշկինին, Լերմոնտովին, 
բնօրինակով արտասանում էր 
նույնիսկ վրացի և ադրբեջան­
ցի գրողների ստեղծագործութ­
յուններից, չէր կարող այլատյաց 
լինել... 

«Գիլգամեշը», 

Խումբաբան և...  

խատուտիկը

Ճարտարապետների տունը 
լեփ-լեցուն էր: Ռաֆայել Իշխան
յանին հրավիրել էին հայերենի 
ծագմանը և հայոց պատմութ
յան հնագույն շրջանին նվիր
ված դասախոսություն կարդա
լու, իսկ «Ակունքին»՝ հնագույն 
ժողովրդական երգերով հան
դես գալու: 

Կարդալով գիտնականի՝ 
հատկապես հայերի և հնդեվ
րոպացի-արիների նախահայ
րենիքին նվիրված «Գարունի» 
վերջին հրապարակումները՝ 
ակունքցիներս ոգևորվել էինք 
հաճելի հանդիպման կապակ
ցությամբ, և ես առիթը բաց 
չթողեցի ծանոթանալու սիրված 
գիտնականի հետ: Դասախո
սությունից հետո և համերգից 
առաջ մոտեցա նրան, ասացի, 
որ իմ մայրենի բարբառում մի 
հետաքրքիր հնագույն փոխա
ռություն եմ նկատել. խատուտիկ 
ծաղիկը, որ բարբառով «խմբա
բա» է կոչվում, հավանաբար 
շումերական «Գիլգամեշ» դյու
ցազներգության հերոսներից 
մեկի՝ Խումբաբա հրեշի անունն 
է կրում: 

Իսկույն պայծառացավ.
– Իհարկե, դա անկասկած 

շումերական կամ աքքադական 
փոխառություն է, մանավանդ, 
որ խատուտիկի անունը գրեթե 
բոլոր բարբառներում հրեշի հետ 
է կապվում... Տեսնո՞ւմ եք որքան 
հին շերտեր ունի հայերենը:

Այնուհետև, իմանալով, որ 

ծնունդով Նախիջևանի վերջին 
հայաբնակ մեծ գյուղից եմ, հե
տաքրքրվեց օրեցօր իսպառ հա
յաթափվող Նախիջևանի ճա
կատագրով: 

Առաջարկեցի աշնանը միա
սին մեկնել Նախիջևան: Առա
ջարկս ընդունվեց, թեև մեկ
նեցինք ավելի ուշ՝ 1984-ի 
նոյեմբերին:

Ճանապարհին

Ազնաբերդ մեկնեցինք երե
քով. մեզ միացավ ընկերս՝ այն 
ժամանակ ԳԱԱ Հրաչյա Աճառ
յանի անվան լեզվի ինստիտու
տի բաժնի վարիչ Հովհաննես 
Զաքարյանը, որ Ռաֆայել Իշ
խանյանի ուսանողն էր եղել:

Գյուղ հասնելու համար 

կտրում-անցնում ենք Երևան-
Նախիջևան խճուղու մեծ մասը, 
ապա Ղվրախ կոչվող գյուղի 
կողքով թեքվում ձախ, անցնում 
ադրբեջանաբնակ գյուղերի շա
րանն ամփոփող Ղարաբաղլար 
գյուղով: Ռաֆայել Իշխանյա
նի ուշադրությունը գրավում է 
գյուղի երկայնքով ձգվող ցե
խաշեն տների խղճուկ պատե
րին ու ցանկապատերին, նույ
նիսկ մարագներին, գոմերին 
ու աթարի դեզերին փակցված 
միևնույն մակագրությունը:

– Ի՞նչ է գրված,– հետաքրք
րությամբ հարցնում է նա:

– «Լենին քյուչասի»՝ «Լենինի 
փողոց»:

Մի լավ զվարճանում ենք 
ադրբեջանցիների «առաջնոր
դասիրության» բուռն դրսևոր
ման վրա:

 Ռաֆայել Իշխանյանի հետ, 1984 թ.

Նորահայտ բարեկա

մական կապ

Ռաֆայել Իշխանյանը շատ 
հավանեց Ազնաբերդը: Հիա
ցավ նրա հինավուրց այգինե
րով, ընկուզենիներով ու նշենի
ներով, սառնորակ Նշաղբյուրի 
ջրով, Սուրբ Գրիգոր եկեղեցու՝  
Հովնաթանյանների ձեռքով ար
ված որմնանկարներով...

– Ո՞ւր էր, թե Արևմտյան Հա
յաստանի բոլոր բնակավայրերը 
թեկուզ այսպես՝ օտարի իշխա
նության տակ, պահպանված լի
նեին:

Իմ հայրական տանը ծա
նոթացավ  85-ամյա տատիս 
հետ, որ հորեղբորս ընտանիքի 
հետ էր ապրում և մեր կողմերի 
ավանդական տարազի պար

զեցված տարբերակն էր կրում: 
Ուշադրությունը գրավեց տա
տիս հնավանդ Թեբուր անունը, 
ասացի, որ բարբառով փետուր 
է նշանակում: Ամենազարմա
նալին կատարվեց երեկոյան՝ 
թեյի շուրջ զրույցի ժամանակ. 
պարզվեց, որ մենք բավական 
մերձավոր խնամիական կապ 
ունենք Իշխանյանների հետ. 
տատիս եղբոր դուստրը ամուս
նացած է Ռաֆայել Իշխանյանի 
տիկնոջ՝ Բյուրակնի քեռորդու 
հետ:

Ադրբեջանցիները 

«ճիշտ» են...

Նախիջևան քաղաքում Ռա
ֆայել Իշխանյանին ցույց եմ 
տալիս հայկական արդեն միակ՝ 

Սուրբ Գևորգ եկեղեցին, որ ոչ 
ավել, ոչ պակաս՝ մարզադպ
րոց է դարձել, Մոմինե խաթու
նի պարսկական դամբարանը, 
որի շինարարությունը ադրբե
ջանցիներն իրենց «ազգային 
շինարարական հանճարին» 
են վերագրում, դամբարանի 
շուրջը տեղակայված բացօթյա 
«թանգարանում» ցուցադրված 
հայկական խոյաձև տապանա
քարերը՝ ամբողջովին քերված 
կամ աղճատված  հայերեն ար
ձանագրություններով, Նախի
ջևանի պատմության թանգա
րանը, որի սրահներից մեկում 
ցուցադրված հայկական եկեղե
ցիներն ու խաչքարերը չարա
բաստիկ «աղվանական» պի
տակն են կրում...

– Է՛, ի՞նչ ասեմ, Արտա՛կ ջան, 
սրանք էլ երևի մեղք չունեն. 
նվեր են ստացել՝ պիտի ասեն 

Ազնաբերդ

իրենցն է, բա ի՞նչ պիտի անեն... 
Հո չե՞ն ասի՝ սրանք մերը չեն...

Անսպասելի «ծանո

թություն»

Մեծոփ գյուղում ենք: Պատ
մական Շահապունիք գավառի 
երբեմնի ծաղկուն այս բնա
կավայրում, որ նաև իմ երկու 
նախատատերի ծննդավայրն է, 
այլևս հայ չկա, անունն էլ օտա
րահունչ Բադամլու է դարձել: 

Ռաֆայել Իշխանյանը ջուր 
է խմում աման-չաման լվացող 
ադրբեջանուհու տված բաժա
կով, «բաջուն» իր լեզվով շնոր
հակալություն հայտնում և շրջ
վում դեպի կողքին կանգնած 
հինգ-վեց տարեկան մանչուկը.

	 – Անունդ ի՞նչ է,– դարձ
յալ ադրբեջաներեն հարցնում է 
պրոֆեսորը:

– Ռափայիլ...– անսպասելի 
պատասխանում է տղան:

Զարմանալին այն էր, որ 
հինկտակարանյան այդ անու
նը ադրբեջանցիները հազվա
դեպ են կրում, սակայն Ռաֆա
յել Իշխանյանին «հաջողվեց» 
առաջին իսկ ծանոթության ժա
մանակ հանդիպել իրեն անվա
նակից փոքրիկ ադրբեջանցուն:

Անհարկի խուճապ

Իմ հայրական տան բակում 
հորեղբայրս ուլ է մորթում՝ 
պատվավոր հյուրին մեր ավան
դական «խորովով» հյուրասի
րելու համար:

– Մեղք չի՞, ինչո՞ւ եք մոր
թում,– անկեղծորեն խղճա

հարվում է Իշխանյանը (նա, ի 
դեպ, սակավապետ էր և մսե
ղեն գրեթե չէր օգտագործում), 
ապա բարձրանում տան հակա
ռակ կողմը, որտեղ այգին է և 
քիչ հեռու՝ զուգարանը:

– Հովի՛կ, երևի արդեն կես 
ժամից ավելի է անցել, բայց ըն
կեր Իշխանյանը զուգարանից 
դուրս չի գալիս,– անհանգստա
ցած դիմում եմ ընկերոջս՝ Հով
հաննես Զաքարյանին:– Շատ էր 
հաբեր օգտագործում, հանկարծ 
վատացած չլինի՞...

Երկուսով գնում ենք զուգա
րանի կողմը և հերթով կանչում.

– Ընկե՛ր Իշխանյան... Ընկե՛ր 
Իշխանյան...

Ոչ մի ձայն: Բառացիորեն 
խուճապի մեջ ենք:

Միմյանց համոզում ենք դու
ռը բացել. վերջապես մեկս բաց 
է անում, և ի՛նչ ենք տեսնում... 
Այնտեղ ոչ ոք չկա...

Իսկույն հայացքս վեր եմ 
բարձրացնում և տեսնում Սևեր 
կոչվող բլուրներից պատանեկան 
խանդավառությամբ իջնող պրո
ֆեսորին. նա ընդամենը որոշել 
է միայնակ բարձրանալ լեռնակ
ներից մեկը և գագաթից տես
նել Ազնաբերդի երեք ձորերի մեջ 
փռված  համայնապատկերը...

Երկնքից երեք...  

նարինջ ընկավ

Մի օր հանրային գրադարա
նից դուրս գալուն պես՝ դիմա
ցի կրպակում նարինջ տեսանք: 
Խորհրդային շրջանում օրը ցե
րեկով խանութում անդրօվկիա
նոսյան նման բարիք տեսնելն 
անգամ (այն էլ առանց հերթի) 

հրաշքի նման մի բան էր: 
Ռաֆայել Իշխանյանը իս

կույն դրամ հանեց և նարինջ 
գնեց, մտածեցի՝ երևի տան 
համար: Այնինչ հենց փողոցում 
անմիջականորեն նարինջներից 
երեքն ինձ տվեց՝ առաջարկե
լով ուտել, մյուս երեքն էլ սկսեց 
կեղևահան անել և ուտելով ճա
նապարհը շարունակել: 

Ես իմ բաժին նարինջ
ները պահեցի, հետս տարա 
«Ակունքի» փորձին և բաժանե
ցի անվանի հայագետին գրե
թե պաշտող ակունքցիներին՝ 
հպարտությամբ ասելով, թե ով 
է հյուրասիրել:

Մուսաների աթոռը

Իմ առաջին հոդվածները 
հրապարակվելուց ամիսներ 
առաջ մի զարմանալի երազ էի 
տեսել. մի խորհրդավոր մարդ 
ինձ ուղեկցեց անծանոթ մի 
սենյակ և, նստեցնելով գրա
սեղանի մոտ դրված բազկա
թոռին, ասաց, որ այդ աթոռին 
ժամանակին նստել է... Պարույր 
Սևակը:

Ընդամենը մի քանի ամիս 
անց՝ ամռան մի օր հրատա
րակչության շենքի միջանցքում 
հանդիպում եմ պրոֆեսոր Իշ
խանյանին: Պարզվում է, որ 
երկուսս էլ հանրային գրադա
րան գնալու մտադրություն ու
նենք: Առաջարկում է մի քանի 
րոպեով հրատարակչությունում 
տեսնել ընկերոջը, ապա միա
սին գրադարան գնալ: 

Սենյակում, որտեղ ներս ենք 
մտնում, միայն մի ազատ աթոռ 
և մի հնամաշ բազկաթոռ կա: 

Իշխանյանը, նստելով աթո

ռին, ինձ առաջարկում է բազ
կաթոռը և նստելուց հետո 
ասում.

– Գիտե՞ս ժամանակին ով 
է նստել այդ աթոռին... ինքը՝ 
Եղիշե Չարենցը: 

Իսկույն հիշում եմ իմ զարմա
նահրաշ երազը և սկսում կաս
կածել՝ արդյո՞ք երազումս հան
դիպած խորհրդավոր մարդը 
հենց Ռաֆայել Իշխանյանը չէր:

Ազգային գրադարա

նում

93-ի ցուրտ և մռայլ ձմռան 
օրերից մի օր ազգային գրա
դարան գնացի (տնօրենն ար
դեն Ռաֆայել Իշխանյանն էր)՝ 
իմ առաջին գրքի՝ «Ալ խնձորի
կի»  օրինակներից մի քանիսը 
գրադարանին նվիրելու: 

Պայմանավորված ժամին 
սպասում էի ընդունարանի 
նախասենյակում: Ներս մտավ 
մի անծանոթի հետ, փոխա
դարձ ջերմ ողջույնից հետո 
խնդրեց սպասել մի քանի րոպե 
և  հյուրի հետ աշխատասենյակ 
մտավ:

Տեսնելով սիրելի ուսուց
չիս խիստ գունատ դեմքն ու 
բեկված քայլվածքը՝ հուզվեցի. 
ակնհայտորեն հիվանդությունը 
շատ էր խորացել...

Հետո աշխատասենյակ հրա
վիրեց, զրուցեցինք, հիշեցինք 
Նախիջևանն ու Ազնաբեր
դը, որ արդեն հայաթափվել 
էր... Մակագրությամբ նվիրեց 
«Դասական ուղղագրութեան 
կանոնները»՝ «Ի յիշատակ այն 
գեղեցիկ օրերի...»:

Վերջին հանդիպումը

1995-ի փետրվարի 2-ն էր: 
Արդեն գիտեի, որ Ռաֆայել 
Իշխանյանի առողջական վի
ճակը շատ է վատացել: Որոշել 
էի մոտակա օրերին անպայման 
այցելել: Այդ մտքերով մետրո 
մտնելուն պես իմ ընկերներից 
Հովհաննես Զաքարյանին և 
«Լեզվագետ» կենտրոնի տնօ
րեն Վաչագան Սարգսյանին 
տեսա: Առաջարկեցին իրենց 
միանալ. զարմանալիորեն 
պարզվեց, որ հիվանդանոց են 
գնում՝ Ռաֆայել Իշխանյանին 
տեսնելու: (Իմիջիայլոց, երեքս 
էլ ծնվել ենք նույն թվականի 
մայիսին՝ Ավարայրի 1500-ամ
յակի օրերին և անկախ մեր 
կրթությունից (Հովհաննեսն 
ավարտել է պետական հա
մալսարանի բանասիրական, 
Վաչագանը՝ մաթեմատիկա
յի, ես՝ ճարտարագիտականի 
տեխնիկական կիբեռնետիկա
յի ֆակուլտետները) երեքս էլ 
առանձնահատուկ խանդավա
ռությամբ հայագիտությանն 
ու հայերենագիտությանն ենք 
նվիրվել և Ռաֆայել Իշխանյա
նին համարում ենք մեր համար 
մեկ ուսուցիչը:

Ուրիշ կարծիք լինել չէր կա
րող, և միասին գնացինք հան
րապետական հիվանդանոց՝ այն 
հիվանդասենյակը, որտեղ, ցա
վոք, արդեն անհույս վիճակում 
էր գտնվում ուսուցչապետը:

Հիվանդասենյակում նրան 
ծանր վիճակում տեսանք, ար
դեն նույնիսկ դժվարությամբ էր 
շնչում: Տիկին Բյուրակն Չերազ-
Անդրեասյանը նրա մոտ էր:

Մեզ տեսնելով՝ մի պահ 
կարծես պայծառացավ, սակայն 
անմիջապես հիվանդության 
ծանր կնիքը կրկին դրոշմվեց 
դեմքին:

– Տղանե՛ր ջան, շատ վատ եմ 
արդեն, գրեթե չեմ կարողանում 
խոսել... Եթե ուզում եք հաղոր
դակցվել, խնդրում եմ՝ «թարգ
մանչի» միջոցով...– Եվ ցույց 
տվեց տիկին Բյուրակնին...

Մեր կարճատև հանդիպու
մից ուղիղ երեք օր անց Ռա
ֆայել Իշխանյանը հեռացավ 
այս աշխարհից: Նրանից լսած 
վերջին նախադասությունն էր՝ 
«Տեսնենք Աստված ինչպես կո
րոշի...»: Ինչ-որ ավետարանա
կան խորհուրդ կար այդ հան
դիպման մեջ՝ երևի խաչելության 
կամ նորածին Փրկչի մահճին 
այցելող երեք հովիվների, երեք 
մոգերի դրվագները հիշեցնող 
խորհրդավոր մի բան... 

Ձմռանը շատերը կարծում են, որ կորոնավիրուսից պաշտ
պանվելու լավագույն միջոցը բերանն ու քիթը վզնոցով 
փաթաթելն է: Ցանկանալով պարզել, թե ո՞ր զտիչն է 
առավել արդյունավետ արգելակում խոսակցության 
ընթացքում արտադրվող խոնավության ման
րագույն կաթիլները, ԱՄՆ-ի Դյուկի համալ
սարանի աշխատակիցները չափել են այդ 
կաթիլների թափանցման աստիճանը 
տարբեր դիմակների և սովորական 
բազմաշերտ վզնոցի միջով: Պարզ
վել է, որ վզնոցը մինչև անգամ 
10 %-ով մեծացնում է կաթիլ
ների քանակը, հավանա
բար այն պատճառով, որ 
անցնելով գործվածքի 
միջով, ավելի խո
շոր կաթիլները 
տրոհվում են 
մանր կա
թիլնե
րի:

«Наука и жизнь», 2021, N 1.

Բնակչության շրջա
նում քայլելու ցանկություն 

առաջացնելու նպատակով 
ֆիննական Լախտի քաղաքի 

(120000 բնակիչ) իշխանությունները 
կիրառում են խրախուսանքների հա
մակարգ: Մասնակցելու ցանկություն 
հայտնածներն հեռախոսում տեղադ
րում են քայլերի քանակը հաշվող 

հավելված: Ամսվա վերջին կիլո
մետրերի որոշակի քանակ հա

վաքած հետիոտնը ստանում 
է մրցանակ` գումար, հու

շանվեր կամ անվճար 
նախաճաշ սրճա

րանում: 

XIX դ. վերջին, երբ 
բազմահարկ շենքերում սկսե

ցին տեղադրել վերելակներ, հարց 
առաջացավ` արդյոք վերելակի խցի

կում տղամարդիկ պե՞տք է հանեն գլխարկը, 
երբ այնտեղ կին է մտնում: Բանավեճը տևել է բա

վական երկար ժամանակ, անգամ հայտնվել թերթերում: 
Վարվելակերպի կանոնակարգ մշակողները գտան այսպիսի 
պատասխան. հասարակական շենքերում` 
խանութներում, բանկերում, գրասեն
յակներում տղամարդը կարող է 
կրել գլխարկ, բայց բազմա
հարկ բնակելի շենքերում 
և հյուրանոցներում պետք 
է այն հանի, երբ կին է 
մտնում վերելակ:

Աշխարհի ամենամեծ 
շենքը Չինաստանի Չեն
դու քաղաքում է: Շենքն 
ունի հետևյալ չափերը. 
500 մ երկարություն, 400 մ 
լայնություն, 100 մ բարձ
րություն, սենյակների 
ընդհանուր մակերեսը` 
1,7 մլն քառ. մ: Այս բազ
մաֆունկցիոնալ կենտրո
նում, որի բացումը տեղի 
է ունեցել 2003 թ., տեղա
վորվել են հսկայական 
թվով վաճառասրահներ, 
համալսարան, ջրաշ
խարհ, երկու կինոթատ
րոն, 1009 համարներից 
բաղկացած հյուրանոց… 
Ընդհանուր մակերեսով 
այն աշխարհում զբա
ղեցնում է առաջին տեղը, 
բայց ծավալով դրան գե
րազանցում է ԱՄՆ-ի 
«Բոինգ» ընկերության 
ավիագործարանը, իսկ 
հիմքի մակերեսով` Ռու
սաստանի «ԱվտոՎԱԶ» 
գործարանի հավաքման 
համալիրը: 

Բոլիվիայի մայրաքաղաք Զուկրեից 5 կիլոմետր հեռու հնէաբա
նական հուշարձան կա` դինոզավրերի հետքեր ուղղաձիգ լեռան 
վրա: Շուրջ 1,5 կմ երկարությամբ կրաքարի լեռան վրա դրոշմված 
է այդ անհետացած սողունների առնվազն 8 տեսակի հետքերի 462 
շարան: Հետքերը թողնվել են մոտավորապես 68 միլիոն տարի 
առաջ, բայց պետք չէ կարծել, թե դինոզավրերը քայլել են զառի
վայր լեռներում (դրանց թեքությունը ուղղաձիգի նկատմամբ 700 է): 
Պարզապես միլիոնավոր տարիների ընթացքում չորացած ծանծաղ 
լճի հատակը, որտեղ թափառել են հսկա մողեսները, երկրաբա
նական տեղաշարժերի արդյունքում գրավել է զառիվայր դիրք: 

Ի ԴԵՊ

Ի նչպես պատ
մում է ամերիկյան 
«Դիսկավերի» գի

տահանրամատչելի հանդե
սը, 6 տարի առաջ արևմտ
յան Շվեդիայի անտառներից 
մեկում կարելի էր հանդիպել 
«Վոլվո» ընկերության 3 ճար
տարագետների, որոնք զբաղ
ված էին տարօրինակ գործով` 
գետնից հավաքում էին չորա
ցած ճյուղեր և ոստեր, կոտ
րում դրանք, իսկ 
շաչյունը ձայնա
գրում էին ձայնա
գրիչով: Նրանք 2 
օր զբաղված էին 
այդ գործով, որից 
հետո արդյունք
ները տարել էին 
գրասենյակ, ընտ
րել էին մի քանի 
լավագույն ձայ
նագրություններ և 
սկսել էին փոփո
խել դրանք ծրագ
րային ձայնագրիչի միջոցով` 
ընտրելով այն ամենահար
մար ձայնը, որը հնչելու էր 
«Վոլվո»-ի նոր էլեկտրական 
մոդելի թարթող լապտերիկը 
միացնելիս:

Ավտոարտադրողները վա
ղուց են օգտագործում ձայնա
յին պատկերն իրենց արտադ
րանքն անհատականացնելու, 
հեռավորության վրա ճանա
չելի դարձնելու համար: Իսկա
կան երկրպագուները կարո
ղանում են ձայնով որոշել ոչ 
միայն ավտոմեքենայի մոդելը, 
այլև թողարկման տարեթիվը: 

Էլեկտրամոբիլներն առաջացրել 
են նոր խնդիր` դրանք չափա
զանց անաղմուկ են, հատկա
պես փոքր արագությամբ շարժ
վելիս, իսկ դա վտանգավոր է 
հետիոտնի և հեծանվորդների 
համար, մասնավորապես այն 
դեպքում, երբ նրանք ունեն 
թույլ տեսողություն: Սովորա
կան ավտոմեքենաները, ինչ
պես նաև  էլեկտրամոբիլները, 
սկսում են աղմկել, երբ արա

գությունը գերազանցում է 30 
կմ/ժ-ը` ձայներն առաջանում են 
օդի դիմադրության և ասֆալ
տի վրա անվադողերի խշխշոցի 
հաշվին: Ավելի փոքր արագութ
յամբ շարժվելիս էլեկտրոմոբի
լը գրեթե անաղմուկ է: Կարևոր 
է նաև դրա երթևեկման կամ 
կայանման վայրը` անտառա
պատ ճանապարհ, թե քաղաքի 
կենտրոն: Ակնհայտ է, որ տար
բեր վայրերում ակուստիկան 
տարբեր է: Բացի այդ, տարբեր 
երկրներում գնորդների` անաղ
մուկ ավտոմեքենաների համար 
ընտրվող ձայնային նախընտ
րություններն անհատական են:

Օրինակ՝ սեպտեմբերից 
ԱՄՆ-ում ուժի մեջ է մտել նոր 
օրենք, ըստ որի փոքր արա
գությամբ շարժվելիս էլեկտրա
մոբիլները պետք է առաջացնեն 
որոշակի աղմուկ (մեծ արա
գությամբ շարժվելիս դրանք 
բավականաչափ աղմկոտ են) և 
ձայնից պետք է պարզ լինի, թե 
արդյոք մեքենան արգելակո՞ւմ 
է, արագությո՞ւն է հավաքում 
կամ հե՞տ է շարժվում: Անգամ 

կանգ առնելով լուսակ
րի դիմաց՝ էլեկտրամո
բիլը պետք է արձակի 
առնվազն 40 դեցիբել 
աղմուկ, որը համապա
տասխանում է տնային 
սառնարանի ցածրա
ձայն աղմուկին:

«Վոլվո»-ի օրինա
կը միակը չէ: Սեփա
կան միջոցներ են ձեռ
նարկում նաև մյուս 
արտադրողները, թեև 
անտառում ոստեր չեն 

կոտրում: Օրինակ` ավտոմե
քենաների համար նախազգու
շական աղմուկ ձայնագրելու 
համար «Լինկոլն»-ը վարձել 
է Դետրոյտի սիմֆոնիկ նվա
գախմբի հարվածային և լարա
յին գործիքներ նվագողներին: 
«ԲՄՎ» ընկերությունը վարձել 
է Հանս Ցիմերին` բազմաթիվ 
ֆիլմերի և սերիալների համար 
երաժշտություն ստեղծողին: 
Որոշ ավտոկոնցեռններ ընտրել 
են ավելի պարզ ճանապարհ` 
փոքր արագությամբ շարժվելիս 
դրանց մեքենաները կհնչեցնեն 
ներքին այրման շարժիչով հին 
մոդելների ձայնագրություններ:

* «Наука и жизнь», 2021, N 1.

Ա մերիկյան «Դիսկա
վերի» հանդեսն 
ուսումնասիրել է 

կորոնավիրուսային հիվան
դության համաճարակի ազ
դեցությունը կենսաբժշկական 
գիտությունների վրա:

Գիտական գործունեությունն 
արագացել է: Նախկինում նոր 
արդյունքների մասին այս կամ 
այն ոլորտի գիտաժողովներում 
սովորաբար հայտնում էին տա
րին մեկ անգամ: Այժմ կորոնա
վիրուսին նվիրված հրապարա
կումները լույս են տեսնում ոչ թե 
գիտական հանդեսին հանձնե
ցուց մի քանի ամիս անց, այլ 
գրեթե անմիջապես` համենայն 
դեպս համացանցի գիտական 
կայքերում: Բացի այդ, գիտաժո
ղովներն անցկացնում են համա
ցանցով, որը խիստ արագաց
նում է դրանց կազմակերպումը 
և մեծացնում լսարանը: Մինչև 
այդ այս կամ այն թեմայով գի
տաժողովները կազմակերպվում 

էին տարեկան լավագույն դեպ
քում մեկ անգամ, այնպես որ 
արդյունքների հրապարակումն 
ուշանում էր: Իսկ երիտասարդ 
գիտնականները, հատկապես 
ոչ հարուստ ինստիտուտներից 
և երկրներից, չէին կարողանում 
մասնակցել գիտաժողովներին: 
Ճիշտ է, շտապողականությունն 
ունի իր բացասական կողմե
րը` երբեմն հարկ է լինում հետ 
կանչել հրապարակված հոդվա

* «Наука и жизнь», 2021, N 1.

ԳԻՏՈՒԹՅՈՒՆԸ ԵՎ ՀԱՄԱՃԱՐԱԿԸ*

ծը և հայտնել, որ արդյունքները 
չեն հաստատվել: Բացասական 
ազդեցության մյուս օրինակը 
գիտական հրապարակումնե
րի հեղինակների շրջանակում 
կանանց թվի կրճատումն է: 
Դպրոցների և մանկապար
տեզների փակման պատճառով 
շատ կանայք ստիպված են եղել 
ժամանակավորապես կասեցնել 
աշխատանքը գիտական հիմ
նարկներում:

ՍՈՒՍԱՆՆԱ ՀՈՎՀԱՆՆԻՍՅԱՆ

Բանասիրական գիտությունների դոկտոր, ՀՀ 
ԳԱԱ Մ.Աբեղյանի անվ. գրականության ինս­
տիտուտի առաջատար գիտաշխատող  

Գիտական հետաքրքրությունների ոլորտը` 
հայ հին և միջնադարյան, 20-րդ դարասկզբի 
գրականության պատմություն, գրական ավանդ­
ներ, հայ և համաշխարհային գրական աղերս­
ներ, թումանյանագիտություն

ՀԱՅ ՄՇԱԿՈՒՅԹԻ ԵՐԱԽՏԱՎՈՐԸ

Հայա գի տո ւթ յ ո ւ նը 
հ ա մ ա հ ա յ կ ա կ ա ն 
մշակույթի անհրա

ժեշտ բաղադրիչն է։ Մեծա
նուն հայագետները մշտամնա 
ներկայություն ունեն ազգային 
ինքնության գիտակցման ու 
պահպանման գործում։ Նրանք 
են մեզ ու աշխարհի համար 
առավել խորությամբ ճանա
չելի դարձնում մեր արվեստն 
ու գրականությունը, մեր բնօր
րանն ու սովորույթները, մեր 
պատմությունն ու ներկան։ 
Նրանց հիմնարար ուսոմնա
սիրությունների հենքով իր 

զարգացման ուղին է 
ապահովում ազգայի
նի մասին գիտությունը՝ 
ապահովելով իր մնա
յուն տեղը հումանիտար 
գիտությունների համաշ
խարհային համապատ
կերում։ Այդպիսի անվանի 
հայագետներից է Գարեգին 
Լևոնյանը, ով իր բարձրար
ժեք աշխատություններով 
կանգնած է բանասիրության, 
մասնավորապես գրականա
գիտության, գեղագիտության 
ու մամուլի պատմության գի
տականացման, հումանիտար 

ուղղությունների ձևավորման 
ակունքներում։ Նրա ստեղծա
գործական պրպտումներում 
հայկական կերպարվեստն է, 
հայ աշուղական արվեստը, 
հայ գրականությունն ու գե
ղագիտությունը, հայ գիրքն 
ու տպագրական, փորագրա

Գարեգին Լևոնյանի  

ծննդյան 150-ամյակի առթիվ

կան արվեստը, հայ թատրոնի 
ու մամուլի պատմությունը։ Գ. 
Լևոնյանի գիտահետազոտա
կան աշխատանքները վերա
բերում են հայ մշակույթի ոչ 
միայն նշված բնագավառնե
րին։ Նա ուսումնասիրել է հայ 
որմնանկարչության հուշար
ձանները, Արցախի և Ուտիքի 
մանրանկարչական արվես
տը, ռուս և արտասահմանյան 
գրականության դասականնե
րին, գրախոսել օտար լեզու
ներով մատենագիտական ու 
հանրագիտարանային բնույ
թի երկեր, գեղարվեստական 
գործեր՝ հանդես գալով որ
պես քննադատ։ Գիտնականի 
տաղանդի հանրագիտարա
նային բնույթն ու բազմակող
մանի օժտվածությունը նկատի 
ունենալով՝ Ավ. Իսահակյա
նը իր բարեկամին հարցնում 
էր. «Ե՞րբ ես ձեռնարկելու էն
ցիկլոպեդիայիդ հատորները»։ 
Հենց Իսահակյանն է շատ դի
պուկ բնորոշել «հոգնատանջ 
բանասերի» գործունեությունը. 
«Լևոնյանի ընդգրկումը լայն 
էր, հետաքրքրությունները՝ 
բազմազան, ծրագրերը՝ շատ։ 
Նա ...իր անխոնջ գործունեութ
յամբ հիշեցնելով ժրաջան մեղ
վին, հավաքել ու կուտակել 
է ահագին փաստական նյութ 
գրքերից, արխիվներից, փոշի
ների տակից, մի խոսքով ան
հայտությունից լույս աշխարհ 
բերել բազմաթիվ փաստեր» ։

 Եվ իրոք, նշանավոր հայա
գետը փաստական նյութի առա
տության ընդգրկման, փաս
տերի համադրման միջոցով 
էր մշակում գիտության տվյալ 
բնագավառի իմացական համա
կարգը։ Ի. Պ. Պավլովն ասում 

էր. «Որքան էլ կատարյալ լինեն 
թռչնի թևերը, դրանք երբեք չեն 
կարող նրան վեր բարձրացնել, 
եթե չհենվեն օդին։ Փաստերը 
գիտնականի օդն են։ Առանց 
դրանց նա երբեք չի կարող 
վեր բարձրանալ»։ Լևոնյան - 
հետազոտողի հավատամքը 
փաստարկվածությունն է, հատ
կանիշ, որը բնորոշ է գիտնա
կանի բոլոր երկերին, նույնիսկ 
հուշերին։ Այդպիսի հավատամ
քը ենթադրում է սեր, նվիրում 
և տքնանք։

Աշուղագիտության 

նվիրյալը

Հայագետի արգասավոր ճա
նապարհի մեկնարկը աշուղա
գիտության բնագավառում էր։ 
Այստեղ իրենց դերն են խա
ղացել ընտանեկան կյանքի 
ավանդույթները, կենսակերպը, 
անմիջական արմատները։ Գ. 
Լևոնյանը աշուղ Ջիվանու որ
դին էր (ծնվ. 06.11. 1872թ., Ալեք
սանդրապոլ) և, անշուշտ, այդ 
հանգամանքը չէր կարող ազ
դեցություն չունենալ երիտա
սարդի անհատականության, 
գիտական հետաքրքրություն
ների ու արվեստի 
նախասիրություն
ների ձևավորման 
գործում։ 

20-ամյա Լևոն
յանը իր ծննդա
վայրում 1892 -ին 
լույս է ընծայում 
«Հայ աշուղներ» 
աշխատությունը։ 
Բանասերի այս 
ե ր ա խ ա յ ր ի ք ո ւ մ 

արդեն զգացվում էր տաղան
դավոր բանասերն ու մատե
նագետը։ Ժամանակագրական 
հաջորդականությամբ, հստակ 
համակարգվածությամբ Լևոն
յանը ընթերցողին է ներկայաց
նում հայ մշակույթի պատմութ
յան 200-ամյա շրջանի 225 հայ 
աշուղների կյանքն ու գործը՝ 
դրսևորելով նյութի առարկա
յական ու պատմական մատու
ցում, նյութի արժեքի գիտակ
ցում։

Լավ սկիզբն ունեցավ բեղմ
նավոր շարունակություն, և 
1903-1906 թթ. Լևոնյանը հե
ղինակեց «Աշուղների մասին 
(Պատմաքննական հայացք)» 
ուշագրավ աշխատությունը, 
որտեղ կիրառեց աշուղների 

արվեստի մասին բազմակող
մանի քննության մեթոդը՝ անդ
րադառնալով ժողովրդական 
երգիչների դերին, անձնական 
կյանքի, կենցաղի յուրահատ
կություններին, աշուղական 
մրցումներին, աշուղական եր
գերի գեղարվեստական արժա
նիքներին։ Այսպիսի խորքային 
մոտեցման շնորհիվ Լևոնյանը 
մեզանում դարձավ աշուղական 
արվեստի տեսության հիմնա
դիրը։

Թե՛ գիտական հետաքրքրու
թյունների բերումով, թե՛ արյան 
կանչով Լևոնյանը չէր կարող 
չանդրադառնալ իր հոր՝ աշուղ 
Ջիվանու ստեղծագործությանը ։ 
Նա Մոսկվայում հրատարակեց 
«Հայկական այժմյան քնարեր
գական բանահյուսությունը և 
աշուղ Ջիվանին» ուսումնա
սիրությունը։ Գրականագետն 
անդրադարձավ նաև Սայաթ-
Նովային՝ թե՛ առանձին հոդվա
ծով և թե՛ աշուղ-բանաստեղծի 
երգերի ժողովածուի գիտական 
հրատարակությամբ (1931)։ 

Գ. Լևոնյանը պատշաճ ներ

դում ունեցավ նաև հայ գրա
կանության պատմության 
մեջ՝ հայտնաբերելով որոշա
կի աղերսներ միջնադարյան 
տաղերգության և աշուղական 
արվեստի միջև։ Այս իմաստով 
բնորոշ է XVIII դարի քերական, 
երաժիշտ ու բանաստեղծ Պաղ
տասար Դպիրի մասին հետա
զոտությունը, որով հեղինակը 
իր մնայուն տեղն ապահովեց 
հայ միջնադարյան գրականութ
յան հետազոտողների շարքում։ 
Գիտնականի մասնագիտա
կան հետաքրքրությունը աշու
ղական արվեստի նկատմամբ 
պահպանվեց մինչև իր կյան
քի վերջը։ Մահից երեք տարի 
առաջ տպագրեց «Աշուղները և 
նրանց արվեստը» ուսումնասի
րությունը, որով համակարգեց 
ու ամբողջացրեց աշուղների 
մասին գիտական մի ողջ ուս
մունք։ Այդ ասպարեզում Լևոն
յանի ավանդը չի կարող շրջան
ցել աշուղական արվեստի ու 
նրա պատմության հետագա ոչ 
մի ուսումնասիրող։

Հայ պարբերական 

մամուլի ու գրքի 

պատմագիրը

Գրականության պատմութ
յան մյուս բնագավառը, որտեղ 
Լևոնյանի ավանդը հսկայական 
է, հայ մամուլի մատենագի
տության պատմության ոլորտն 
է։ Երբ 1895 թ. լույս տեսավ 
Լևոնյանի «Հայ պարբերական 
մամուլը» աշխատությունը, 
պարզ դարձավ, որ հանձին 
23-ամյա երիտասարդի՝ հա

յագիտության ասպարեզ է 
մտել հմուտ մատենագետ, 
պարբերական մամուլի նվիր
յալ հետազոտող։ Այս հանգա
մանքը նկատեցին նաև ժամա
նակակիցները և ըստ ամենայնի 
բարձր գնահատեցին Լևոնյա
նի աշխատությունը՝ Պոլսում, 
տակավին ձեռագիր վիճա
կում արժանացնելով Սահակ-
Մեսրոպյան մրցանակի։ Գրքի 
առաջին գրախոսներից մեկը՝ 
Ավ. Արասխանյանը, իր հիաց
մունքն արտահայտեց 100-ամ
յա շրջանի մամուլի պատմագի
տական տեսության ստեղծման 
հեղինակին։ Լևոնյանի շնորհիվ 
հայ պարբերական մամուլի ու
սումնասիրության գործը դրվեց 
լայն ու կայուն գիտական հիմ

քերի վրա։ Գ. Լևոնյանը այս 
աշխատությունը լրացրեց և 
ամբողջացրեց հայ մամուլի իր 
դասական մատենագիտության 
մեջ, որը լույս տեսավ 1934 թ. 
«Հայոց պարբերական մամուլը. 
Լիակատար ցուցակ հայ լրա
գրության սկզբից մինչև մեր 
օրերը (1794-1934)» վերնագրով։ 
Այս գործը նյութի ընդգրկման 
լիակատարությամբ, մատե

նագիտական տվյալների մա
տուցման կատարելությամբ, 
հայագիտությանը մատուցած 
գիտնականի անգնահատելի 
ծառայության հավաստումն է։ 

Հայ մամուլի, գրքի ու տպա
գրության խնդիրները մշտապես 
մնացին բանասերի գիտական 
հետազոտության շրջագծում։ 
Մահից մեկ տարի առաջ՝ 1946-ին, 
լույս տեսավ Լևոնյանի հեղինա
կած «Հայ գիրքը և տպագրութ
յան արվեստը» աշխատությունը, 
որի գիտապատմական արժեքը 
հայ տպագրության և առհասա
րակ հայ մշակույթի պատմագ
րության բնագավառում չափա
զանց մեծ է։ 

«Գեղարվեստ»  

հանդեսը

Լինելով երաժիշտ-բա
նաստեղծի որդի, մեծանալով 
ժամանակի անվանի արվես
տագետների միջավայրում՝ 
Լևոնյանը վաղ տարիքից հրա
պուրվում է և՛ երաժշտությամբ, 
և՛ նկարչությամբ, և՛ գրակա
նությամբ։ Տարիներ շարունակ 
նա ձգտում էր իրականություն 
դարձնել արվեստով հասա
րակությունը կրթելու իր բաղ
ձանքը։ Լևոնյանը այն քչերից 
էր, որ կարողացավ միայնակ 
իրականություն դարձնել իր, 
Կոմիտասի ու շատ-շատերի 
համար երազ թվացող «բազ
մածախս նախաձեռնությու
նը» և Թիֆլիսում հրատարա
կել «Գեղարվեստ» հանդեսը 
(1908-1922)։ 1400 տպաքանակ 
ունեցող այդ հանդեսը նշանա
կալից դեր ունեցավ հայ ար

վեստագիտական մտքի ու հայ 
մամուլի ողջ պատմության մեջ, 
ազգային ինքնագիտակցության 
բարձրացման, ճաշակավոր սե
րունդ դաստիարակելու գոր
ծում։ Հանդեսի «Մեր ընթերցող
ներին» վերնագրով ուղերձում 
խմբագիրը գրում էր. «Մենք գե
ղարուեստի սիրու համար դնում 
ենք այստեղ մեր բոլոր ոյժերը, 
նիւթական, բարոյական, ֆիզի
քական, մեր 12-ժամեայ օրա
կան աշխատանքը»։ 

Լևոնյանն իր առջև խնդիր 
էր դրել ներկայացնել արվես
տի հայ և թարգմանական լա
վագույն գործերն ու նրանց 
մասին քննադատականները, 
բարձրացնել արվեստի տեսութ
յան, մշակույթի ու նաև մամու
լի պատմության խնդիրներ, 
գեղարվեստի դասավանդման 
մեթոդիկայի հարցեր և այլն։ 

 Գեղագիտական խնդիր
ներին, «գեղեցկություն» եզ
րույթին նվիրված թեմաներով 
հոդվածների հեղինակը հիմ
նականում Լևոնյանն էր։ Նա 
հնարավորություն էր ունեցել 

արվեստի մասին իր գիտելիք
ները հարստացնել ժամանակի 
մեծ քաղաքների հմուտ մաս
նագետների մոտ, նկարչութ
յուն ուսանել և՛ Մոսկվայում, և՛ 
Պետերբուրգում, ուր հաճախել 
էր ակադեմիկոս Դմիտրիևի 
նկարչական արվեստանոցը։ 
Խրիմյան Հայրիկի հովանա
վորությամբ, որպես Էջմիածնի 
թոշակառու սան, Լևոնյանը սո
վորել և ավարտել էր Պետեր
բուրգի Արվեստների ակադե
միան (1898-1901)։ Լայպցիգում 
ձեռք էր բերել փորագրական 
արվեստի հմտություններ և ար
վեստաբանի մասնագիտություն 
(1906)։ 

 «Գեղարվեստը» միջազգա
յին հանդես էր։ Տպագրվում էին 

հայ հեղինակների զանազան 
հոդվածներ, որոնք ուրվագծում 
էին արևելքի և արևմուտքի 
արվեստների պատմությունը։ 
Միաժամանակ արտատպվում 
էին ժամանակի օտարազգի 
հայտնի արվեստաբանների 
նյութերը, այդ թվում ֆրանսիա
ցի կոմպոզիտոր, պրոֆ. Շապ
յուի, Ֆրանսիայի Դեկորատիվ 
արվեստի ազգային դպրոցի 

պրոֆեսոր Քենիուի, պրոֆ. Օր
շանսկու, Ն. Գոգոլի, Յանովս
կու, Տրեսսանի և այլազգի այլ 
հեղինակների հոդվածներ։ 

Խմբագիրը

 «Գեղարվեստի» խմբագիրը 
հոդվածներ ուներ բոլոր ուղ
ղությունները ներկայացնող 
բաժիններում, և հենց հանդե
սի էջերում դրսևորվեց Լևոնյա
նի գիտական բազմակողմանի 
օժտվածությունը։ Խմբագրա
կան ժողովներին մասնակցել 
են Հովհ. Թումանյանը, Դ. Դե
միրճյանը, Հ. Հակոբյանը, Ավ. 
Իսահակյանը, Ա. Տիգրանյանը 
և ուրիշներ։ Ուշագրավ է, որ 
գրական բաժնի համար ստաց
ված նյութերը կարդում էին՝ 
առանց հեղինակների անուննե
րը տալու՝ ընկերների անաչառ 
կարծիքները ստանալու նպա
տակով։ Հայտնի է, թե ինչպիսի 
մեծ աշխուժություն է առաջաց
րել Վարուժանի «Ո՜վ Լալագե» 
բանաստեղծության ընթերցու
մը։ Ներկաները ամենքն էլ ըն
դունել են գրվածքի արժանիքը, 
ոճի, պատկերների գունագե
ղությունը, սակայն ձեռնպահ 
են մնացել տպագրելու որոշու
մը կայացնելիս։ Իսկ Թուման
յանը դեմ չէր տպագրությանը, 
սակայն զգուշացնում էր, որ 
Լևոնյանի դեմ հարձակումներն 
անխուսափելի կլինեն։ Ինչպես 
միշտ, նրա կանխատեսումը 
իրողություն դարձավ։ Առաջինը 
Շիրվանզադեն էր, որ «Ահա մի 
ուրիշը» հոդվածում մեղադրում 
է Լևոնյանին «պոռնոգրաֆիա» 
տպագրելու համար. «Վերջին 
տարիները մոդեռնիզմի հայ 

կապիկները աշխատում են հայ 
կուսական գրականությունն 
ապականել ... զայրանում եմ ոչ 
այնքան հեղինակների ճաշա
կի կոպտության և զգացումնե
րի անմաքրության դեմ, որքան 
այդ հանդեսների խմբագիր
ների դեմ, որոնք չեն քաշվում 
տպել այդ տեսակ հակագեղար
վեստական գոհարներ...Դանիել 
Վարուժանի պես էրոտոման
ները մեզ իրանց պոռնկության 
նմուշները ծախում են բանաս
տեղծության տեղ... չեմ կարող 
իմ նողկանքը չհայտնել»։ 

«Գեղարվեստի» պատմութ
յունից այս դրվագը ցուցադրում 
է Լևոնյան խմբագրի և՛ լայնա
խոհությունը, խմբագրական 
ժողովներին նրա՝ միայն ար
վեստի ու գրականության շա
հերից ելնող մոտեցումները, և՛ 
համարձակությունը գրական 
նորարարական հոսանքնե
րին ընդառաջ գնալու գործում։ 
Շիրվանզադեի հետ մյուս բա
նավեճի առարկան գեղեցիկի և 

ճշմարտի հարաբերակցության 
խնդիրն էր։ Լևոնյանը համոզ
ված էր, որ ամեն մի ճշմարիտ 
դեռևս գեղեցիկ չէ, իսկ Շիր
վանզադեն նույնացնում էր այդ 
երկու հասկացությունները՝ բա
նաձևելով «Չկա գեղեցկություն 
առանց ճշմարտության, չկա 
ճշմարտություն՝ առանց գեղեց
կության» ։

Մանկավարժը

Արվեստի քաղաքակրթա
կան դերի, արվեստով ազգեր, 
հասարակություններ կրթե
լու անհրաժեշտության գի
տակցումը Լևոնյանին տարավ 
մանկավարժության ոլորտ։ Իր 
ուսուցչական գործունեությու
նը Լևոնյանը ծավալել է նախ 
Էջմիածնում՝ Գևորգյան ճեմա
րանում դասավանդելով գե
ղարվեստի տեսություն և նկար
չություն (1903–1906)։ Այնուհետև 
Թիֆլիսում բացել է նկարչական 

դասընթացներ, 1910–1911 թթ. 
դասավանդել է Ներսիս
յան դպրոցում, 1926–1928 թթ.՝ 
Երևանի գեղարվեստական 
տեխնիկումում, այնուհետև դա
սախոսել է Երևանի բուհերում՝ 
Գեղարվեստաթատերական 
ինստիտուտում, ԵՊՀ-ում։ Ման
կավարժ Լևոնյանը հեղինակեց 
նաև «Գեղագրություն», «Նկար
չություն և վայելչագրություն» 
առարկաների դասագրքերը։ 
«Գեղարվեստի» հոդվածնե
րում արտացոլվում էին հայ և 
եվրոպական արվեստաբաննե
րի՝ Գ. Լևոնյանի, Հովհաննես 
Ակունյանի, Օգյուստ Շապյուի, 
Գաստոն Քենիուի և այլոց մո
տեցումները մանկան գեղագի
տական հայացքների ձևավոր
ման ու զարգացման հարցում։

Հուշագիրը

Հուշագրության միջոցով 
պատմության սեփականութ
յունն են դառնում կոնկրետ 
անհատի ժամանակն ու միջա
վայրը։ Ուղեգրության ժանրին 
բնորոշ է հուշագրության ու 
գեղարվեստական ստեղծա
գործության միասնությունը։ 
Անվանի հայագետը թե՛ ուղեգ
րության, թե՛ հուշագրության 
ասպարեզում նույնպես ստեղ
ծել է ուշագրավ երկեր։ 1912–
1913 թթ. Լևոնյանը ճամփորդել 
է Արևմտյան Եվրոպայում և իր 
տպավորություններն ամփո
փել «Աշխարհե - աշխարհ կամ 
20000 վերստ Եվրոպայում» ու
ղեգրության մեջ։ Լևոնյանի հու
շերը, որոնք ամփոփված են նրա 
«Հուշեր» (1959) ժողովածուում, 
Կոմիտասի, Թումանյանի, Շիր

վանզադեի ու այլ նշանավոր 
անձանց, նաև XX դարասկզբի 
հանրային կյանքի վավերագ
րերն են։ Դրամատուրգի մա
սին հուշերում Լևոնյանը շեշ
տում է, որ չնայած մամուլում 
գրական հարցերի շուրջ իրենք 
միմյանց դեմ նիզակներ էին ճո
ճում, բայց Շիրվանզադեի հետ 
մնում էին լավ բարեկամներ։ 
Կոմիտասի հետ ծրագրեր մշա
կելու մասին խոսելիս նա հի
շում է, թե ինչպես Էջմիածնում 
«Գեղարվեստը» բացելու իրենց 
դիմումը մերժեց Երևանի նա
հանգապետը և այլն։ 

Միայն Հովհաննես Թուման
յանի մասին հուշերը բավական 
են` պատկերացում կազմե
լու Լևոնյան-հուշագրի մասին։ 
Այստեղ իսպառ բացակայում 
են հուշագրի անձնական սուբ
յեկտիվ գնահատականներն ու 
մեկնությունները, հառնում է 
Թումանյանի մարդկային կեր
պարը իր ողջ հմայքով։ Բա
նաստեղծը ներկայանում է 

իբրև ազգային գործիչ, գրա
կան մշակութային կյանքի ղե
կավար՝ Հայ գրչի մշակների, 
Հայարտան, ՀՕԿ-ի նախագահ, 
իբրև մեծ հաշտարար։ Ընդգծ
վում է բարերար Թումանյանի 
նրբանկատությունը, աննկատ, 
առանց արժանապատվությունը 
վիրավորելու «թաքուն» «բարձի 
տակ» գումար թողնելու սովո
րությունը։ Երբ աղքատությու
նը թակում էր յուրաքանչյուր 
հայի դուռը, բանաստեղծը մի
ջոցներ էր գտնում գրողներին 
ու արվեստագետներին ինչ-որ 
չափով պարենով ապահովե
լու, դրա համար էլ արվեստից 
ու գրականությունից հեռու 
շատերն էին անդամագրվում 
նրա նախագահած ընկերութ
յուններին և Լևոնյանի խոս
քերով՝ Հայարտունը դառնում 
էր Հացառտուն, իսկ Գրչի 
մշակների միությունը՝ Գրչա
կոթների միություն։ Մինչդեռ 
«անորոշ պարապմունքի տեր 
մարդկանց» «ձայների առա

վելությամբ» տապալվում էին 
արվեստի ու գրական կարևոր 
հարցերի լուծումները։ 

Լևոնյանի հուշերում անջն
ջելի հետք են թողել հոր՝ Ջիվա
նու թաղման օրը (1909 մարտի 
1) Մետեխի բանտի պատու
հաններից նշմարվող երկու 
թաշկինակներ։ Թումանյանն 
ու Իսահակյանը կալանավայրի 
լուսամուտի երկաթե վանդակ
ներից դուրս թաշկինակներ 
թափահարելով էին ուղեկցում 
հուղարկավորների թափորին. 
«Այդ ինձ համար մեծ մխիթա
րություն էր»,- գրել է Լևոնյանը։

Թումանյանի մասին հու
շերում նկատվում է Լևոնյան 
հուշագրի ևս մի առանձնա
հատկություն, որը փաստում 
է հուշերի հեղինակի գիտնա
կան լինելը։ Նա կատարում է 
թեմատիկ բաժանումներ հուշի 
յուրաքանչյուր մաս վերնագրում 
և ասելիքը ներկայացնում հա
մակարգված։ Միայն Ամենայն 
հայոց բանաստեղծի մասին 
հուշերում առակա է թեմա
տիկ 18 բաժանում՝ առանձին 

ենթավերնագրերով՝ «Րաֆֆու 
բնակարանում», «Թումանյան 
և Վարուժան», «Թումանյանը 
հաշտարար» և այլն։

Քսաներորդ դարասկիզբը 
հայ մշակույթի ու հայագիտութ
յան ոսկեդարն էր, և Գարեգին 
Լևոնյանը այդ արգասաբեր 
շրջանի լավագույն հայագետ
ների շարքում իր մնայուն տեղն 
ունի։ Թեև մեծ են Գ. Լևոնյանի 
ներդրումները հայագիտության 
ամենատարբեր բնագավառնե
րում, նրա տարերքը, սակայն, 
մամուլի պատմությունն էր։ 

Լևոնյանը նաև ազգային ար
վեստի ու գրականության հան

րահռչակողներից էր, և նրա 
ողջ գործունեությունն ուղղված 
էր մշակույթի ու գեղարվեստի 
դաստիարակության միջոցով 
ազգային ինքնագիտակցութ
յան բարձրացմանը։ Նա իրա
կանացրեց գեղարվեստական 
ճաշակը հղկելու և բարձրաց
նելու իր առաքելությունը պատ
մական ահավոր ու ողբերգա
կան ցնցումներով լի շրջանում, 
հետևաբար նա արեց անհնա
րինը, ինչպես որ մեր հայագի
տության մյուս մեծերը։ Այսօր էլ 
մեզանում Գ. Լևոնյանի վաս
տակը գնահատվում է հավուր 
պատշաճի։ Նրան անվանում 
են «շնչավոր հանրագիտա
րան», ազգի «վերարթնացման 
առաքյալ»։ 

Ա յս թեմայով 
գ ե ր մ ա
ն ա կ ա ն 

«Հոգեբանությունն 
այսօր» հանդեսում 
խորհուրդներ է տա
լիս ավստրալացի Էմ
մա Յանգը: Նրա խոր
հուրդները հիմնված են 
վերջին տարիներին կատար
ված տասը գիտական հետազոտութ
յունների վրա:

Ականջ դրեք այն լեզվին, որին ցանկանում 
եք տիրապետել: Դուք դեռևս ոչինչ չեք հասկա
նում` հոգ չէ: Ձեր ուղեղն անգամ ընդունակ չէ 
ըմբռնելու օտար խոսքի որոշ հնչյուններ, դուք 
դրանք պարզապես չեք լսում` սա էլ կանցնի: 
Փոքր երեխաները խնդիր չունեն: Եթե նրանք 
բավականաչափ երկար են շրջապատված նոր 
լեզվով, ապա կյուրացնեն դրա հնչյունները 
առանց հատուկ պարապմունքների: Մինչև  
վերջերս համարում էին, որ մեծահասակները 
կորցնում են այդ կարողությունը, բայց 2019 թ. 
ֆինների կատարված աշխատանքը տվել է 
լավատեսական արդյունքներ: Մեծահասակ 
ֆինները չորս օրվա ընթացքում 2-ական ժամ, 
լսել են չինարեն խոսք, ընդ որում նրանք 
զբաղվել են այլ գործունեությամբ, և նրանց 
հատուկ խնդրել են ուշադրություն չդարձնել 
խոսքի հնչյուններին: Սակայն ուղեղագիրը 
ցույց է տվել, որ օր օրի նրանք ավելի լավ 
են տարբերում չինարենի հնչյունները: Նման 
կրավորական մարզումը հեշտացնում է լեզվի 
յուրացումը: Ասենք, դուք զբաղված եք ուղե
ղը չծանրաբեռնող ինչ-որ գործով, օրինակ` 
սպասք եք լվանում: Այդ ընթացքում լսեք օտար 
խոսք:

Մի կենտրոնացեք քերականության վրա: 

Երբ, արդեն իմա
նալով մայրենի 
լեզուն, երեխա
ները գնում են 
դպրոց, նրանք 
միայն այնտեղ 
են իմանում, որ 
գոյություն ունեն 
այնպիսի հաս

կացություններ, ինչ
պիսիք են քերականությունը, 

շարահյուսությունը և այլն, իսկ մինչև այդ և 
անգամ բոլոր այդ խորիմաստություններն ու
սումնասիրելուց հետո, լավագույնս գլուխ են 
հանում առանց տեսական հիմունքների:

Մեծահասակները զբաղվում են օտար 
լեզվի ուսումնասիրությամբ հիմնականում 
աշխատանքից հետո: Սակայն սա լավագույն 
ընտրությունը չէ, հատկապես ավագ սերունդ
ների համար: Պարզվել է, որ 60-ից մինչև 82 
տարեկան հասակում նոր բառերն ավելի լավ 
են յուրացվում առավոտյան ժամերին` մոտա
վորապես 8:30 մինչև 10:30:

Սովորեք ընդհատումներ անել: Այն գա
ղափարը, որ բառեր սովորելու և սովորածը 
կրկնելու միջև պետք է անել բավական երկար 
ընդմիջում, թվում է տարօրինակ: Բայց 2007 թ. 
ԱՄՆ-ում կատարված հետազոտություններից 
մեկում հեղինակները ձևակերպել են «10 %-ի 
կանոնը»` պարապմունքների միջև ընդմիջում
ները պետք է կազմեն այն ժամանակամիջոցի 
շուրջ 10 %-ը, որի ընթացքում դուք պետք է հի
շեք սովորածը: Օրինակ, եթե պետք է քննութ
յուն հանձնեք մեկ ամիս հետո, ապա այսօրվա 
սովորածը պետք է կրկնել 2-3 օր անց: Բայց 
եթե արտասահմանյան ուղևորությունը կայա
նալու է մեկ տարի հետո, օտար լեզվի գիտե
լիքները պետք է թարմացվեն մոտավորապես 
ամիսը մեկ:

ԻՆՉՊԵՍ ՍՈՎՈՐԵԼ ՕՏԱՐ ԼԵԶՈՒ

Ի ԴԵՊ

ՋԻՆՍՆ ԱՄԵՆՈՒՐ Է

Մանրադիտակի տակ վերլու
ծելով հողի նմուշներ Կանադա
յի գետերի և լճերի հատակից` 
Մեծ լճերից մինչև Արկտիկա, 
կանադացի բնապահպաններն 
ամենուրեք հայտնաբերել են 
ջինսե գործվածքի մանրաթե
լերի նկատելի քանակ: Պարզ
վել է, որ մի զույգ ջինսե տա
բատ լվանալիս կեղտաջրերում 
է հայտնվում գործվածքի ավելի 
քան 50000 մանրաթել: Հաշվի 
առնելով, որ ջինսե գործված
քը ոչ թե միայն ներկում են, այլ 
նաև մշակում քիմիական տար
բեր հավելումներով, նման բե
ռը չի կարող աննկատ լինել 
շրջակա միջավայրի համար: 
Վիճակագրության համաձայն` 
ցանկացած պահի Երկրի բնակ
չության կեսը կրում է այդ գործ
վածքից  կարված հագուստ:

ԱՍՏՂԱԳԵՏՆԵՐԸ ԴԵՄ ԵՆ ՀԱՄԱՑԱՆՑԻՆ

2019 թ. մայիսին SpaceX ամերիկյան մասնավոր ընկե
րությունը սկսել է իրագործել արբանյակային համաշ
խարհային համացանցի իր ծրագիրը: Նախատեսվում 
է նվազագույնը 12000 և առավելագույնը 42000 կապի 
արբանյակների արձակում, որը հնարավորություն կտա 
Երկրի գրեթե ցանկացած կետից շատ արագ միանալու 
համաշխարհային ցանցին: Միակ  պահանջն է, որ այդ 
վայրում լինի էլեկտրականություն և մեծ պիցցայի չա
փերով սկավառակային ալեհավաք:

Դրանից հետո հայտնվեցին մրցակիցների նմանա
տիպ նախագծեր, այնպես որ դրանց լիակատար իրա
կանացման դեպքում համացանցային արբանյակների 
թիվը կլինի է 100 հազարի կարգի: Այդ նախագծերն 
անհանգստացրել են աստագետներին: Լույս արձակող 
օբյեկտների նման զանգվածի առկայությունը երկնքում 
ծայր աստիճան կդժվարացնի դիտարկումները,  էլ չխո
սելով այն մասին, որ շարժվող լուսարձակող կետերի 
թիվը կգերազանցի անզեն աչքով տեսանելի աստղե
րի թիվը: Տիեզերական համաշխարհային համացանցի 
կողմնակիցները պատասխանում  են , որ համակարգ
չային ծրագրերը աստղագետներին հնարավորություն 
կտան «մաղելու» արհեստական արբանյակներն աստ
ղային օբյեկտներից, բայց խնդիրը դեռևս առկա է:

ԹԱՓՈՆՆԵՐԸ ՍԵՂԱՆԻՆ

Վերջերս Հնդկաստանի Բանգալոր քաղաքում սկսել 
է աշխատել գործարան, որի հումքը բանջարեղենի և 
մրգի թափոններն են: Գերմանիայում մշակված նոր 
տեխնոլոգիայով բանանի և նարնջի կեղևից, խնձորի 
կրճոնքից, կարտոֆիլի և արևածաղկի կլեպից, ծղոտից, 
շաքարեղեգի քուսպից պատրաստվում են միանգամ
յա օգտագործման սպասք և մթերքի փաթեթանյութ: 
Հնդկաստանի գործարանում հումքը խնամքով աղաց
վում է և մտնում մամլիչների մեջ, ընդ որում կապակ
ցող ոչ մի հավելում չի պահանջվում: Մինչև վերջերս 
այդ թափոնները պարզապես այրում էին: Ընկերութ
յունը ծրագրում է Հնդկաստանում կառուցել երկրորդ 
գործարանը, ինչպես նաև ձեռնարկություններ Թաի
լանդում և Գերմանիայի Բրանդենբուրգ քաղաքում: Ողջ 
աշխարհում միանգամյա օգտագործման ափսեները, 
բաժակները, պատառաքաղները և գդալները պատ
րաստվում են պլաստմասից, այնուհետև դրանք կամ 
այրում են, կամ թաղում աղբահորում, որտեղ պլաս
տիկը քայքայվում է դարերի ընթացքում: Շատ երկրներ 
արդեն արգելել են կամ պատրաստվում են արգելել 
միանգամյա օգտագործման պլաստիկ փաթեթանյու
թը: Իսկ այս դեպքում մի հարվածով կարելի է լուծել 
աղբի հետ կապված պլաստիկի և բուսական մթերքի 
թափոնների խնդիրը:

ԿԱՆԱՅՔ ՏԱՔՈՒԹՅՈՒՆ ԵՆ 

ՍԻՐՈՒՄ 

Սա ապացուցել են Բեռլինի 543 ուսա
նողների և ուսանողուհիների շրջանում 
կատարված գիտափորձերը: Նրանց առա
ջարկվել են տարբեր բարդության խնդիր
ներ` մտքում գումարել եռանիշ թվեր կամ 
առաջարկված տառերից կազմել բառեր, 
ընդ որում փորձարկվողները եղել են օդի 
տարբեր ջերմաստիճան ունեցող սենյակ
ներում (160C-ից մինչև  330C): Պարզվել է, 
որ կանանց մտավոր աշխատանքն ավելի 
արդյունավետ է ընթանում բարձր ջերմաս
տիճանում, իսկ տղամարդկանց դեպքում` 
ավելի ցածր ջերմաստիճանում: Ջերմաս
տիճանի յուրաքանչյուր բարձրացում 1 աս- 
տիճանով հանգեցնում էր կանանց պատաս- 
խանների թե՛ արագության, թե՛ ճշգրտութ
յան մեծացման 1,8 %-ով, իսկ 160C-ից մինչև 
330C ամբողջ տիրույթում լուծումների հա
ջողությունն աճում էր մեկ քառորդով: 
Տղամարդիկ, ընդհակառակը, ավելի արդ
յունավետ էին աշխատում ցածր ջերմաս
տիճաններում:

ԿԼԻՄԵՆՏ ՀԱՐՈՒԹՅՈՒՆՅԱՆ

Պատմական գիտությունների դոկտոր, ՀՀ 
ԳԱԱ պատմության ինստիտուտի գլխավոր 
գիտաշխատող

Գիտական հետաքրքրությունների ոլորտը` 
Երկրորդ համաշխարհային պատերազմ, Հայ­
րենական մեծ պատերազմ

ԴԵՐ-ԾՈՎԱԿԱԼ ԶԱՐՄԱՅՐ ԱՐՎԱՆՈՎ 

Հայրենական մեծ 
պատերազմում ֆա
շիստական Գերմա

նիայի և նրա դաշնակիցների 
դեմ տարած հաղթանակում 
իրենց արժանի ավանդն են 
ներդրել նաև Խորհրդա
յին Միության ռազմածովա
յին նավատորմում մարտնչած 
հայ ծովայինները: Նրանցից 
շուրջ 1000-ը մարտերում ցու
ցաբերած խիզախության և 
կատարած սխրանքների հա
մար արժանացել է կառավա
րական բարձր պարգևների` 
շքանշանների ու մարտական 
մեդալների, իսկ Հովհաննես 
Ստեփանի Տեր-Իսահակյանը 
(Իվան Իսակով) արժանացել 
է Խորհրդային Միության հե
րոսի կոչման (1965 թ.): Բա

ցի այդ, նրան 1940 թ. հունի
սի 4-ին առաջինների թվում 
շնորհվել է ծովակալի կոչում: 
1944 թ. մայիսի 31-ին Ի. Իսա
կովին շնորհվել է նավատոր
մի ծովակալի (ադմիրալ), իսկ 
1955 թ. մարտի 3-ին՝ Խորհր
դային Միության նավատորմի 
ծովակալի կոչում. այդ բարձր 
կոչմանը Խորհրդային Միութ
յան ծովային նավատորմի ողջ 
պատմության ընթացքում ար
ժանացել է ընդամենը 3 հոգի. 
բացի Ի. Իսակովից` Ն. Կուզ
նեցովը և Ս. Գորշկովը: Հայ
րենական մեծ պատերազմի 
մասնակից հայ ծովայիննե
րից 4 հոգու՝ Վալերիան Իո
սիֆի Սուրաբեկովին (1962 թ.), 
Իվան Խաչատուրի Գալուս
տովին (1976 թ.), Աշոտ Առա

քելի Սարկիսովին (1978 թ.) 
և Վլադիմիր Քրիստափորի 
Սահակյանին (1976 թ.) շնորհ
վել է փոխ-ծովակալի կոչում: 
Հայրենական մեծ պատերազմի 
մասնակից հայ ծովայիններից 
4 հոգու՝ Արտավազդ Արամի 
Սագոյանին (1951 թ.), Միհրան 
Կարապետի Պետրոսյանին 
(1959 թ.), Զարմայր Մամիկոնի 
Արվանովին (1960 թ.) և Վլա

ՀԱՅ ՌԱԶՄԱԿԱՆ ԳՈՐԾԻՉՆԵՐԸ

դիմիր Սեմյոնի Փիրումովին  
(1975 թ.) շնորհվել է դեր-ծովա
կալի (կոնտր ադմիրալ) կոչում1: 

Հայ ծովայինների փայլուն 
համաստեղության մեջ իր պայ
ծառ հետքն է թողել դեր-ծովա
կալ Զարմայր Մամիկոնի Արվա
նովը: Նա հայ ծովայիններից 
միակն է, որին պատերազմի 
տարիներին վստահվել է մար
տավարական նշանակություն 
ունեցող «К» (հածանավային) 
տիպի սուզանավի հրամանա
տարի պատասխանատու պաշ
տոնը: 

Զարմայր Մամիկոնի Արվա
նովը (Տեր-Արվանյան) ծնվել է 
1915 թ. ապրիլի 15-ին, Ախալ
քալաքում (որոշ աղբյուրներում` 
1	 К. Арутюнян. Армянский народ в 

Великой Отечественной войне 1941-
1945 гг. Е.: “Зангак”, 2018, стр. 748.

Թիֆլիսում): 1918 թ մայիսի վեր
ջերին, երբ թուրքական զոր
քերը ներխուժեցին Ախալքա
լաքի գավառ, կոտորածներից 
փրկվելու համար հայ բնակ
չության զգալի մասը գաղթեց 
Թիֆլիս և այլ քաղաքներ: Թիֆ
լիս է գաղթում նաև Արվանյան
ների ընտանիքը և բնակություն 
հաստատում այնտեղ: Ապագա 
ծովակալի պապը` Ստեփան 
Տեր-Արվանյանը 19-րդ դարի 
60-70-ական թվականներին 
Ախալքալաք քաղաքի եկեղեցու 
ավագ քահանան էր: Նա գրա
գետ, ազգասեր, իր ժողովր
դի կեցության մասին մտածող 
հոգևորական է եղել, մշտապես 
ձգտել է ամեն կերպ թեթևաց
նել իր տառապած ժողովր
դի հոգսերը: Այդ նպատակով 

նա կայսր Ալեքսանդր 2-ին մի 
հանդուգն նամակ է ուղարկել, 
որտեղ ասվում էր. «Եթե դուք 
հավատով ու ճշմարտությամբ 
ժողովրդին չտաք ազատութ
յուն, ապա ժողովուրդը զենքի 
կդիմի»2: Այդ նամակի բովան
դակությունը լայն արձագանք 
գտավ հայ հասարակության 
շրջանում և բարձրացրեց ազ
նիվ հոգևորականի հեղինա
կությունը: Սակայն ցարական 
արքունիքին դուր չեկան «նա
րոդնիկական» հեղափոխա
կան գաղափարներով տար
ված հոգևորականի մտքերը, և 
արդյունքում Ստեփան Տեր-Ար
վանյանը զրկվեց հոգևորական 
աստիճանից: 
2	 Տե՛ս Համացանցի «Դեր-ծովակալ 

Զարմայր Մամիկոնի Արվանով» 
կայքը: 

Զարմայր Արվանովի հայրը` 
Մամիկոն Արվանյանն ավար
տել էր Թիֆլիսի առևտրական 
ուսումնարանը և աշխատել էր 
երկաթուղաշինության բնագա
վառում: Վրաստանում խորհր
դային կարգեր հաստատվելուց 
հետո3 Մամիկոն Արվանյանը 
ծառայության է անցել Վրաս
տանի Ներքին գործերի ժող
կոմատի համակարգում, ապա՝ 
Կարմիր բանակում: Հայտնի է, 
որ Հայրենական մեծ պատե
րազմի տարիներին Մամիկոն 
Արվանյանը մարտնչել է Հյուսի
սարևմտյան ռազմաճակատում 
և զոհվել 1942 թ. հունվարի 27-
ին, պաշարված Լենինգրադի 
համար մղված մարտերում4: 

Թիֆլիսում Զարմայր Ար
վանովը 1927-1929 թթ. սովո
րել է թիվ 41 աշխատանքային 
դպրոցում, որն ավարտելուց 
հետո ուսումը շարունակել է 
ֆաբրիկագործարանային եր
կաթուղային ուսումնարանում, 
այն ավարտելով 1931 թ. և ստա
նալով փականագործի մաս
նագիտություն: Ուսումնարա
նում սովորելու տարիներին նա 
1930 թ. ընդունվում է կոմերիտ
միության շարքերը, իսկ ավար
տելուց հետո, մինչև 1933 թ. 
մայիս, աշխատում Թիֆլիսի 
երկաթուղային դեպոյում որ
պես փականագործ: Հաշվի 
առնելով երիտասարդ Զար
մայր Արվանովի ունակություն
ներն ու զինվորական դառնա
լու ձգտումը, Անդրկովկասյան 
3	 Վրաստանում խորհրդային կարգեր 

հաստատվել են 1921 թ. փետրվարի 
25-ին: 

4	 Հարությունյան Կ., Ջավախահայերի 
մասնակցությունը Հայրենական մեծ 
պատերազմին, Ե.: ՀՀ ԳԱԱ պատ
մության ինստիտուտի հրատ., 2014, 
էջ 179: 

Դաշնային Հանրապետության 
կոմերիտմիության երկրամա
սային կոմիտեն նրան ուղար
կում է սովորելու Լենինգրադի 
Մ. Վ. Ֆրունզեի անվան ռազ
մածովային ուսումնարանում: 
1933–1938 թթ. Զարմայր Արվա
նովը հաջողությամբ սովորում 
է այդ հեղինակավոր հաստա
տությունում և ավարտում գե
րազանց գնահատականներով՝ 
ստանալով սուզանավորդ-
ականորդի մասնագիտություն, 
լեյտենանտի զինվորական կո
չում և նշանակվում Կարմրա- 
դրոշ Բալթիական նավատորմի 
1-ին սուզանավային բրիգադի 
«К-Э» սուզանավի տորպեդա
հարների խմբի հրամանատար: 
Նույն թվականի դեկտեմբերին 
լեյտենանտ Զ. Մ. Արվանովը 
նշանակվում է նույն բրիգա
դի «КЭ-2» սուզանավի ակա
նապատման բաժնի հրա
մանատար։ 1940 թ. ամռանը 
լեյտենանտ Զ. Մ. Արվանովը 
նշանակվում է նոր շարք մտած 
«К-2» սուզանավի ականա
պատման բաժնի հրամանա
տար: Սուզանավն իր ընթացքով 
Կրոնշտադտից Բելոմոր-Բալթ

յան ջրանցքով անցնում է Բա
րենցի ծով (ՌԴ Մուրմանսկի 
մարզ), հասնում Հյուսիսային 
նավատորմի գլխավոր բազա` 
Պոլյարնի: Այստեղ սուզանավն 
իր անձնակազմով ընդգրկվում 
է Հյուսիսային նավատորմի 
1-ին սուզանավային բրիգադի 
կազմում: Ծառայության նոր 
վայրում մարտական պատրաս
տության գործընթացը հաջո
ղությամբ կատարելու համար 
1941 թ. ապրիլի 11-ին Զարմայր 
Արվանովին շնորհվում է ավագ 
լեյտենանտի կոչում: Երբ 1941 թ. 
հունիսի 22-ին սկսվեց Հայ
րենական մեծ պատերազմը, 
ավագ լեյտենանտ Զարմայր 
Արվանովը Պոլյարնիի նա
վավերանորոգման գործա
րանում էր՝ հերթական սու
զանավի նորոգման համար: 
Վերանորոգման աշխատանք
ները շտապ ավարտելով, և 
սուզանավը արդեն հուլիսի 
սկզբներից Հյուսիսային նա
վատորմի 1-ին սուզանավային 
բրիգադի 1-ին դիվիզիոնի կազ
մում մասնակցեց մարտական 
գործողություններին: 1941 թ. 
հուլիս – 1942 թ. հուլիս ամիս

ՀԱՅ ՌԱԶՄԱԿԱՆ ԳՈՐԾԻՉՆԵՐԸ

¹2. 2022  |   ¶ Æ î à ô Â Ú ² Ü   ² Þ Ê ² ð Ð à ô Ø24



ների ընթացքում հմուտ սուզա
նավորդ, ազգությամբ ավար Մ. 
Ի. Գաջիևի հրամանատարութ
յամբ սուզանավը խորտակվել է 
հակառակորդի ավելի քան մեկ 
տասնյակ ռազմանավ: Գերմա
նաֆաշիստական զավթիչնե
րի դեմ մղված ծովային մար
տերում հրամանատարության 
առաջադրանքները հաջողութ
յամբ կատարելու և ցուցաբե
րած խիզախության համար 
ավագ լեյտենանտ Զարմայր 
Արվանովը Հյուսիսային նա
վատորմի հրամանատար ծովա
կալ Ա. Գ. Գոլովկոյի հրամանով  
1941 թ. նոյեմբերին պարգևա
տրվել է Կարմիր դրոշի շքան
շանով: Նա իր սուզանավի 
հրետանու դիպուկ կրակով 
խորտակել էր հակառակորդի 
6000 տոննա ջրատարողութ
յամբ փոխադրանավ, թշնամու 
ծովային հաղորդակցության 
ուղիներում տեղադրել բազ
մաթիվ ականներ: 

1942 թ. հուլիսի 19-ին ար
դեն կապիտան-լեյտենանտ Զ. 
Արվանովը նշանակվում է «К-
21» սուզանավի հրամանատարի 

օգնական: Մինչև նույն թվակա
նի օգոստոսի 24-ը նա ակտի
վորեն մասնակցում է մարտա
կան գործողություններին և 
հաջողությամբ կատարում իր 
առջև դրված առաջադրանքը: 
Սուզանավի հրամանատա
րի և զինվորական կոմիսարի 
ներկայացմամբ Զ. Արվանո
վը պարգևատրվում է Կարմիր 
աստղի շքանշանով: 

Զ. Արվանովը «К-21» սուզա
նավի գործողություններով աչ
քի ընկավ նաև 1943 թ. ապրիլի 
առաջին կեսերին Նորվեգիա
յի Սերեյ-Սուն նեղուցում տե
ղի ունեցած մարտում, որտեղ 
սուզանավի արձակած 2 տոր
պեդների դիպուկ հարվածից 
ջրասույզ եղավ «Կառլ Հալս
տեր» ականակիրը: Այդ հաջող 
մարտից հետո 1943 թ. ապրիլի 
29-ին կապիտան Ն. Ա. Լունինը 
իր օգնականին ներկայացրեց 
պարգևատրման` Հայրենական 
պատերազմի 1-ին աստիճա
նի շքանշանով: Կապիտան-
լեյտենանտ Զ. Մ. Արվանովի 
պարգևատրման թերթիկում 
գրված էր. «Սուզանավի հրա
մանատարի օգնական կապի
տան-լեյտենանտ Զ. Մ. Արվանո
վը մասնակցել է 11 մարտական 
արշավների: Այդ արշավների 
ընթացքում խորտակվել է հա
կառակորդի 11 ռազմանավ և 
տեղադրվել 5 ականափակոց: 

Հանդիսանալով հրամանատա
րի օգնական, Զ. Մ. Արվանովը 
անմիջականորեն կազմակեր
պել է սուզանավի մարտական 
գործողությունները՝ անձամբ 
ղեկավարելով հատուկ առա
ջադրանքները, կատարելով 
դրանք է գերազանց կերպով 
և կարճ ժամկետում, վթարի 
դժվարին պայմաններում անձ
նական օրինակով ոգևորել 
անձնակազմին՝ վերացնելու 
վթարի հետևանքները: Հակա
ռակորդի ջրային ուղիներում 
ականափակոցներ տեղադրելու 
գործողության հաջողությանը 
նպաստելու, թշնամու նավախմ
բի հենակետին գաղտնի մոտե
նալու հատուկ առաջադրանքը 
կատարելու և գերմանական 
«Կառլ Հալստեր» ականակիրը 
ջրասույզ անելու ընթացքում 
ցուցաբերած վարպետության, 
հմտության և խիզախության 
համար կապիտան-լեյտենանտ 
Զ. Մ. Արվանովը արժանի է 
պարգևատրման Հայրենական 
պատերազմի 1-ին աստիճանի 
շքանշանով»: Հյուսիսային նա
վատորմի հրամանատար ծովա
կալ Ա. Գ. Գոլովկոյի հրամանով 
1943 թ. մայիսին կապիտան-լեյ
տենանտ Զարմայր Արվանովը 
պարգևատրվեց Հայրենական 
պատերազմի 1-ին աստիճանի 
շքանշանով: 

1943 թ. դեկտեմբերի 23-ին 

«К-21» սուզանավի հրամա
նատար Ն. Ա. Լունինը նշա
նակվում է սուզանավերի դի
վիզիոնի հրամանատար: Նրա 
փոխարեն «К-21» սուզանավի 
հրամանատար է նշանակվում 
կապիտան-լեյտենանտ Զար
մայր Արվանովը: 1944 թ. փետր
վարին նրան շնորհվում է 3-րդ 
կարգի կապիտանի կոչում: 

Մինչև 1944 թ. մայիսի 3-ը  
«К-21» սուզանավի հրամանա
տար Զ. Արվանովը կատարել 
է մի շարք մարտական ար
շավներ, որոնց ընթացքում 
հակառակորդի նավատորմին 
հասցվել են մեծ կորուստներ: 
Հյուսիսային նավատորմի սու
զանավերի 1-ին դիվիզիոնի 
հրամանատար, 2-րդ կարգի 
կապիտան Մ. Պ. Ավգուստինո
վիչը և սուզանավերի բրիգադի 
հրամանատար Ի. Ա. Կոլիշկի
նը Զարմայր Արվանովին ներ
կայացնում են պարգևատրման՝ 
Նախիմովի 2-րդ աստիճանի 
շքանշանով: Հյուսիսային նա
վատորմի հրամանատար, ծո
վակալ Ա. Գ. Գոլովկոյի հրա
մանով «К-21» սուզանավի 
հրամանատար Զ. Մամիկոնի 
Արվանովը մայիսին պարգ
ևատրվում է Նախիմովի 2-րդ 
աստիճանի շքանշանով, իսկ 
նույն թվականի նոյեմբերի 
3-ին ռազմածովային նավա
տորմում ծառայության համար՝ 
«Մարտական ծառայությունների 
համար» մեդալով: 

Հայրենական մեծ պատե
րազմում տարած հաղթանա
կից հետո, մինչև 1946 թ. մարտ, 
Զ. Արվանովը շարունակում է 
ծառայությունը Հյուսիսային 
նավատորմում, այնուհետև՝ 
Կարմրադրոշ Բալթյան նա

վատորմում, սկզբում՝ որպես  
«М-29», ապա՝ «Б-29» սուզա
նավի հրամանատար: 1948 թ. 
ապրիլի 24-ին Զ. Արվանովին 
շնորհվում է 2-րդ կարգի կապի
տանի կոչում, իսկ 1951 թ. հու
նիսի 7-ին նա առաջ է քաշվում 
որպես 27-րդ սուզանավային 
դիվիզիայի շտաբի պետի օպե
րատիվ և մարտական պատ
րաստության գծով տեղակալ: 
1951 թ. դեկտեմբերի 26-ին Զ. 
Արվանովին շնորհվում է 1-ին 
կարգի կապիտանի կոչում, իսկ 
1953 թ. հուլիսի 27-ին  նա նշա
նակվում է Կարմրադրոշ Բալթ
յան նավատորմի 7-րդ վարժա
կան նավախմբի հրամանատար: 
1960 թ. մայիսի 7-ին Զարմայր 
Արվանովին շնորհվում է դեր-
ծովակալի  կոչում: Նույն թվա
կանի սեպտեմբերի 24-ին Զ. Մ. 
Արվանովը նշանակվում է նույն 
նավատորմի 6-րդ ուսումնա
կան ջոկատի հրամանատար, 
իսկ 1961 թ. նոյեմբերի 13-ին՝ Ֆ. 
Է. Ձերժինսկու անվան ռազմա
ծովային բարձրագույն ուսում
նարանի պետի տեղակալ և այդ 
պաշտոնում աշխատում մինչև 
1963 թ. փետրվարի 25-ը: Այնու
հետև նա նշանակվում է Կարմ

րադրոշ Բալթյան նավատորմի 
113-րդ ռադիոտեխնիկական 
դպրոցի պետ, սակայն առող
ջական պատճառներով նույն 
թվականի հուլիսին ազատվում 
է զինվորական ծառայությունից: 

Մինչև իր մահը` 1997 թ. 
փետրվարի 1-ը, դեր-ծովակալ 
Զարմայր Արվանովը ապրել է 
Լենինգրադում (այժմ` Սանկտ-
Պետերբուրգ), աշխատել նա
խագծակոնստրուկտորական 
բյուրոյում, ապա զբաղվել հա
սարակական գործունեությամբ, 
ռազմահայրենասիրական մեծ 
աշխատանք կատարել Լենին
գրադի սուզանավորդ վետե
րանների միության խորհրդում: 
Հետպատերազմյան տարինե
րին Զարմայր Արվանովը պար
գևատրվել է Կարմիր աստղի և 
Կարմիր դրոշի շքանշաններով, 
«Սովետական բանակի և նա
վատորմի 30 տարին» և «ԽՍՀՄ 
զինված ուժերի 40 տարին» մե
դալներով: 

Դեր-ծովակալ Զարմայր Ար
վանովը թաղվել է Սանկտ-Պե
տերբուրգի Բոգոպովսկի գե
րեզմանոցում` Ռուսաստանի 
սուզանավային ուժերի թանգա
րանի հարևանությամբ: 

Ե րբ տարբեր երկր
ներում սկսեցին 
տարբեր մասնագի

տությունների համար ներմու
ծել հեռավար աշխատակարգ, 
այդ հեռանկարը շատերին ան
գամ դուր եկավ։ Վերանալու էր 
վաղ արթնանալու, փոխադրա
միջոցից օգտվելու, հագուստի 
պաշտոնական ոճի անհրաժե
տությունը... Ինչպես հայտնում 
է անգլիական “Economist” հան
դեսը, 2020 թ. դրությամբ Բրի
տանիայում տեղեկատվության 
հետ աշխատողների (որոնում, 
իմաստավորում, վերամշակում, 
տարածում) 47 %-ը գործում 
էր տնից։ Առաջին լոկդաունի 
ավարտից հետո նման մաս
նագետների 27 %-ն, այնուամե
նայնիվ, շարունակեց աշխատել 
տնից։ Համաճարակից առաջ 
այդպիսի ձևաչափով աշխա
տողները կազմում էին 14 %։ 
Բայց շատ չանցած տանը մնալն 
առաջացրեց խնդիրներ։ Հիմ
նական խնդիրն աշխատանքա
յին օրվա երկարումն էր։

Ավստրալիական «Ատլա
սիեն» ծրագրակազմային ընկե
րության վիճակագիրները հա

մացանցով ուսումնասիրել են 
համակարգիչների օգտատերե
րի վարքն այն 65 երկրներում, 
որտեղ հաճախակի են կիրառ
վում ընկերության ծրագրերը։ 
Հաշվի առնելով այն պահերը, 
երբ համակարգչի օգտատե
րը միանում և դուրս էր գա
լիս ընկերության աշխատան
քային որևէ ծրագրից՝ նրանք 
դիտարկել են այդ տվյալները 
որպես աշխատանքային օրվա 
տևողության միավոր։ Գրան
ցումը կատարվել է շաբաթվա 
միայն աշխատանքային օրե
րին։ Պարզվել է, որ համապա
տասխան ցուցանիշը սկսել է 
աճել մարտին, երբ արևմտյան 
երկրների մեծ մասը հայտարա
րել էր կարանտին։ Ապրիլին և 
մայիսին աշխատանքային օրվա 
իրական տևողությունը կես ժա
մով ավելի էր, քան հունվարին 
և փետրվարին՝ հիմնականում 
երեկոյան ժամերի հաշվին։ Աշ
խատանքային օրվա երկարումը 
հատկապես նկատելի էր Իս
րայելում և Հնդկաստանում ու 
քիչ նկատելի էր աշխատասեր 
կորեացիների շրջանում, որոնք 

առանց որևէ համաճարակի էլ 
շատ էին աշխատում։

Այլ հետազոտություններում 
նշվում է, որ հարցվածների 
կեսից ավելին դժվարանում է 
սահմանազատել աշխատան
քային և ազատ ժամանակը, 
իսկ 25 %-ը ազատ ժամերին էլ 
չի կարող կտրվել աշխատան
քի մասին մտքերից։ Թեև տանը 
ձեզ աշխատանքից չեն կտրում 
գործընկերները, որոնք մտնում 
են ձեր աշխատասենյակ՝ պար
զապես զրուցելու համար, սա
կայն թուլանում է միասնական 
անձնակազմի և համագործակ
ցության ոգին, որը նշել է հարց
վածների 28 %-ը։ Հոգեբանները 
խորհուրդ են տալիս հնարավո
րության դեպքում հատկացնել 
աշխատանքի համար առանձին 
սենյակ և լքել այն 8 ժամ հե
տո։ Անջատել համակարգիչը 
մինչև առավոտ։ Աշխատելու 
ընթացքում հագնվել ինչպես 
գրասենյակ գնալիս, իսկ հետո 
զգեստափոխվել՝ հագնելով 
տնային հագուստ։ Այս, թվում 
է, դատարկ ձևականությունը 
իրականում կարևոր է։

Քա ղ ա ք ա կ ր թ ո ւ թ
յան զարգացման 
փուլերը սովորա

բար անվանում են տվյալ դա
րաշրջանի գլխավոր նյութե
րի անուններով` քարե դար, 
բրոնզե դար, ապա` երկաթե… 
Անգլիական «New Scientist» 
հանդեսի կարծիքով, մեր դա
րը կարել է անվանել ած
խաջրածնային: Մեր դարի 
հիմնական նյութերն են ածու
խը, նավթը և գազը: Դրանք 
հնարավորություն են տալիս 
ստանալու ցեմենտ, սինթեզե
լու պլաստիկ նյութեր: Բայց 
մարդկությունն աղտոտում է 
շրջակա միջավայրը ածխաթ

թու գազով 
և նման 
գ ո ր ծ ո ւ

նեության այլ թափոն
ներով` ներառյալ չափա
զանց կայուն  պլաստիկ 
նյութերը: Ժամանակն է 
վերջ տալու դրան, անցնե
լու շրջափուլային տնտե
սության, երբ կիրառվում 
է վերականգնվող հումք: 
Այդպիսի հումք կլինի փայ
տը:

Այս նյութն աճում է ինքն 
իրեն, եթե դրան չեն խան
գարում: Բացի դրանից, աճի 
ընթացքում այն իր մեջ ամ
փոփում  և մթնոլորտից հե
ռացնում է ածխաթթու գազը: 
Անշուշտ, բնափայտն ունի 

* «Наука и жизнь», 2021, N 3.

ՄԵԶ ՍՊԱՍՈՒՄ Է ՓԱՅՏԵ ԴԱՐ*

բավական շատ թերություն
ներ: Նախ և առաջ, այն դժվար 
է ստանդարտացնել` բոլորը գի
տեն, որ իր հատկություններով 
կեչին տարբերվում է կաղնուց 
կամ սոճուց, անգամ կեչափայ
տի երկու տախտակներ կարող 
են տարբերվել մեխանիկական 
և ամրության հատկանիշներով: 
Բայց չէ՞ որ միանման չեն նաև 
նավթի, երկաթաքարի, ցեմեն
տի հումքի տարբեր տեսակ
ները: Պահանջվող հատկութ
յուններով նյութեր ստանալու 
համար դրանք վերամշակվում 
են: Նույնը կարելի է անել 
նաև բնափայտի հետ: Մյուս 
թերություններից է բնա
փայտի դյուրավառությու
նը, այն կարող է ճաքճքել, 
փտել, դրանով են սնվում 
փայտակեր բզեզները և 
սնկերը… Թվում է, փայ
տանյութն ամուր չէ, թեև 
ժամանակակից փայտե 
նյութերը` բազմաշերտ 
սոսնձահագ սալերը չեն 
զիջում բետոնից պատ
րաստվածներին: Դրանք 
ստանալու համար բնա
փայտը (հիմնականում 
հաճարենին և եղևնին) 
սղոցում են բարակ շեր
տերի և մամիչի տակ 
սոսնձում այնպես, որ 
«բուտերբրոդի» հարևան 
շերտերի նրբաթելերը 
դասավորվեն իրար ուղ

ղահայաց, խաչաձև: Ճիշտ է, 
սոսինձը, որը կազմում է սա
լի քաշի 5 %-ը, առաջվա պես 
ստանում են նավթից: Այդպիսի 
նյութից ստացված շինարարա
կան մանրակները չեն այրվում: 
Բացի այդ, փայտե շենքը  գրե
թե երեք անգամ ավելի թեթև է 
երկաթբետոնե շենքից, ուստի 
դրա հիմքն էլ կարող է լինել 
ոչ այնքան ամուր:

Սակայն բնափայտի հնա
րավորությունները չեն սահմա
նափակվում շինարարությամբ: 
Չէ՞ որ բնափայտի 30–50 %-ը 
կազմում է բարակ երկար 
նրբաթելերի տեսք ունեցող 
ցելյուլոզը, իսկ այդ նրբաթելե
րի ամրությունը մոտ է կեվրալ 
սինթետիկ նյութի ամրությանը, 
որից, մասնավորապես, պատ
րաստվում են զրահաբաճկոն
ներ, պաշտպանիչ ձեռնոցներ, 
չծակվող միջատակեր: Ամեն 
տարի հրապարակվում են շուրջ 
5000 գիտական հոդվածներ 
ցելյուլոզի տարատեսակ կիրա
ռումների մասին: Արդեն այսօր 
այն փոխարինում է նավթաքի
միական նյութերին ներկերում, 
սոսինձներում, դիմահարդար
ման պարագաներում, մանկա
կան տակդիրներում, անգամ 
էլեկտրոնիկայում: Բնապայտի 
բաղադրության ևս 30 %-ը կազ
մում է լիգնինը` պոլիմեր, որը 
մեծացնում է բնափայտի ամ
րությունը: Մնացածն այսպես 
կոչված հեմիցելյուլոզներն են` 

ցելյուլոզի նրբաթելերը միմյանց 
միացնող ածխաջրային նյու
թեր: Այս երեք բաղադիրչներն 
էլ ծառին հաղորդում են բնորոշ 
հատկություններ:

Շվեդիայում ուսումնասի
րում են յուրաքանչյուր բա
ղադրիչի օգտագործման հնա
րավորությունը: Մի քանի տարի 
առաջ Ստոկհոլմի Բնափայտի 
հետազոտությունների կենտ
րոնի աշխատակիցները հո
րինել են բնափայտից գունա
նյութ առանձնացնելու եղանակ` 
ստանալով լուսամուտի ապա
կու պես նյութ, որն ունի ավելի 
լավ ջերմամեկուսիչ հատկութ
յուններ: Որոշ ընկերություններ 
աշխատում են շշերի արտադ
րության մեջ օգտագործվող 
պլաստիկ զանգվածի փոխարեն 
փայտից նյութ ստանալու ուղ
ղությամբ: Ֆինները հորինել են 
«փայտե պլաստմասսա», որից 
պատրաստվող արտադրանքը 
դրոշմում են պլաստմասսաների 
համար նախատեսված սովորա
կան մամլիչների միջոցով: Այն 
ունի հետևյալ բաղադրությունը. 
88 % թեփ, տաշեղ, փայտի ար
տադրության տարբեր թափոն
ներ և 12 % շաքարեղեգի թա
փոններից ստացվող սոսինձ: 
Սովորական պլաստմասսայի 
պես այն կարելի է վերամշակել` 
նոր արտադրանք ստանալու 
համար: Բնափայտից հեռաց
նելով լիգնինի կեսը և մնացա
ծը ենթարկելով բարձր ճնշման՝ 

ԱՄՆ-ում ստացել են «գերբ
նափայտ», որն ավելի ամուր 
է, քան պողպատը և տիտանի 
ձուլվածքները: Ընկնելով ցե
մենտե հատակին՝ այն զնգում 
է ինչպես պողպատից պատ
րաստված իրը: Դիտարկվում է 
դրա կիրառությունն ավտոմե
քենաներում, ինքնաթիռներում 
և տիեզերական տեխնիկայում:

Մի խոսքով, ծառի՝ որպես 
նյութի հետ մեր ծանոթությու
նը դեռ նոր է սկսվում:

Ի ԴԵՊ

§Ռ ոբոտ» բա
ռը, որը մեր 
ժ ա մ ա ն ա կ

ներում նշանակում է ծրագ
րավորված որոշ գործողութ
յուններ կատարող և երբեմն 
մարդու տեսք ունեցող մեքե
նա, հորինել է չեխ նկարիչ և 
գրականագետ Յոսեֆ Չապեկը 
եղբոր` գրող Կարել Չապեկի 
խնդրանքով: Կարելը հղացել 
էր նոր պիեսի գաղափարը, 
որտեղ գործում են արհես
տականորեն ստեղծված աշ
խատողներ: Դրանք նման են 
մարդկանց, բայց բնավ մարդ 
չեն: Գնալով եղբոր արվես
տանոց՝ նա բողոքում է, որ 
չի կարող գտնել անվանում 
մարդու այնպիսի նմանակի 
համար: Կարելը ենթադրում 
էր, որ կարելի է  անվանել 
դրանց «լաբորժներ»` անգլե
րեն labour` աշխատանք բա
ռից: Նկարիչը, շարունակելով 
ջանասիրությամբ պատել իր 
կտավը հիմնաներկով, առա
ջարկում է «ռոբոտ» բառը` 
չեխերեն «robota», այսինքն՝ 
հարկադիր տաժանակիր աշ
խատանք: Ի դեպ, սովորա
կան «աշխատանքը» չեխերեն 
prace է: Իսկ պիեսը, որի առա
ջին ներկայացումը կայացավ 
Պրահայում 1921 թ. հունվարի 
25-ին, հեղինակն անվանել է 
«R.U.R.»` ռոբոտներ թողարկող 
Rossumovi univerzalni  roboti 

(Ռոսումի բազմաբնույթ ռո
բոտներ) ընկերության անու
նով:

Պիեսի համառոտ սյուժեն 
հետևյալն է: Հանճարեղ գյու
տարար Ռոսումը (չեխերեն 
rօzum` բանականություն, խելք, 
բառի մի փոքր աղավաղված 
տարբերակը) ստեղծում է ար
հեստական մարդ իր սինթեզած 
նախանյութից, և շուտով նրա 
հիմնած գործարանը սկսում է 
թողարկել այդպիսի հազարա
վոր էակներ, որոնք պետք է 
մարդու փոխարեն կատարեն 
նախ՝ ծանր, ապա՝ ամեն տե
սակի աշխատանք: Պատրաստ
վում են անգամ մեծ ուղեղով 
նմուշներ` մտավոր աշխատանք 
կատարելու համար: Մարդիկ, 
որոնց կյանքի իմաստը չքա
նում է, աստիճանաբար վերա
նում են: Բայց պիեսի վերջում 
երկու ռոբոտների` տղամարդու 
և կնոջ միջև («կանանց» որոշ 
քանակ թողարկվում է ֆիզի
կական ուժ չպահանջող մաս
նագիտությունների համար) 
ծագում է բացարձակապես 
նոր զգացմունք` սեր, և հույս է 
մնում, որ այդ զույգը կդնի նոր 
մարդկության սկիզբը:

Հետաքրքիր է, որ Չապեկի՝ 
այլ լեզուներով թարգմանված 
պիեսի վերնագիրը երբեմն 
փոխում էին` հարմարացնե
լով թարգմանության լեզվին: 
Այսպես, գերմաներեն թարգ
մանությունը  լույս է տեսել 

«W.U.R» վերնագրով: Գյուտա
րարի «Ռոսում» ազգանունը 
թարգմանիչը փոխարինել էր 
Werstand»-ով ինչպես և Չա
պեկի դեպքում մի փոքր աղա
վաղված գերմաներեն Verstand` 
բանականություն, բառով:

Գերմաներենի վրա հիմն
ված ռուսերեն թարգմանությու
նը լույս է տեսել 1924 թ. «ВУР, 
Верстандовы универсальные 
роботы» վերնագրով: Ակնհայ
տորեն գրաքննության պահան
ջով Չապեկի տեքստից հեռաց
վել են աստծո և կրոնի մասին 
բոլոր հիշատակությունները:

Խորհրդային գրակա
նության ապագա դասա
կան Ալեքսեյ Նիկոլաևիչ 
Տոլստոյը, դեռևս գտնվե
լով վտարանդության մեջ, 

* «Наука и жизнь», 2021, N 3.

ՅՈՒՐԻ ՖՐՈԼՈՎ

ՌՈԲՈՏՆԵՐԸ ՆՇՈՒՄ ԵՆ ՀԱՐՅՈՒՐԱՄՅԱԿԸ *

Կարել Չապեկ

Բեռլինում ծանոթացել էր Չա
պեկի ստեղծագործությանը և 
պատվիրել էր ծանոթ գրա
կանագետի թարգմանել այն 
գերմաներենից: Էականորեն 
վերափոխելով, իսկ ավելի 
շուտ՝ վերապատմելով թարգ
մանությունը և ներգրավելով 
մի քանի նոր գործող անձանց, 
Տոլստոյը հրապարակել էր այն 
«Մեքենաների խռովություն» 
վերնագրով: Պիեսը բեմադրվել 
էր  ԽՍՀՄ մի քանի քաղաքում: 
Այդ ժամանակ Սորենտոյում 
ապրող Գորկին գրել է բանաս
տեղծ Խոդասևիչին. «Չեխ Չա
պեկը գրել է շատ հետաքրքիր, 
տաղանդավոր պիես, իսկ կոմս 
Ա. Ն. Տոլստոյը` «Մեքենաների 
խռովությունը», նույնպես 
պիես: Կարճ առաջա
բանում Տոլստոյը 
խոստովանում 
է, որ «վերց

րել է Չապեկի թեման», բայց 
նրա աշխատության տեքստից 
երևում է, որ վերցրել է նաև 
գործող անձանց և կատարել է 
տեքստային փոփոխություններ: 
Սպասում եմ, թե երբ է Չապեկն 
իմանալու, թե ինչպես են  վար
վել նրա պիեսի հետ Ռուսաս
տանում: Մեծ և տհաճ աղմուկ 
է բարձրանալու»:

Սակայն աղմուկ չեղավ: 
ԽՍՀՄ-ը չէր անդամակցում 
հեղինակա
յին իրա

վունքների միջազգային 
համաձայնագրին, ուստի ձևա
կանորեն հայց չէր կարող ներ
կայացվել: Երբ 1935 թ. աշնանը 
խորհրդային գրողների պատ
վիրակությունը, որի կազմում 
էր նաև Տոլստոյը, այցելել էր 
Պրահա, նա հանդիպել էր  Չա
պեկի հետ: Տոլստոյն ասել էր, 
որ շատ էր հավանել պիեսը 
և ցանկացել էր ծանոթացնել 
դրան խորհրդային հասարա
կությանը, բայց չստացվեց, և 
նա ստիպված էր այն վերափո

խել` «խորհրդային պայման
ներին համապատասխա
նեցնելու համար»: Չապեկը 
հարցրել էր. «Իսկ հասա

րակությունը հավանե՞լ 
էր պիեսը»: Տոլստոյն 
ասել էր, որ այն մեծ 
հաջողություն է ունե
ցել: Թափ տալով ձեռ
քը՝ հեղինակն ասել էր. 
«Դեհ, ուրեմն ամեն բան 
կարգին է»:

ԲԵՌՆԱՐԴ ՄԵՅԵՐՍՈՆ

1. ԱՊԱԿԱՐԲՈՆԱՑՄԱՆ 

ՀԵՌԱՆԿԱՐՆԵՐԸ. ԿԼԻՄԱՅԻ 

ՓՈՓՈԽՈՒԹՅԱՆ ԴԵՄ 

ՊԱՅՔԱՐԻ ՄԻՋՈՑՆԵՐԻ 

ԸՆԴԼԱՅՆՈՒՄԸ ԿՀԱՆԳԵՑՆԻ ՆՈՐ 

ՏԵԽՆՈԼՈԳԻԱՆԵՐԻ ՍՏԵՂԾՄԱՆ

 100 տարուց ավելի է անցել այն պահից, երբ 
առաջին անգամ ապացուցվեց, որ ածխաթթու 
գազը կարող է պահպանել ջերմությունը մթնո
լորտում, իսկ «կլիմայի փոփոխություն» հաս
կացությունը տասնյակ տարիներ առաջ մտավ 
գործածության մեջ։ Այսօր բազմաթիվ երկրներ 
և արդյունաբերության առանձին ճյուղեր նորա
նոր պարտականություններ են ստանձնում իրենց 

ածխածնային հետքի կրճատման ուղղությամբ։  
2021 թ. ԱՄՆ-ը, որ զբաղեցնում է երկրորդ տեղն 
ամենամեծ ծավալով ածխաթթու գազ արտանե
տող երկրների շարքում, պարտավորվել է մինչև 
2030 թ. երկու անգամ պակասեցնել դրա արտադ
րության ծավալը՝ համեմատած 2005 թ. մակար
դակի հետ։ Մեծ Բրիտանիան հայտարարել է իր 
նպատակի մասին. նույն ժամանակահատվածում 
կրճատել արտադրությունը 68 %-ով՝ համեմա
տած 1990 թ. մակարդակի հետ։ Եվրամիության 
խորհրդարանը վերջերս ընդունել է օրենք, որը 
պահանջում է մինչև 2030 թ. ածխածնի երկօք
սիդի արտանետումների համատարած կրճա
տում առնվազն 55 %-ով՝ համեմատած 1990 թ. 
մակարդակի հետ։ Թեև այնպիսի ոլորտներ, 
ինչպիսիք են նավթայինը և ավիացիոնը, ավե
լի կայուն են փոփոխությունների հանդեպ, այն 
արագությունը, որով ընկերությունները միանում 
են «Գիտականորեն հիմնավորված նպատակ
ներ» նախաձեռնությանը, որն օգնում է դրանց 
կրճատելու արտանետումները, ըստ Փարիզի 
համաձայնագրի՝ 2015 թվականից կրկնապատկ
վել է։ General Motors-ը, Volkswagen-ը և ավտոար

* В мире науки, 2022, N 1-2.

2021 ԹՎԱԿԱՆԻ ԼԱՎԱԳՈՒՅՆ 

ՏԵԽՆՈԼՈԳԻԱՆԵՐԻ ՏԱՍՆՅԱԿԸ*

Կենսագործունեության 

և արդյունաբերության 

հանգուցային 

ոլորտների 

անցած տարվա 

կարևորագույն 

նորարարությունները 

և տեխնոլոգիաները

¹2. 2022  |   ¶ Æ î à ô Â Ú ² Ü   ² Þ Ê ² ð Ð à ô Ø32



տադրող մյուս ընկերություն
ներն անցյալ տարի իրենց առջև 
դրել են ապակարբոնացման 
հավակնոտ նպատակներ։

Նոր պարտականություննե
րի ընդունման աճող տեմպերը, 
ինչպես նաև դրա հետ կապված 
խնդիրների բացահայտումը 
ակնհայտ ցուցիչն են այն բա
նի, որ ապակարբոնացման 
գործընթացի կարևորությունն 
ընդունում է ողջ աշխարհը։ Մո
տակա 3–5 տարիների ընթաց
քում այդ գործընթացն անխու
սափելիորեն կհանգեցնի նոր 
տեխնոլոգիաների ստեղծման, 
տեխնոլոգիաներ, որոնք կոչ
ված են ցուցադրելու ընկերութ
յունների և ամբողջ ոլորտների` 
մեծ ծավալներով և ավելի կոշտ 
սահմանափակումների պայ
մաններում աշխատելու ունա
կությունը։ Գոյություն ունեցող 
տեխնոլոգիաները կենթարկվեն 
վերլուծության և կկրեն արագ 
տեմպերով աճող փոփոխութ
յուններ։ Ընթացքում հայտնա
բերվող տեխնոլոգիական բա
ցերը կպահանջեն նոր, կայուն 

նորամուծությունների ստեղծում 
և ներդրում։

Այսօր, չնայած սպառողների 
հետաքրքրությունը խթանե
լու հարցում Tesla ընկերության 
սկզբնական ակնհայտ հաջո
ղությունը, արտանետումնե
րի զրոյական մակարդակով 
պարծենալու հնարավորություն 
ունեցող մասնավոր և առևտ
րային ավտոպարկերի բաժինն 
ամբողջ աշխարհում 2 %-ից 
ցածր է: Այնինչ թե՛ երկաթգծով, 
թե՛ ծովով իրականացվող 
զանգվածային փոխադրումնե
րի համար արդեն մշակված են 
ածխածնի երկօքսիդի առաք
ման ցածր մակարդակ ապահո
վող տեխնոլոգիական լուծում
ներ։ Այնուամենայնիվ, դրանցից 
շատերը, օրինակ՝ վառելիքային 
ջրածնային տարրերով աշխա
տող Coradia iLint-ը՝ աշխարհում 
առաջին ուղևորատար գնացքը, 
որն արտադրում է Alstom ըն
կերությունը, դեռևս լայն տա
րածում են ստացել։ Եթե հաշ
վի առնենք, որ նորարարական 
նման ծրագրերը պահանջում են 

զգալի կապիտալ ներդրումներ, 
ապա պարզ է, որ խոչընդոտ
ներն ունեն ոչ միայն տեխնի
կական, այլ նաև քաղաքական 
բնույթ։

ԱՄՆ-ում CO2-ի արտանե
տումների ընդհանուր ծավալի 
շուրջ 13 %-ը բաժին  է ընկնում 
բնակելի և առևտրային շենքե
րի ջեռուցման և սննդի պատ
րաստման համար կիրառվող 
տեխնոլոգիաներին։ Այս ցու
ցանիշի նվազեցումն ԱՄՆ-ում 
և այլ երկրներում կհանգեցնի 
HVAC (անգլ. Heating, Ventilation 
and Air Conditioning- «Ջեռուցում, 
օդափոխություն և օդորա
կում») հատվածի շրջանակնե
րում զրոյական արտանետման 
պահանջներին և արևային պա
սիվ էկոհամակարգերի համա
տարած տարածմանը։ Կարևոր 
է նաև կազմակերպել անցումը 
դեպի բնական նորարարական 
շինանյութերին, օրինակ՝ վերա
կանգնվող բնափայտի և CO2-ի 
արտանետումների ցածր մա
կարդակ ապահովող ցեմենտի 
կիրառմանը։

Էներգիայի վերականգնվող աղբյուրների բա
վարար քանակի դեպքում անհրաժեշտ է վերա
ծել դրանք գործիքի, որը ջերմոցային գազերի 
աղբյուրների համատարած կիրառման դեպքում 
նպաստում է վնասակար արտանետումների 
կրճատմանը։ Օրինակներից մեկը «կանաչ» ջրա
ծինն է։ Ածխածնի հիմքով վառելիք չօգտագործող 
արտադրության շրջանակներում ջրածինը կա
րող է ոչ միայն ինքնին դառնալ էկոլոգիապես 
մաքուր վառելիք, այլ նաև ծառայել քիմիական 
արդյունաբերությունում որպես ածխածնային 
զրոյական հետք ունեցող հիմնական բաղադ
րամաս։ Հանգունորեն, եթե տվյալների մշակման 
համակարգչային կենտրոնները (որոնք հաճախ 
մեծ քանակությամբ էներգիա են ծախսում) էներ
գիայի վերականգնվող աղբյուրների անմիջական 
հարևանությամբ են, դրանց ածխածնային սեփա
կան հետքը կտրուկ կրճատվում է։

Էլեկտրաէներգիայի արտադրության ոլորտում 
երկրների և արդյունաբերության տարբեր ճյու
ղերի հայտարարած նպատակներին հասնելու 
համար պահանջվում է վնասակար արտանե
տումների զրոյական մակարդակ ունեցող ֆո
տոէլեկտրական, քամու, հիդրոէլեկտրական, մա
կընթացային, միջուկային և այլ տեխնոլոգիաների 
արմատական ընդլայնում։ Սակայն այդ նպատա
կին հասնելու ճանապարհին առաջանում են մի 
շարք լուրջ խոչընդոտներ։ Արդյունաբերական 
ծավալներով էներգիայի ապահով, արդյունավետ 

և գնային առումով մատչելի պահեստարաննե
րը մշակման փուլում են։ Տրոհման երևույթի վրա 
հիմնված ածխածնային միջուկային էներգիա կի
րառող անվտանգ և գնային առումով մատչելի 
տեխնոլոգիաները, այդ թվում թափոնների ոչն
չացման տեխնոլոգիան, դեռևս բացակայում են։ 
Բացի այդ, հանածո վառելիքից ստացվող էլեկտ
րաէներգիայի գոյություն ունեցող արտադրութ
յան համար պահանջվում է ածխածնի երկօքսիդի 
որսման և անվտանգ կրկնական կիրառման մե
ծաթիվ տեխնոլոգիաների անհապաղ ներդրում։

Գյուղատնտեսության բնագավառում Impossible 
Foods և Beyond Meat ընկերությունների պես խո
շոր ձեռնարկությունների արտադրած սպիտա
կուցի փոխարինիչները պետք է զբաղեցնեն շու
կայի շատ ավելի մեծ հատված։ Սա թույլ կտա 
նվազեցնել անասնաբուծության գործընթացում 
առաջացող ածխաթթու գազի և մեթանի անասե
լի բարձր մակարդակները։ Միասնական համա
կարգում՝ իրերի, այսպես կոչված, համացանցում 
ներառնված բազմաթիվ տվիչների տվյալները 
մոտ ապագայում թույլ կտան ավելի արդյու
նավետ իրականացնել հողային պաշարների և 
բերքի կառավարումը, պարարտանյութերի և ջրի 
օգտագործումը, ընդհանուր առմամբ գյուղատն
տեսական գործընթացի կազմակերպումը՝ CO2-ի 
արտանետումների կրճատման պարտադիր պայ
մանի պահանջով։

Արագ ապակարբոնացմանը խոչընդոտող 
տեխնոլոգիական խնդիրների հսկայական քա
նակից բացի, երկրները ստիպված կլինեն մշակել 
էներգետիկ հավասարության համընդհանուր կա
ռավարման և ապահովման եղանակներ։ Շուկա
յական տնտեսության տարբեր փուլերում գտնվող 
պետությունները չեն կարող հասնել ածխածնի 
երկօքսիդի արտանետումների կրճատման նույ
նական արդյունքների։ Յուրաքանչյուր երկիր 
պետք է մշակի հողերի առանձնացման ծրագիր՝ 
ուղղված էներգիայի վերականգնվող աղբյուրնե
րի ենթակառուցվածքների ընդլայնմանը։ Միջազ
գային համաձայնագրերի կատարումն ապահո
վելու նպատակով կառավարությունները պետք 
է ունենան նաև շրջակա միջավայրի մշտադի
տարկման համընդհանուր ենթակառուցվածք, որը 
համանման է Ատոմային էներգիայի միջազգային 
գործակալության արձանագրություններին։  

ՎԻԼՖՐԻԴ ՎԵԲԵՐ
ԿԱՌԼՈ ՌԱՏԻ

2. 

ԻՆՔՆԱՊԱՐԱՐՏԱՑՎՈՂ 

ՄՇԱԿԱԲՈՒՅՍԵՐ. 

ՀԱՑԱԲՈՒՅՍԵՐԸ 

ՆՄԱՆՎՈՒՄ ԵՆ 

ԼՈԲԱԶԳԻՆԵՐԻՆ 

Մեր մոլորակի բնակչութ
յան թիվն անընդհատ աճում 
է, և սննդամթերքի ապահով
ման հարցը մեծապես կախ
ված է ազոտ պարունակող 
արդյունաբերական պարար

տանյութերից։ ՄԱԿ-ի պարե
նային և գյուղատնտեսական 
կազմակերպության տվյալնե
րով, համաշխարհային բուսա
բուծության պահպանման հա
մար պահանջվում է տարեկան 
շուրջ 110 մլն տոննա ազոտ։ 
Ազոտական պարարտանյու
թերը սովորաբար արտադրում 
են՝ ազոտը վերածելով բույսերի 
կողմից յուրացվող ամոնիակի՝ 
ազոտի տեսակի։ Որոշ գնա
հատականներով, մի կողմից, 
այս գործընթացն ապահովում 
է սննդամթերքի համաշխար
հային արտադրության շուրջ 
50 %-ը, մյուս կողմից, կազմում 
է առաջնային էներգիայի հա
մաշխարհային պահանջմունքի 
1 %-ը։ Սակայն էներգածախսի 
առումով դրան բաժին է ընկ
նում ածխաթթու գազի հա

մընդհանուր արտանետումների 
1–2 %-ը։ Բացի այդ՝ արդյունա
բերական պարարտանյութե
րը չափազանց թանկ են շատ 
երկրների մանր ագարակատե
րերի համար, որը հանգեցնում 
է բերքատվության նվազեցման 
և հողի բեռնվածության ավե
լացման։

Այս հարցով զբաղվող գիտ
նականներն ուշադրություն են 
դարձրել շրջակա միջավայրում 
ազոտական պարարտանյու
թերի առաջացման բնական 
եղանակներին։ Սննդային հիմ
նական մշակաբույսերը՝ եգիպ
տացորենը և մյուս հացաբույսե
րը, կախված են հողում առկա 
անօրգանական ազոտից, իսկ 
լոբազգիները՝ սոյան, լոբին 
կամ սիսեռը պահպանել են 
սեփական պարարտանյութեր 

արտադրելու «խելացի» եղանակը։ Լոբազգինե
րի արմատները փոխազդում են հողի մանրէների 
հետ, որը հանգեցնում է ազոտի համակեցված 
կապակցման և բույսերի արմատային պալար
ներ կոչվող հատուկ օրգանների առաջացման։ 
Բույսի արմատի բջիջները շաքարը վերածում են 
օրգանական թթուների, որոնք այնուհետև մա
տակարարվում են մանրէներին։ Իսկ բույսերն 
օգտվում են մանրէների՝ ազոտը կապակցելու, 
այսինքն՝ մթնոլորտային ազոտն ամոնիակի վե
րածելու հատկությունից։ Այսպիսով՝ հողի ման
րէների հետ բնական և վաղեմի համակեցության 
շնորհիվ լոբազգիները կախված չեն ազոտական 
ժամանակակից պարարտանյութերից։

Հետազոտությունները ցույց են տվել, որ պա
լարների բնական պարարտանյութեր արտադրող 
գործարանների ձևավորման գործընթացը ներա
ռում է հողի մանրէների և լոբազգիների արմատ
ների միջև մոլեկուլային սերտ կապի առաջացում։ 
Այս գիտելիքները ոգեշնչել են գիտնականներին 
փնտրելու ոչ լոբազգիների միջոցով ազոտի կա
պակցման նոր մեխանիզմներ։ Օրինակ՝ կենսա
բանները փորձում են հացաբույսերի արմատնե
րին «համոզել» համակեցված փոխազդեցություն 

հաստատել ազոտը կապակցող մանրէների հետ։ 
Հետազոտողները նմանակում են լոբազգիների ու 
մանրէների մոլեկուլային կապը և կառավարում 
են մանրէների՝ բույսերի արմատների «գաղու
թացման» գործընթացը։ Այլընտրանքային մո
տեցման պարագայում դիտարկվում են հողի այլ 
տեսակի մանրէներ, որոնք բնական եղանակով 
յուրացնում են հատիկաբույսերի արմատները, 
բայց չեն կարողանում կապակցել ազոտը։ Գիտ
նականները փորձում են ստիպել այդ մանրէնե
րին արտադրել նիտրոգենազա՝ հանգուցային 
ֆերմենտ, որն օդում առկա ազոտը վերածում է 
բույսերի հետ համատեղելի ամոնիակի։

Վերջերս կառավարությունները և մասնավոր 
հիմնադրամներն ուշադրություն դարձրեցին այդ 
հետազոտություններին և աջակցություն ցուցա
բերեցին ազոտի ճարտարագիտական կապակց
ման ոլորտի մշակումներին։ Մեծ է հավանակա
նությունը, որ բնական համակեցության ուժն 
օգտագործող մշակաբույսերը շուտով կարող են 
դառնալ առաջնային բաղադրիչ սննդամթերքի 
արտադրության ավելի ապահով և արդյունա
վետ տեխնոլոգիաներում։

ԴԱՆԻԵԼ ՈՒՐՏԱԴՈ
ՏՈՆԱ ՉԱՆԴՐԱՎԱՐՏԻ

3. ՇՆՉԱՌՈՒԹՅԱՆ 

ՏՎԻՉՆԵՐՆ ԱԽՏՈՐՈՇՈՒՄ ԵՆ 

ՀԻՎԱՆԴՈՒԹՅՈՒՆՆԵՐ. ՇՆՉԵԼՆ 

ԱՎԵԼԻ ՀԵՇՏ Է ԵՎ ԱՎԵԼԻ ԱՐԱԳ, 

ՔԱՆ ԱՐՅՈՒՆ ՀԱՆՁՆԵԼԸ

Երբ ոստիկանները կասկածում են, որ ավ
տոմեքենայի վարորդն ալկոհոլային հարբեցման 
վիճակում է, նրանք կարող են օգտագործել ալ
կոթեստեր՝ արյան մեջ ալկոհոլի մակարդակը 
ստուգող սարք։ Արդյոք  այդ եղանակով կարելի՞ 
է ախտորոշել հիվանդություններ։ 

Կարճ պատասխան՝ այո՛։ Մարդու շնչառությու
նը պարունակում է 800 միացություն, և վերջերս 
կատարված հայտնագործությունները ցույց են 
տվել հաստատուն հարաբերակցության առկա
յություն դրանց որոշակի խտությունների և հի
վանդագին վիճակների միջև։ Օրինակ՝ ացետոնի 
զգալի մեծ խտությամբ շնչառությունը շաքարախ
տի համոզիչ հատկանիշ է, արտաշնչված օդում 
ազոտի օքսիդի մեծ խտությունը կարող է կապ
ված լինել բորբոքված բջիջների հետ, հետևա
բար, կարող է կիրառվել որպես շնչառական հի
վանդությունների կենսանշիչ, ալդեհիդների մեծ 
քանակը սերտորեն կապված է թոքերի քաղցկեղի 
հետ։

Երբ մարդը շնչում է հատուկ սարքի մեջ, օդը 
հայտնվում է տվիչի վրա, որը սովորաբար կա
ռուցված է մետաղօքսիդային կիսահաղորդիչների 
էլեկտրական դիմադրության չափման սկզբուն
քով։ Մի քանի րոպեում ծրագրային վերլուծութ
յունը ստեղծում է արտաշնչվող օդում առկա միա
ցությունների քանակությունների պատկերը։

Բացի այն, որ արդյունքը ստացվում է շատ 
ավելի արագ, քան արյան հետազոտման դեպ
քում, շնչառության տվիչները կարող են պար
զեցնել բժշկական ախտորոշումը՝ ներկայացնե
լով առողջության վերաբերյալ ծայրահեղ կարևոր 

տվյալների որոնման ոչ ինվազիվ եղանակ1։ Եկա
մուտների ցածր մակարդակ և բժշկական սահ
մանափակ կարողություններ ունեցող երկրնե
րում նման սարքերի կիրառման պարզությունը, 
շարժունությունը և տնտեսական արդյունավե
տությունը բժշկական օգնություն ցուցաբերելու 
նոր հնարավորություններ բացում են։ Այդպի
սի սարքերը կարող են նաև օգնել վիրուսների 
տարածման արագությունը նվազեցնելուն ճիշտ 
այնպես, ինչպես ջերմության ստուգումը՝ վաճա
ռակետեր կամ ռեստորաններ մտնելիս։

2020 թ. մարտին Հոսամ Հայկը և նրա գոր
ծընկերները (Իսրայելի տեխնոլոգիական ինստի
տուտից՝ Տեխնիոն), չինական Ուհան քաղաքում 
ավարտեցին կլինիկական հետազոտությունը, 
որի նպատակն էր հայտնաբերել COVID-19 վիրու
սը արտաշնչվող օդում։ Թեստավորող տվիչների 
ճշգրտությունը հասնում էր 95 %-ի, իսկ մարդու 
վարակման փաստը որոշելու զգայնությունը՝ 100 
%-ի։ 2021 թ. ԱՄՆ առողջապահության և սոցիա
լական ծառայությունների նախարարությունը 
COVID-19 վիրուսի հայտնաբերման նպատակով 
3,8 մլն դոլար է հատկացրել NASA-ի «Էլեկտրո
նային քթի» (սարքավորում, որը Տիեզերական 
միջազգային կայանում օդի ինքնակառավարվող 
տեսածրման համար կիրառում է նանոզգայա
րանների համակարգ, որի նպատակն է քիմիա
կան հնարավոր վտանգավոր միացությունների 
հայտնաբերումը) վերաորակավորման համար։

Նախքան շնչառության տվիչների լայն տարա
ծումը հնարավոր է լուծել մի քանի լուրջ խնդիր
ներ։ Նախ՝ պետք է բարձրացնել թոքախտի և 
քաղցկեղի հայտնաբերման ճշգրտությունը։ Երկ
րորդ՝ արտաշնչվող օդի նմուշում առկա տարբեր 
միացություններ կարող են աղավաղել թեստերի 
արդյունքները՝ ստեղծելով կեղծ դրական արդ
յունքներ։ Տվիչների տվյալները վերլուծող հաշ
վեկարգերը նույնպես պետք է լավարկվեն՝ ավելի 
մեծ ճշգրտություն ստանալու համար։ Վերջապես, 
մարդկանց մեծ թվի դեպքում այդ տեխնոլոգիան 
ստուգելու համար անհրաժեշտ են լրացուցիչ 
ներդրումներ կլինիկական հետազոտություննե
րի ոլորտում։

1	 Ոչ ինվազիվ եղանակ՝ հետազոտման կամ բուժման եղա
նակ, երբ չի կիրառվում որևէ ներգործություն մաշկին։

ԷԼԻԶԱԲԵԹ Օ’ ԴԵՅ
ՄԻՆԵ ՕՌԼՈՒ

4. ԴԵՂՈՐԱՅՔԻ ԱՐՏԱԴՐՈՒԹՅՈՒՆ 

ԸՍՏ ՊԱՀԱՆՋԻ. ԴԵՂԱԳՈՐԾԱԿԱՆ 

ՊԱՏՐԱՍՏՈՒԿՆԵՐԻ ՍՏԵՂԾՈՒՄ ԱՅՆ 

ՎԱՅՐՈՒՄ ԵՎ ԱՅՆ ԺԱՄԱՆԱԿ, ԵՐԲ 

ԴՐԱՆՔ ԱՆՀՐԱԺԵՇՏ ԵՆ

 Պատկերացրեք, դուք գալիս եք տեղական 
դեղատուն, և դեղագործը պատրաստի դեղա
միջոց առաջարկելու փոխարեն պատրաստում է 
դեղամիջոց, որի չափաքանակը և բաղադրութ
յունն ընտրված են հատուկ ձեզ համար: Միկրո- 
ֆլյուիդիկայի և ըստ պահանջի դեղորայքի ար
տադրության տեխնոլոգիայի վերջին նվաճումնե
րը պատրաստ են կենսագործել այդ գաղափարը:

Դեղագործական պատրաստուկների մեծ 
խմբաքանակի արտադրությունը բազմափուլ 
գործընթաց է անգամ մի ընկերության շրջանակ
ներում, և այն ավանդաբար բաշխվում է տարբեր 
քաղաքների կամ անգամ երկրների միջև: Մեծա
ծավալ արտադրության ընթացքում կիրառվում 
են հարյուրավոր տոննա տարբեր նյութեր, որն 
անխուսափելիորեն առաջացնում է խնդիրներ 
որակյալ և ապահով մատակարարման համար 
անհրաժեշտ գործողությունների համաձայնեց
վածության հարցում: Դեղորայքի ստեղծումը, 
համալրումը և մատակարարումը կարող է տևել 
մի քանի ամիս:

Ըստ պահանջի դեղորայքի արտադրության 
տեխնոլոգիան, որը հայտնի է նաև որպես դեղա
գործական անընդհատ արտադրություն, ընդհա
կառակը, հնարավորություն է տալիս անհրաժեշտ 
պատրաստուկներն արտադրելու մեկ փուլի ըն
թացքում: Դրանց ստեղծման համար բաղադրա
մասերը խողովակներով տեղափոխվում են դեպի 
ռեակցիոն փոքր խցիկների շարք: Այսպիսի միա
փուլ արտադրությունը կարող է անփոխարինելի 
լինել հեռավոր վայրերում կամ դաշտային հի

վանդանոցներում: Բացի այդ, 
նման դեպքերում դեղորայքի 
պահպանման և փոխարինման 
համար պահանջվում են քիչ 
միջոցներ, իսկ չափաբաժին
ները կարող են հարմարեցվել 
հիվանդների անհատական 
առանձնահատկություններին:

2016 թ. Մասաչուսեթսի տեխ
նոլոգիական ինստիտուտի հե
տազոտողները ԱՄՆ-ի պաշտ
պանության նախարարության 
հետազոտական հեռանկարա
յին նախագծերի վարչության 
հետ համատեղ, առաջին անգամ 
ցուցադրեցին դեղորայքի՝ ըստ 
պահանջի արտադրության հնա
րավորությունը: Նրանք  ստեղ
ծել էին սառնարանի չափեր ու
նեցող մեքենա, որը կարող էր 
արտադրել տարածված չորս 
դեղամիջոցներ` դիֆենգիդրա
մին (դիմեդրոլի նմանօրինակ, 
որն օգտագործում են ալերգիա
յի ախտանիշները մեղմելու հա
մար), դիազեպամ, որը կիրառ
վում է անհանգիստ վիճակները 
և մկանային կծկումները բուժե
լու համար, ֆլուոքսետին` ընկճ
վածության դեմ և լիդոկային՝ 
տեղային անզգայացուցիչ։ Այդ 
մեքենայի օգնությամբ նրանք 24 
ժամում արտադրել էին յուրա
քանչյուր դեղամիջոցի հազար 
չափաբաժին։

Ներկայում On Demand 
Pharmaceuticals ընկերութ
յունն առևտրային հիմքի վրա 
է փոխադրում Մասաչուսեթսի 
տեխնոլոգիական ինստիտու
տի ինքնատիպ մշակումը։ Աշ
խատանքը տարվում է հասա
նելի կամ մշակման փուլում 
գտնվող մի շարք հարթակնե
րի հետ։ Դրանք են «Պահանջի 
ամերիկյան նախագուշակներ» 

(American Made Precursors on 
Demand` AMPoD) կազմակեր
պությունը, որը մասնագիտա
նում է ամբողջական ցիկլի դե
ղամիջոցի արտադրությունում, 
Bio-Mod-ը՝ կենսապատրաս
տուկներ արտադրող կազմա
կերպությունը, IV Medicines on 
Demand -ը, որտեղ ներարկում
ների համար ստեղծվում են 
մանրէազերծ միջոցներ ։ Մի 
շարք դեղագործական խոշոր 
ընկերություններ, այդ թվում 
Eli Lilly-ն, Johnson&Johnson-ը, 
Novartis-ը, Pfizer-ը և Vertex 
Pharmaceuticals-ը նույնպես 
կիրառում են անընդհատ ար
տադրության տեխնոլոգիա՝ 
առնվազն իրենց տեխնոլոգիա
կան գործընթացների առանձին 
փուլերում։

Ներկայում ըստ պահան
ջի դեղամիջոցների արտադ
րության համար նախատես
ված շարժական մեքենաներն 
արժեն միլիոնավոր դոլարներ, 
որը խոչընդոտում է դրանց լայն 
տարածումը։ Ապագայում կպա
հանջվեն նաև որակի ապա
հովման և վերահսկողության 
նոր եղանակներ՝ կարգավորե
լու համար ինչպես բանաձևերի 
անհատականացումը, այնպես էլ 
դեղորայքի առանձին խմբաքա
նակները։ Արժեքի նվազման և 
ըստ պահանջի դեղորայքի ար
տադրության իրավա-նորմա
տիվային բազայի զարգացմանը 
զուգընթաց կարող է կատարվել 
հեղափոխություն այն հարցում, 
թե որտեղ, երբ և ինչպես են 
ստեղծվում պատրաստուկները։ 

(Շարունակելի)
Թարգմանեց Մ. Սարգսյանը

Աշխարհի ամենամեծ դրոշը 
ցուցադրվել է Քաթարի էմի
րությունում 2013 թ.: Դրա մա
կերեսը 101978 քառ. մ էր: Ամե
նակայուն դրոշը դանիականն է` 
այն չի փոխվել 1370 թվականից: 
Ամենափոփոխականն Աֆղանս
տանի դրոշն է` 1709 թվականից 
այն փոխվել է 25 անգամ: Պե
տական դրոշների ամենատա
րածված գույնը կարմիրն է` այն 
առկա է պաշտոնական պաս
տառների 75 %-ում:

Սխալ կայանման համար 
պատմության մեջ հետք թողած 
առաջին տուգանքը վերաբերում 
է 1812 թ.: Տուգանվել է մի քա
նի սայլերի սեփականատերն 
այն բանի համար, որ դրանք 
շատ երկար ժամանակ մնացել 
են Լոնդոնի կենտրոնական փո
ղոցներից մեկի ճամփեզրին:

Ավստրալիական կազուարը 
համարվում է աշխարհի ամե
նավտանգավոր թռչունը: Ջայ
լամի այս ցեղակիցները կարող 
են կշռել մինչև 60 կգ և ունե
նալ 2 մ հասակ: Գրգռված վի
ճակում թռչունը կարող է ուժեղ 
ոտքերով հասցնել վտանգավոր 
հարվածվներ, այնպես որ կա
զուարների բնակության շրջան
ները ժամանակ առ ժամանակ 
ստիպված են փակել այցելու
ների համար:

Ի ԴԵՊ

Ա լցհայմերի 
հ ի վ ա ն
դությամբ, 

կամ ծերունական 
տկարամտությամբ, 
որը հիմնականում 
առաջանում է տարեց 
հասակում և արտա
հայտվում է հիշողության կորուստի տեսքով, ապակողմնորոշ
մամբ, ավելի ուշ` անհատականության քայքայմամբ, մասնա
գետների կարծիքով, այժմ տառապում է 40-50 միլիոն մարդ: 
Արդյունավետ միջոց դրա դեմ չկա, կան միայն հիվանդության 
ընթացքը դանդաղեցնող և ախտանիշները մեղմացնող դեղա
միջոցներ:

Չինացի դեղագետները ծովային 
ջրիմուռների հիման վրա մշակել են 
տկարամտության դեմ նոր պատրաս
տուկ: Ենթադրվում է, որ դեղամիջո
ցը կարգավորում է աղիների ֆլորան, 
իսկ այն, իր հերթին, ազդում է ուղե
ղի վրա: Մշակողները հիմնվել են այն 
նախադրյալների վրա, որ այն տարեց
ները,  որոնց սննդակարգում առկա են ծովային ջրիմուռներ, ավե
լի հազվադեպ են դառնում  Ալցհայմերի հիվանդության զոհեր:

Շանհայում ստեղծված դեղագործական ձեռնարկությունը թո
ղարկում է ածխաջրային միացություն, որը ստացվում է ծովա
յին գորշ ջրիմուռներից: Դրա քիմիական անվանումը` նատրիումի 
օլիգոմանուրատ, վկայում է, որ դեղամիջոցի մոլեկուլը մանոզա 
ածխաջրի մոլեկուլներից կազմված կարճ շղթա է: Մշակողնե
րի վկայությամբ, պատրաստուկը  փորձարկվել է թեթև և միջին 
աստիճանի տկարությամբ տառապող շուրջ հազար հիվանդնե

րի շրջանում և ցուցաբերել 
է ավելի լավ արդյուք, քան 
հայտնի դեղամիջոցներից շա
տերը: Ամերիկայի, Եվրոպա
յի և Ասիայի կլինիկաներում 
սկսվել են GV-971-ի փորձար
կումները, որոնք կտևեն առ
նվազն երկու տարի:

Եթե, այնուամենայնիվ, Մար
սի վրա գոյություն ունի կյանք, 
ապա ամերիկացի աստղակեն
սաբանների գնահատմամբ, 
այնտեղ առկա կենդանի օր
գանիզմների ընդհանուր քա
շը չի կարող գերազանցել 200 
մլն տոննան: Այսպիսին է մեկ 
միլիոն կապույտ կետերի քա
շը` թվում է, մեծ թիվ է, բայց 
այն 10000 անգամ քիչ է Երկրի 
կենդանական աշխարհի ընդ
հանուր զանգվածից:

ԱՀԿ-ի տվյալներով, աշ
խարհում ամեն տարի շուրջ 
500 մարդ զոհվում է գետաձիու 
հարձակումից, 1000-ը` կոկոր
դիլոսների գրոհից և 25000-ը` 
շան կծոցից: Բայց  գլխավոր 

Պարզվում է, ուղեծրում երկարատև մնալը 
ոչ թե միայն փոխում է քրոմոսոմների կառուց
վածքը, թուլացնում իմունիտետը, մկանները 
և ոսկորները, այլ նաև ազդում է միտոքոնդ
րիումների1` կենդանի բջջի մանրագույն «էներ
գակայանների» վրա: Տիեզերական միջազգային 
կայանի գոյության ընթացքում այստեղ բավա
կանաչափ երկար ժամանակ են անցկացրել 226 
մարդ, այդ թվում 142 ամերիկացի: Ամերիկայի 
կենսաբանները հետազոտել են 59 աստղագնաց 
և պարզել, որ տիեզերական թռիչքի բացասա
կան շատ հետևանքների հիմքում ընկած է հենց 
միտոքոնդրիումների սթրեսը: Դրա ախտանիշ
ներից է, օրինակ, մազերի աճի դադարումը, 
քանի որ դրա համար պարզապես չի բավակա
նացնում մաշկի բջիջների էներգիան: Հետազո
տողներն ասում են, որ արդեն գոյություն ունեն 
դեղամիջոցներ միտոքոնդրիումային խախտում
ների դեմ: Դրանց կիրառումը «տիեզերական 
հիվանդության» դեպքում նախ կուսումնասիր
վի մկների և հյուսվածքների մանրէների վրա: 
Նման միջոցներն անհրաժեշտ են  երկարատև 
թռիչքների ժամանակ:

1	 Միտոքոնդրիում` բուսական և կենդանական բջջի 
կարևորագույն և հաստատուն բաղադրամաս, որն 
ապահովում է բջջի շնչառությունը:

մարդաստանները մոծակներն են. դրանց մի
ջոցով տարածվող 15 հիվանդություններից, նե
րառյալ ճանճատենդի (մալարիա) 5 տեսակնե
րը, տարեկան մահանում են հարյուր հազար 
մարդիկ:

Երկրի ամբողջ բնակչությանը կորոնավի
րուսի դեմ պատվաստանյութի մեկ չափաբա
ժին ապահովելու համար կպահանջվեր 8000 
Բոինգ-707 ինքնաթիռ:

Փողոցներն անձնական ավտոմեքենանե
րից բեռնաթափելու նպատակով աշխարհի 
շուրջ հարյուր քաղաքներում հասարակական 
տրանսպորտը դարձրել են անվճար կամ գրե
թե անվճար: Այդ քաղաքներից են Տալլինը (Էս
տոնիա), Դյունկերկը (Ֆրանսիա), Լեհաստա
նի շատ քաղաքներ: Հետաքրքիր է Վիեննայի 
(Ավստրիա) փորձը` յուրաքանչյուր քաղաքացի 
վճարում է օրական 1 եվրո և ազատ երթևե
կում է որքան հարկավոր է: Լյուքսենբուրգում 
քաղաքային տրանսպորտն անվճար է բոլորի 
համար:

ԷԼԻՆԱ ՀԱԿՈԲՅԱՆ

Ուսանող, ԵՊՀ կենսաբանության ֆակուլտետ 

Գիտական հետաքրքրությունների ոլորտը՝ 
կենսաինֆորմատիկա, կենսաֆիզիկա

ԱՐՓԻՆԵ ԳՐԻԳՈՐՅԱՆ

Ուսանող, ԵՊՀ կենսաբանության ֆակուլտետ

Գիտական հետաքրքրությունների ոլորտը՝ 
կենսաինֆորմատիկա, կենսաֆիզիկա

ՍՅՈՒԶԱՆՆԱ ՄԱԹԵՎՈՍՅԱՆ

Ուսանող, ԵՊՀ կենսաբանության ֆակուլտետ

Գիտական հետաքրքրությունների ոլորտը՝ 
կենսաինֆորմատիկա, կենսաֆիզիկա

ԱՐՄԵՆ ՊՈՂՈՍՅԱՆ

Ֆիզիկամաթեմատիկական գիտությունների 
դոկտոր, դոցենտ, ՀՀ ԳԱԱ ԳԿՄԿ  Կենսա- 
ինֆորմատիկայի լաբորատորիայի վարիչ

Գիտական հետաքրքրությունների ոլորտը՝ 
կենսաինֆորմատիկա, կենսաֆիզիկա, համա­
կարգչային գիտություններ

Կ ե ն ս ա ի ն ֆ ո ր մ ա
տիկան, լինե
լով հիբրիդային 

գիտություն, կենսաբանա
կան տեղեկատվության 
պահպանումը, բաշխումը և 
վերլուծումը կապում է տեխ
նիկայի հետ՝ նպաստելով 
բազմաթիվ ոլորտներում գի
տական հետազոտություննե
րի առաջխաղացմանը: Բուն 
«կենսաինֆորմատիկա»  եզ
րույթն առաջին անգամ օգտա
գործվել է 1968 թվականին, 
իսկ դրա սահմանումն առաջին 

ԿԵՆՍԱԻՆՖԱՐՄԱՏԻԿԱ

TCL ԾՐԱԳՐԱՎՈՐՄԱՆ ԼԵԶՎԻ ԿԻՐԱՌՈՒԹՅՈՒՆԸ  

ԿԵՆՍԱԻՆՖՈՐՄԱՏԻԿԱՅԻ ԲՆԱԳԱՎԱՌՈՒՄ

անգամ տրվել է 1978 թվակա
նին:

Կենսաինֆորմատիկայի 
զարգացումը վերջին տարի
ներին հանգեցրել է խոշոր 
հաջողությունների. այն եզա
կի դեր է խաղացել գենոմնե
րի հսկայական քանակության 
վերլուծության մեջ: Առաջ եկան 
ծավալուն ուսումնասիրություն
ներ՝ կապված սպիտակուցնե
րի էվոլյուցիայի, գենոմային 
հաջորդականության և արտա
հայտման օրինաչափություն
ների հետ: Սկսվեց նոր շրջան, 

որում այն լայն կիրառություն 
ստացավ հատկապես բժշկութ
յան ոլորտում՝ պարզելու գե
նային հաջորդականություննե
րի և հիվանդությունների միջև 
փոխկապակցվածությունը,  
ամինաթթուների հաջորդակա
նություններից կանխատեսելու 
սպիտակուցային կառուցվածք
ները՝ նոր դեղամիջոցների նա
խագծմանն օգնելու և առանձին 
հիվանդների համար բուժու
մը հարմարեցնելու՝ հիմնված 
նրանց ԴՆԹ-ի հաջորդակա
նությունների վրա:

Կենսաինֆորմատիկայի 
լայնածավալ տվյալների բա
զան, որպես կանոն, ներառում 
է գեների ԴՆԹ հաջորդակա
նություններ կամ ամբողջական 
գենոմներ, սպիտակուցների 
ամինաթթուների հաջորդակա
նություններ ու սպիտակուց
ների, նուկլեինաթթուների և 
սպիտակուց-նուկլեինաթթու 
կոմպլեքսների եռաչափ կա
ռուցվածքներ, լիպիդային մո
լեկուլների կառուցվածքներ, և 
այն ամենը, ինչը ստացվել էր 
նախկինում իրական փորձի մի

ԿԵՆՍԱԻՆՖԱՐՄԱՏԻԿԱ

ջոցով: Նշենք նաև, որ տվյալ
ների ստեղծման գործընթացի 
այդ ահռելի արագացումը կապ
ված էր նաև համակարգչային 
տեխնիկայի սրընթաց աճի հետ:

Հղում՝  https://www.rcsb.org

Այսօր կենսաբանական տա
րատեսակ կառուցվածքների 
հիմնական տվյալների բազան 
Protein Data Bank-ն է (wwPDB), 
որն ԱՄՆ-ի Կառուցվածքային 
կենսաինֆորմատիկայի հե
տազոտական ​​համագործակ
ցության (RCSB) համատեղ 
ձեռքբերումն է՝ Եվրոպական 
կենսաինֆորմատիկայի ինս
տիտուտի Պրոտեինի եվրոպա
կան տվյալների բանկի (PDBe) 
հետ միասին։ Այստեղ տվյալ
ների տեղեկատվության որոն
ման համար  օգտագործվում են 
ստանդարտ գործիքներ՝ հիմ
նաբառով տվյալների տարրե
րը նույնականացնելու համար: 

Հաջորդականության նմա
նության չափման արդյունա
վետ ալգորիթմների մշակումը 
կենսաինֆորմատիկայի կա
րևոր նպատակն է: Օրինակ՝ 
Needleman-Wunsch հաշվեկարգը  
(ալգորիթմ), որը հիմնված է դի
նամիկ ծրագրավորման վրա: 
Այս ալգորիթմը, ըստ էության, 
մեծ խնդիրը (ամբողջական 
հաջորդականությունը) բաժա
նում է մի շարք ավելի փոքր 
խնդիրների (կարճ հաջորդա
կանության հատվածներ) և 
օգտագործում է փոքր խնդիր
ների լուծումները՝ մեծ խնդրի 

լուծումը կառուցելու համար: 
Հերթականությունների նմա
նությունները գնահատվում 
են մատրիցով, և հաշվեկարգը 
հնարավորություն է տալիս 
հայտնաբերելու հաջորդա
կանության հավասարեցման 
բացերը: Չնայած Needleman-
Wunsch հաշվեկարգը արդյու
նավետ է, բայց այն չափազանց 
դանդաղ է մեծ հաջորդակա
նության տվյալների բազան 
զննելու համար: Հետևաբար, 
մեծ ուշադրություն է դարձ
վել արագ տեղեկատվության 
որոնման հաշվեկարգեր գտնե
լուն, oրինակ՝ BLAST (Basic Local 
Alignment Search Tool) ծրագիրը: 

Սկզբում կենսաինֆորմա
տիկայի բնագավառում շատ 
հետազոտություններ ունեին 
համեմատաբար նեղ ուղղ
վածություն՝ կենտրոնանալով 
հիմնականում որոշակի տե
սակի տվյալների վերլուծութ
յան հաշվեկարգերի մշակման 
վրա, ինչպիսիք են գեների 
հաջորդականությունները կամ 
սպիտակուցային կառուցվածք
ները: Այժմ կենսաինֆորմա
տիկայի նպատակները ին
տեգրատիվ են և ուղղված են 
պարզելու, թե ինչպես կարելի 
է տարբեր տեսակի տվյալնե
րի համակցություններն օգտա
գործել բնական երևույթները, 
ներառյալ օրգանիզմները և 
հիվանդությունները, հասկա
նալու համար:

Մեծաքանակ տվյալների 
վերլուծության, մոդելավոր
ման, և կենսաինֆորմատիկայի 
այլ խնդիրների համար ներկա
յում տարածված լեզուներից են 
Python-ը, Java-ն, R-ը, BASH-ը 
և Tcl-ը:

Tcl (Tool Command lan­
guage)-ը, որը 1988 թվակա
նին ներկայացվել էր Ջոն Օս
թերհաութը, բավական մեծ 
կիրառություն է ստացել կեն
սաինֆորմատիկայում։ Այն նա
խագծվել է որպես շատ պարզ, 
բայց միևնույն ժամանակ հզոր 
լեզու։ Նրանով կարելի տեքս
տերում  շատ արագ  կատա
րել մեծ թվով փոփոխություն
ներ, կոնկրետ համատեքստում 
որոնել անհրաժեշտ տեքստը: 
Tcl-ը ծրագրավորման առանձ
նահատկություններով հզոր 
գրվածքային (սկրիպտային) լե
զու է` հասանելի Unix, Windows 
և Mac OS հարթակներում: Tcl-ն 
օգտագործվում է նաև հավել
վածների, ցանցերի, գրաֆիկա
կան ինտերֆեյսի (GUI) համար: 
Այն հաճախ օգտագործվում է 
գրաֆիկական Tk (Tool Kit) ին
տերֆեյսով, այդ համակցումը 
հաճախ անվանում են Tcl/Tk, 
և հիմնականում կիրառվում է 
վեբ ծրագրավորման ոլորտում։

Նշենք, որ Tcl-ում բոլոր գոր
ծողությունները հրամաններ են, 
իսկ հրամանները սովորաբար 
ընդունում են փոփոխական 
թվով արգումենտներ: Ամեն 
ինչ կարող է դինամիկ կերպով 
վերասահմանվել և վերացվել, 
և իրականում հիմնաբառեր 
չկան, այնպես որ նույնիսկ վե
րահսկող կառույցները կարող 
են ավելացվել կամ փոփոխվել: 
Կարևոր է նաև, որ Tcl-ի ամե
նաեզակի հայեցակետերից մե
կը ներկառուցվածության հաս
կացությունն է։ Դա նշանակում 

է, որ լեզուն պետք է լինի ըն
դարձակելի, պարզ և ընդհա
նուր, որպեսզի հեշտությամբ 
աշխատի բազմաթիվ ու տա
րատեսակ հավելվածների հետ 
և չսահմանափակի հավելված
ների հնարավորությունները: 
Եվ քանի որ հետաքրքիր ֆունկ
ցիոնալության մեծ մասը գալիս 
է հավելվածից, լեզվի առաջնա
յին նպատակն է ինտեգրել, կամ 
«սոսնձել» ընդարձակումները: 
Այսինքն՝ լեզուն պետք է հեշ
տությամբ ինտեգրվելու հնա
րավորություններ ապահովի: 
Իզուր չէ, որ արդյունքում 1997 
թվականին Tcl-ը շահեց  հեղի
նակավոր «ACM Software System 
Award»  մրցանակը, որը շնորհ
վում է ամեն տարի «ծրագրային 
համակարգի համար, որն ու
նեցել է կայուն ազդեցություն»: 
Նշենք նաև, որ այս մրցանա
կի նախկին հաղթողները նե
րառում են այնպիսի կարևոր 
համակարգեր, ինչպիսիք են 
TCP/IP արձանագրությունները, 
առաջին աղյուսակները, առա
ջին հարաբերական տվյալների 
բազաները, Համաշխարհային 
ցանցը, Unix-ը, PostScript-ը և 
Smalltalk-ը: 

Հղում՝   https://www.ks.uiuc.edu/
Research/vmd/

Այժմ դիտարկենք Tcl լեզ
վի կիրառությունը կենսաֆի
զիկայում՝ VMD (Visual Molecular 
Dynamics) ծրագրի օրինակով։ 
VMD-ը մի ծրագիր է, որի շնոր
հիվ կարելի է տարբեր մակար
դակներով մոդելավորել կենսա

բանական միավորները։ Չնայած 
նրան, որ այն ստեղծված է մո
լեկուլները պատկերավոր ներ
կայացնելու համար, այն ունի 
նաև լրացուցիչ ներկառուցված 
ֆունկցիաներ, ինչպես նաև Tcl 
կոդերը գործածելու հնարա
վորություն՝ հատուկ հավելվա
ծի օգնությամբ։ Նշենք նաև, 
որ VMD-ն հնարավորություն է 
տալիս մոլեկուլների հետ իրա
կանացնել ու տարատեսակ կա
ռուցողական և հաշվողական 
բնույթի գործողություններ: Օրի
նակ՝ կարելի է նշել ատոմները, 
ցույց տալ նրանց միջև հեռա
վորությունները, չափել կապերի 
անկյունները, տեղափոխել մո
լեկուլը կամ դրա մասերը, հաշ
վել տարատեսակ պարամետ
րեր և այլն։ Ինչպես բոլոր այլ 
նման ծրագրային փաթեթները, 
VMD-֊ն աշխատում է Protein 
Data Bank ձևաչափի (ֆոր
մատ) տվյալների բազաների 
հետ: Փաթեթին տիրապետելու 
արդյունքում կարող ենք պատ
կերավոր ներկայացնել կենսա
բանական մակրոմոլեկուլների 
համալիրները և դրանց առան
ձին կոնկրետ հատվածները, 

վերլուծել կենսաբանական և 
այլ մոլեկուլային համալիրների 
տվյալները, պատկերացնել կեն
սաբանական մակրոմոլեկուլնե
րի՝ սպիտակուցների, նուկլեի
նաթթուների կառուցվածքային 
առանձնահատկությունները, 
վերլուծել և հետագայում մշա
կել մոլեկուլային դինամիկայի 
տվյալները։

Ինչպես արդեն նշեցինք, օգ
տատերերի շրջանակի ընդար
ձակման նպատակով VMD-ը 
ներառում է ներկառուցված 
գրվածքային լեզուներ՝ Python 
և Tcl։ Քննարկենք VMD-ում 
Tcl սկրիպտավորման ինտեր
ֆեյսի հիմնական առանձնա
հատկությունները: Այն ամենը, 
ինչը կարելի է անել VMD-ում 
փոխգործուն ձևով, կարող է 
կատարվել նաև Tcl հրամաննե
րի և կոդավորման միջոցով։ Tcl 
տեքստային հրամանների ըն
դարձակ ցանկը հեշտացնում է 
մոլեկուլների հատկությունների 
ուսումնասիրումը և վերլուծումը: 
Ինչպես և մնացած բոլոր ծրագ
րավորման լեզուները, Tcl-ը  
նույնպես օժտված է ստանդարտ 
ֆունկցիաներով:

Հակիրճ անդրադառնանք 
ծրագրի աշխատանքին: Tcl-ի 
հիմնային հրամանների օգ
նությամբ կարելի է փոփոխա
կանին վերագրել արժեք, և այն 
մուտքագրել։ Համապատասխան 
հրամանի օգնությամբ կարելի է 
ներմուծել մոլեկուլներ, ինչպես 
նաև հատուկ հրամանի օգ
նությամբ աշխատել մոլեկու
լի կոնկրետ մասի հետ։ Առկա 
հրամանները հնարավորություն 
են տալիս ստեղծելու տարատե
սակ ընտրանիներ կամ ընտ
րելու ամբողջական մոլեկուլներ։ 
Լեզվի մեջ առկա բազմաթիվ 
հրամանների օգնությամբ կա
րելի է իրականացնել տարա
տեսակ գործողություններ՝ 
տեղափոխել, պտտել, փոխել 
տեսանելիացման (վիզուալիզա
ցիա) տարրերը՝ գույնը, չափերը, 
ձևը և այլն (տես ներկայացված 
նկարը)։ Գոյություն ունեն նմա

նատիպ բազմաթիվ ներկա
ռուցված ֆունկցիաներ, որոնք 
հնարավորություն են տալիս 
առավելագույնս ուսումնասի
րելու մոլեկուլը։

Վերջում նշենք, որ հաշվար- 

կային կոդեր և տարատեսակ 
մոդելներ կարելի է ներբեռնել 
ՀՀ ԳԱԱ ԳԿՄԿ Կենսաինֆոր- 
մատիկայի լաբորատորիայի կայ
քէջից հետևյալ հասցեով՝ www.
bioinformatics.am։

Յուղային միջավայրում 
մակերևութային 
ակտիվ նյութից 

բաղկացած հակադարձ 
միցել: Պատկերավոր 

ներկայացնելու 
համար ծծումբը 

նշված է գնդիկների 
միջոցով: Հղում՝  http://

bioinformatics.am/

Թուրքիայի արևմուտքում 
աճող ձիթենին համարվում 
է ամենահինը երկրում: Բայց 
ստորին հատվածում 12,5 մ 
հաստություն ունեցող ձիթենու 
տարիքը չէր հաջողվում որոշել, 
քանի որ տարեկան օղաշերտե
րը հաշվելու համար հնարավոր 
չէր շաղափել բնափայտի բա
րակ գլան մինչև բնի կենտրոնը։ 
Բնի կենտրոնը վաղուց փտել 
է, և կենսունակ են միայն ար
տաքին համեմատաբար երի

տասարդ շերտերը: Այնպես որ 
տարիքը որոշում էին մոտա
վորապես, հենվելով բնի հաս
տության աճի արագության 
տվյալների վրա, որը կազմում 
է տարեկան 1,6–3,0 մմ:

Թուրք ֆիզիկոսները կի
րառել են հսկայի արմատների 
շրջակա հողի հանքանյութի 
թվագրման նորագույն եղա
նակներ: Զգուշորեն փորելով 
վեց փոս՝ նրանք վերցրել են 
ծառի արմատների շրջակա 
հողի նմուշներ այն խորութ
յունում, որտեղ սովորաբար 
տնկում են ձիթենու կորիզը: 

* «Наука и жизнь», 2021, N 1.

Նորվեգիայի հոգեբաննե
րը հետաքրքրվել են հետևյալ 
հարցով. արդյոք մեր երազ
ներն ուղեկցվո՞ւմ են ձայներով, 
և եթե, այո, ապա ինչպիսի՞ և 
ի՞նչ հաճախությամբ: Պարզվել 
է, որ հիմնականում մենք տես
նում ենք ձայնային, այլ ոչ թե 
համր երազներ:

Համացանցում տեղադրված 
հայտարարության միջոցով 

հավաքագրելով իրենց 
երազների մասին 

պարբերա
բ ա ր 

պատմել ցանկացող 13 հոգու՝ 
հոգեբանները վերլուծել են 
նրանց հաղորդումները և ստա
ցել հետաքրքիր արդյունքներ: 
Ընդհանուր թվով՝ գիտափոր
ծի մասնակիցները տեսել էին 
130 երազ, որոնցում որևէ ձայն 
արձանագրվել է 122-ում, ընդ
հանուր առմամբ 407 ձայնային 
դրվագ: Ավելի հաճախ երազում 
խոսում են այլ գործող անձիք, 
քնած մարդն ավելի հազվադեպ 
է խոսել: Խոսակցություններից 
բացի, հիշողության մեջ մնա
ցել են և ուրիշ ձայներ, օրի
նակ՝ երաժշտություն, ծիծաղ, 
երգեցողություն, կրակոցներ, 

ճիչեր, ավտոմեքենանե
րի և մոտոցիկլնե

րի աղմուկ, 
շնե րի 

հաչոց… Լարված խոսակցութ
յան կամ ճիչերի 348 դեպքերից 
փորձի մասնակիցներն արթ
նանալիս կարողացել են բա
ռացիորեն վերարտադրել 171 
արտահայտություն, 89 դեպքում 
միայն համառոտ պատմել լսա
ծը, իսկ 66 դեպքում հիշել միայն 
խոսակցության փաստը, բայց 
ոչ բովանդակությունը: Եղել է 
հինգ դեպք, երբ խոսակցութ
յունը վարվել է քնածի համար 
անծանոթ օտար լեզվով: Իսկ 17 
դեպքում երազում տեսել են ոչ 
թե խոսակցություն, այլ ծիծաղ 
կամ անհոդաբաշխ ճիչեր:

Հետազոտության հեղինակ
ների կարծիքով, արդյունքները 
կօգնեն հոգեկան խանգարում
ների բուժմանը:

Ստացված 
հանքանյու
թերը (դաշտային 
սպաթ և քվարց), հե
տազոտել են օպտիկական 
եղանակով խթանված լյումինես
ցենտման օգնությամբ: Այդ եղանակը 
հնարավորություն է տալիս որոշելու, թե ե՞րբ 
են նմուշները վերջին անգամ ենթարկվել արևի 
լույսի ազդեցության, այսինքն՝ կորիզը հողում թաղե
լու ժամանակ եղե՞լ են հողի մակերևույթին կամ նրան մոտ:

Պարզվել է, որ դա տեղի է ունեցել 3000 տարի առաջ, երկա
թի դարում:

* «Наука и жизнь», 2021, N 1.

ԵՐԱԶՆԵՐԻ ՁԱՅՆԱՅԻՆ ՈՒՂԵԿՑՈՒՄԸ*

Բ ոլորին հայտնի է, 
որ անտառը շի
նանյութի, վա

ռելիքի, հատապտուղների, 
սնկերի, թթվածնի և անգամ 
մարդու ֆիզիկական և հոգե
կան առողջության աղբյուր 
է: Մի՞թե պարզ չէ, որ հար
կավոր է մոլորակի վրա ընդ
լայնել անտառների մակե
րեսները: Հենց այս հարցն են 
բարձրաձայնել ԱՄՆ-ի, Նի
դեռլանդների և Բրազիլիայի 
բնապահպանները և տնտե
սագետները: Եվ հանգել են 
եզրակացության` անտառներ 
տնկել պետք է, բայց խելա
մտորեն:

Ամբողջ աշխարհի հասարա
կական և կառավարական բազ
մաթիվ կազմակերպություններ 

վարում են անտառատնկման 
ընդարձակ ծրագրեր, ըստ 
որոնց նախատեսվում է տնկել 
ընդհանուր առմամբ միլիար
դավոր և անգամ տրիլիոնա
վոր ծառեր: Սակայն դրանք 
միշտ չէ որ լավ կշռադատված 
են: Օրինակ` անտառատնկումը 
Չինաստանի Հուանհե գետի 
ավազանի լյոսային սարավան
դում, որն ունի շատ արգա
վանդ բուսահող, պակասեցրել 
է գյուղատնտեսության համար 
օգտագործվող ջրի պաշարները 
և 24%-ով` վարելահողի մակե
րեսը: Միաժամանակ այստեղ  
7 %-ով կրճատվել է բնական 
անտառը: Այսինքն` ստացվեց 
մտահղացմանը ճիշտ հակա
ռակ արդյունք:

Շատ երկրներում քաղա
քական կամքը բավականաց

նում է ծրագրված ծառա- 
տնկումներ կազմակերպե
լու, բայց ոչ տնկիների ճա

կատագրին հետևելու 
համար: Այսպես, Շրի 
Լանկայում 2004 թ. 
ավերիչ ցունամիից հե

տո ծառեր տնկելու հա
մար ծախսվել է շուրջ 13 մլն 

դոլար, բայց 5 տարի անց 
ընտրովի ստուգումները ցույց 
տվեցին, որ շատ վայրե

րում վատ պլանավորման 
և խնամքի բացակայութ
յան պատճառով ծառերի 
կպչողականությունը եղել է  

10 %-ից ցածր:
Անտառների տարածումն, 

անշուշտ, տալիս է դրական 
հետևանքներ: Մասնագետների 
գնահատմամբ, եթե մենք կա
րողանայինք տնկել անտառներ 
ամենուրեք, որտեղ մարդը չի 
օգտագործում հողն այլ նպա
տակներով (արդյունաբերութ
յուն, լեռնագործություն, ճանա
պարհներ, շինարարություն և 
այլն), CO2

 -ի պարունակությունն 
օդում կկրճատվեր 25 %-ով` 
մինչև այն ցուցանիշը, որը վեր
ջին անգամ գրանցվել է XX դ. 
սկզբին: CO2-ի համընդհանուր 
արտանետումների հարցում 
(վերջին տվյալները վերաբե
րում են 2018 թ.) առաջատարներ 
են՝ Չինաստանը (28 %) ԱՄՆ  
(15 %), Եվրամիության երկրնե
րը (9 %) և Հնդկաստանը (7 %): 

Այն տարածքները, որտեղ 
կարող են լինել անտառներ, 
կազմում են 0,9 մլրդ հեկտար, 
որը մի քիչ փոքր է ԱՄՆ-ի տա
րածքից: Անտառների վերա
կանգնման այս համընդհանուր 
ներուժի կեսից ավելին բաժին է 
հասնում 6 երկրների` Ռուսաս
տանին, ԱՄՆ-ին, Կանադային, 
Ավստրալիային, Բրազիլիային 
և Չինաստանին: Եթե միայն 
այդ 6 երկրներում անտառներ 
վերականգնվեին հարմար հո
ղերում, ապա որոշ գնահատա
կաններով, կհաջողվեր դուրս 
քաշել մթնոլորտից 200 գիգա
տոննա ածխածին և «փակել» 
այն բնափայտում:

Բայց ծառերն ազդում են 
կլիմայի վրա ոչ միայն ած

ԱՆՏԱՌՆԵՐ ՏՆԿԵԼՈՒ ԺԱՄԱՆԱԿՆ Է*

* «Наука и жизнь», 2020, N 12.

խաթթու գազի կլանման միջո
ցով: Դրանք մեղմում են տա
քացումը. անտառներում հողն 
ավելի քիչ է տաքանում, քան 
բաց հատվածներում: Անտառ
ներում միշտ ավելի զով է, քան 
կիզիչ արևի տակ: Այս երևույթն 
արտահայտված է հատկապես 
արևադարձային գոտիներում: 
Բացի այդ, տերևների և ասեղ
նատերևի արտադրած ցնդա
կան մոլեկուլները նպաստում 
են խոնավության խտացմանը և 
անձրևի տեսքով տեղումներին:

2011 թ. Գերմանիան առաջ է 
քաշել մինչև 2031 թ. անտառա
յին տարածքների 350 մլն հա 
վերականգնելու համընդհա
նուր նախագիծ: Առայժմ շուրջ 

50 երկրներ որոշել են մաս
նակցել այդ նախագծին: Բայց 
դրանց գրեթե տասներորդ մա
սը պարզապես չունի բավարար 
տարածքներ անտառների հա
մար, իսկ անբարենպաստ վայ
րերում տնկված ծառերը կարող 
են վնասել տեղական էկոհա
մակարգերին, կրճատել կեն
սաբազմազանությունը, մսխել 
ստորգետնյա ջրերը և մեծացնել 
հրդեհների հավանականությու
նը: Ճապոնիան և Իռլանդիան 
արդեն զգում են ծառատունկի 
վատ մտածված գործողություն
ների հետևանքները: Հատկա
պես խոշոր սխալներից է լայ
նածավալ ծառատունկի համար 
ընդամենը մեկ-երկու տեսակ

ների ընտրությունը:
Բայց եթե մենք որոշենք 

տարածել անտառները, պետք 
է շտապենք: Եթե չհասցնենք  
մինչև 2050 թ.իրագործել այդ 
լայնածավալ գործողությունը, 
ապա այն տարածքները, որ
տեղ հնարավոր է վերականգ
նել անտառը, համընդհանուր 
տաքացման պատճառով 
կկրճատվեն 223 մլն հեկտա
րով: Բացի այդ, ԱՄՆ Դելա
վեր քաղաքի աշխարհագրա
գետները կանխագուշակել են, 
որ մինչև 2100 թ. քաղաքների 
կառուցապատումը կզբաղեց
նի ևս 1,6 մլն քառ. կմ: Սա մո
տավորապես 4,5 անգամ մեծ է 
Գերմանիայի տարածքից:

Նոր Զելանդիայում նոր խնդիր է ծագել` մո
լեգնում են սիրամարգերը: Այս գեղեցիկ թռչուն
ներին, որոնց հայրերնիքը Հնդկաստանն է, որոշ 
հողագործներ բերել և տեղավորել են հեռավոր 
կղզիներում, իսկ թռչուններն աստիճանաբար 
թռչել-գնացել են տարբեր ուղղություններով 
և բարենպաստ կլիմայի պայմաններում շատ 
արագ բազմացել` հատկապես Հյուսիսային 
կղզում: Սրան նպաստել է գիշատիչների` պար
կամկների, առնետների, կնգումների, կզաքիս
ների, ժանտաքիսների փոքր քանակը` այստեղ 
դրանց հետևողականորեն ոչնչացնում են, քանի 
որ դրանք սպառնալիք են կղզիների եզակի կեն
դանական աշխարհի համար (ընդունվել է ծրա
գիր, որը խոստանում է մինչև 2030 թ. երկիրը 
փրկել դրանցից): Բայց արդեն այսօր, չվախե
նալով թշնամիներից, սիրամարգերը հաճույքով 
խժռում են մշակաբույսերը` եգիպտացորենից 
մինչև տարեկան և երեքնուկ: Դրանք ներխու
ժում են նաև քաղաքների արվարձաններ, բայց 
զգուշանում են մարդկանցից: Այս խնդրի լուծու
մը դեռևս չի գտնվել:

Ո՞Վ Է ՄԵԶ ՏԵՍՆՈՒՄ

Այլ քաղաքակրթության հետ շփումների սի
րահարները փորձում են գնահատել, թե ինչ հե
ռավորությունից մենք կարող ենք հասկանալ, որ 
այս կամ այն աստղի շուրջ հնարավոր է կյանք: 
Ամերիկացի աստղագետները հարցին մոտեցել 
են այլ կողմից` ի՞նչ հեռավորությունից այլ աստ
ղերի կողքին ապրողները, որոնց տիեզերական 
աստղադիտակներն առնվազն թույլ չեն մեր 
սարքավորումներից, կարող են պարզել, որ Արե
գակի մոտ առկա է կյանքի համար պիտանի մո
լորակ: Դրա համար պետք է, որ հեռավոր տիե
զերքից դիտելու ընթացքում որոշ ժամանակով, 
թեկուզ մասնակիորեն, Երկիրը փակի Արեգակի 
սկավառակը և հնարավոր լինի վերլուծել մեր 
մթնոլորտի միջով անցնող արևի լույսի փոփո
խությունները: Հոդվածի հեղինակները շուրջ 300 
լուսատարի շառավիղով տարածքում հայտնա
բերել են արևային տեսակի 1004 աստղ, որոնք 
բավարարում են այդ պայմանին: Եթե այնտեղ 
առկա են բանական էակներ և մեր մակարդակի 
աստղագիտություն, նրանք կարող են ենթադ
րել, որ Երկրի վրա գոյություն ունի կենսոլորտ:

«Наука и жизнь», 2021, N 2

ՍԻՐԱՄԱՐԳԵՐԻ  

ԱՐՇԱՎԱՆՔ ՆՈՐ ԶԵԼԱՆԴԻԱՅՈՒՄ

ԵՌԱԿԻ ԽԱՌՆԱՐԱՆ ՀՐԱՏԻ ՎՐԱ

Հրատի հարավային կիսագնդում խառնա
րանների անսովոր եռյակ է լուսանկարել եվրո
պական «Մարս-էքսպրես» տիեզերական սարքը: 
28-ից մինչև 45 կմ շառավղով խառնարանները 
մասնակիորեն հատվում են: Աստղագետները են
թադրում են, որ շուրջ 4 միլիարդ տարի առաջ 
(հենց այսքան է լուսանկարված սարահարթի 
տարիքը) մոլորակի վրա ընկած երկնաքարը 
փշրվել է 3 մասի` անցնելով այն ժամանակնե
րում Հրատը շրջապատող բավական թանձր 
մթնոլորտի միջով:

ՆՅՈՒՏՈՆԻ ԺԱՌԱՆԳՈՒԹՅՈՒՆԸ 

ՀԱՐՍՏԱՑԵԼ Է

Գիտության ամերիկացի պատմաբաններն 
առաջին անգամ ցուցակագրել են Իսահակ 
Նյուտոնի` աշխարհի գրադարաններում պահ
պանված «Բնական փիլիսոփայության մա
թեմատիկական սկզբունքները» հանրահայտ 
գրքի օրինակները (առաջին հրատարակություն`  
1687 թ., երրորդը` 1726 թ.): Վերջին նման հաշվա
ռումը կատարվել է 1953 թ.` այն ժամանակ հայտ
նաբերվել էր 187 գիրք, իսկ այժմ այդ թվին գու
մարվել է ևս 200-ը: 35 օրինակ հայտնաբերվել է 
նախկին ԽՍՀՄ-ի և սոցերկրների գրադարաննե
րում, ուր արևմտյան հետազոտողները նախկի
նում չունեին մուտքի իրավունք: Հեղինակների 
կարծիքով` ստացված արդյունքները նախնական 
են, և նրանք հետագա բացահայտումների հույս 
ունեն: Պահպանված գրքի արժեքը տատանվում 
է 300 հազարից մինչև 3 միլիոն դոլար` կախված 
դրա վիճակից:

Նշենք, որ իր աշխատությունը Նյուտոնը 
միանգամից չէ, որ կարողացել է հրատարա
կել: Թագավորական ընկերության հրատարակ
չական բյուջեն ծախսվել էր ձկնաբանությանը 
նվիրված գրքի լույս ընծայման համար, որը չէր 
հաջողվել վաճառել: Գրքի տպագրման համար 
իր միջոցներն էր նվիրաբերել աստղագետ Էդ
մունդ Հալլեն, իսկ ընկերությունն ի նշան երախ
տագիտության նրան էր նվիրել ձկների մասին 
չվաճառված գրքի 50 օրինակ: Թե ինչպես է 
վարվել դրանց հետ աստղագետը` պատմութ
յունը լռում է:

ՊԵՏՔ Է ՔԻՉ ԹՌՉԵԼ

Շվեդիայի, Նորվեգիայի և Գերմանիայի 
բնապահպանները և տնտեսագետներն ուսում
նասիրել են տարբեր երկրների ուղևորների 
թռիչքների հաճախության և հեռավորության 
վիճակագրությունը: Տվյալները վերաբերում են 
2018 թ., իսկ այժմ ցուցանիշները կտրուկ նվա
զել են. ԱՄՆ-ում, 2019 թ. նոյեմբերի համեմատ, 
2020 թ. ավիաուղևորների թիվը պակասել էր 
46,3 %-ով: Բայց 2018 թ. ավիաերթերից օգտվել է 
մարդկության 11 %-ը, իսկ միջազգային երթերից`  
4 %-ը: Կիլոմետրերի տեսակետից աչքի են ընկել 
ամերիկացիները, իսկ աշխարհի բնակչության  
1 %-ը չափազանց շատ է թռչում` տարեկան 56000 
կմ, որը համապատասխանում է տարեկան միջ
մայրցամաքային երեք թռիչքի կամ մայրցամաքի 
ներսում` ամսական  մեկ թռիչքի: Ըստ գնահա
տականների` 2018 թ. թռչելու սիրահարները Երկ
րի կլիմային  հասցրել են 100 միլիարդ դոլարի 
վնաս:

Հարկավոր չէ ունե
նալ մոգական բյու
րեղ՝ կանխատեսելու 

համար COVID-19 համաճարա
կի կործանարարությունը մեր 
հոգեկերտվածքի (պսիխիկա) 
վրա։ Բուն հիվանդությունը 
կամ հիվանդանալու վախը, 
սոցիալական մեկուսացումը, 
տնտեսական անկայունությու
նը, սովորական կենսակերպի 
խախտումը, մտերիմների կո
րուստը ընկճախտի և տագ
նապի վտանգի լավ հայտ
նի գործոններ են։ Այս մասին 
են վկայում նաև վերջին հե
տազոտությունները։ Բայց 
բացահայտվել են նաև նոր 

փաստեր. հոգեկան խանգա
րումների անակնկալ լայն տա
րածվածություն, իրավիճակի 
վրա զանգվածային լրատ
վամիջոցների ազդեցություն, 
խոցելիության բարձր մակար
դակ, հատկապես երիտասար
դության շրջանում։ 

ԱՄՆ հիվանդության վե
րահսկողության և կանխար
գելման կենտրոնների՝ 2020 
թ․ օգոստոսին հրապարակած 
հաշվետվությունում խոսվում 
է  զննված 5470 չափահասնե
րի շրջանում 2019 թ. ընտրանքի 
համեմատությամբ տագնապից 
բողոքողների թվի երեք ան
գամ և ընկճախտից բողոքող
ների թվի չորս անգամ աճելու 

մասին։ Ապրիլին կատարված 
համազգային երկու ընտրովի 
հարցումները (մեկը՝ Բոստոնի 
համալսարանի հասարակական 
առողջապահության դպրոցի 
հետազոտողների, մյուսը՝ Ջոնս 
Հոպկինսի համալսարանի գիտ
նականների) ճիշտ նույն կերպ 
ցույց են տալիս, որ ընկճախտի 
ախտանշանների և «հոգեկան 
լուրջ խանգարումների» տա
րածվածությունը երեք անգամ 
գերազանցում է 2018 թ․ ցուցա
նիշները։ «Դրանք երեք անգամ 
բարձր են այն ցուցանիշներից, 
որ մենք հանդիպել ենք լայնա
ծավալ մյուս աղետներից հետո՝ 
2001 թ․ սեպտեմբերի 11-ը Նյու 
Յորքում, «Կատարինա» փոթո

ԿԼԱՈՒԴԻԱ ՈՒՈԼԻՍ

* «В мире науки», 2021, N 10.

COVID-19-Ի ԱԶԴԵՑՈՒԹՅՈՒՆԸ 

ՀՈԳԵԿԵՐՏՎԱԾՔԻ ՎՐԱ*

Հասարակության ներսում ընկճախտի և 

տագնապայնության մակարդակը  

սպասվածից շատ ավելի բարձր է,  

հատկապես երիտասարդության շրջանում

րիկը, անկարգությունները Հոն
կոնգում»,- ասում է Բոստոնի 
համալսարանի առաջատար գի
տաշխատողԿետրին Էթմանը։

Ինչպես ցույց են տվել հետա
զոտությունների արդյունքնե
րը, այն առավել չափով ազդել 
է հոգեկան առողջության հետ 
արդեն խնդիրներ, եկամուտի 
ցածր մակարդակ, մաշկի այլ 
գույն ունեցողների, ինչպես նաև 
COVID-19-ով հիվանդացածնե
րի և դրանից մահացածների 
հարազատների և մտերիմնե
րի վրա։ Էթմանի տվյալներով, 
ընկճախտից բողոքողների թվի 
ամենազգալի աճը գրանցվել է 
Ասիայի երկրներից գաղթածնե
րի շրջանում։ Ուղեկցող մեկնա
բանությունում հոգեբույժ Ռուտ 
Շիմը կարծիք է հայտնում, որ 
այդ պոռթկումը կարող է լինել 
ռասիզմի և Չինաստանում հա
մաճարակի ծագման հետ կապ
ված վիրավորանքների դրսևոր
ման հետևանք։ 

Նշված երեք հետազոտութ
յունների անսպասելի բացա
հայտումը դարձավ այն փաս
տը, որ հոգեկան վիճակից 
ամենից շատ բողոքում են 
երիտասարդները։ ԱՄՆ հի
վանդության վերահսկողութ
յան և կանխարգելման կենտ
րոնների հարցման համաձայն՝ 
18–24 տարեկան հարցվածների  
62,9 %-ը հայտնել է տագնա
պալից կամ ընկճախտային 
երևույթների մասին, քառորդ 
մասը սկսել է ավելի հաճախ 
օգտագործել թմրանյութ և ալ
կոհոլ՝ սթրեսը հաղթահարելու 
նպատակով, իսկ մյուս քա
ռորդ մասը նախորդ 30 օրերի 
ընթացքում «լրջորեն մտածել 
է ինքնասպանության մասին»։ 

Մարտի կեսից մինչև ապրի
լի կեսը երեք անգամ իրական 
ժամանակում կատարվել է ար
տասովոր հետազոտություն, 
որի շրջանակներում ուսում
նասիրվել է «սուր դիսթրեսի» 
և ընկճախտի դեպքերի աճը։ 
Այդ հետազոտության տվյալ
ներով երիտասարդությունն 
էլի տարիքային ամենատուժած 
խումբն էր։ «Մենք ակնկալում 
էինք հակառակ արդյունքներ, 
քանի որ հայտնի էր, որ վի
րուսով վարակվելու ամենա
խոցելի խումբը տարեցներն 
են»,- ասում է այս ուսումնա
սիրության համահեղինակ, Կա
լիֆոռնիայի համալսարանի հո
գեբան Կոեն Սիլվերը։

Սիլվերի կարծիքով, հնա
րավոր է՝ պատճառն այն է, որ 
«այդ շրջանում» երիտասարդ
ներն ունեն շատ խնդիրներ՝ 
ավարտական տարի, միջնա
կարգ դպրոցի կամ քոլեջի 
քննություններ, հարսանիք և 
այլն։Կյանքի բոլոր այդ փուլերը, 
ինչպես նաև թե՛ դպրոցական, 
թե՛ հասարակական կապերը, 
որոնք շատ կարևոր են երի
տասարդների համար, նրանք 
ստիպված էին հարմարեցնել 
հանգամանքներին»։

Սիլվերի հետազոտութ
յունը, որին մասնակցել 
էր 6,5 հազար մարդ, 
շեշտում է բոլոր 
տարիքների մարդ
կանց անհանգս
տության հիմնա
կան գործոններից 
մեկը՝ համաճա
րակի լուսաբան
ման հարցում 
ԶԼՄ-ների ագ
րեսիվությունը։ 

Հատկապես բացասաբար է ազ
դում տվյալների հակասակա
նությունը։ Սիլվերի կարծիքով, 
որն ուսումնասիրել է այնպիսի 
իրադարձությունների հոգեբա
նական հետևանքները, ինչպի
սիք էին սեպտեմբերի 11-ը և 
Բոստոնի 2013 թ․ մարաթոնի 
ժամանակ հնչած պայթյուննե
րը, ԶԼՄ-ների՝ այդպիսի միջա
դեպերի սևեռուն փնտրտուքը 
հնարավոր վտանգի անտարա
կուսելի գործոն է. «Եթե մար
դիկ ուսումնասիրում են տե
ղեկատվության հսկայական 
հոսքեր, նրանք անխուսափե
լիորեն հանդիպում են դիսթրե
սի իրավիճակների և պատմում 
են դրանց մասին։ Սա, իր հեր
թին, դրդում է նրանց հայտնել 
ԶԼՄ-ներին 
այդպիսի 
դ ե պ
քերի 

մասին։ Ստացվում է փակ շրջա
նակ, որտեղից դժվար է դուրս 
պրծնել»։

«Կենսականորեն կարևոր 
է պահպանել սոցիալական 
շփումները Zoom-ի, հեռախո
սի կամ COVID-19-ի հետ առն
չություն չունեցող կապի այլ 
սարքավորումների միջոցով,- 
ասում է Օստինում Տեխասի 
համալսարանի հոգեբան Ջեյմս 
Պենեբեյքերը, որը Reddit հար
թակի սոցցանցերի հաղորդա
գրությունների վերլուծության 
միջոցով հետազոտում է այժմ
յան համաճարակի ազդեցութ
յունը հոգեկան առողջության 
վրա։ Այլ  աղետալի իրադար
ձությունների համեմատութ
յամբ՝ COVID-19 համաճարակի 
ժամանակ մարդիկ ավելի մե
կուսացած են։ Շփման պակա
սը, զրուցակցի ընկերական 

աջակցության բացակայությու
նը՝ այս ամենը խանգարում է 
մարդուն կյանքի նոր պայման
ներին հարմարվելուն։ Այն, ինչ 
կատարվում է այսօր, նման չէ 
սեպտեմբերի 11-ի դեպքերին 
կամ երկրաշարժին, երբ հան
կարծ տեղի է ունենում վիթ
խարի մի բան, բայց մենք բա
վական արագ վերադառնում 
ենք բնականոն կյանքի»։ Եվս 
մի քանի խորհուրդ Պենեբեյ
քերից. լիարժեք քուն, ֆիզի
կական վարժություններ, սովո
րական սննդակարգ։ Բացի այդ՝ 
պահել օրագիր։ «Ինչպես ցույց 
են տալիս հետազոտություննե
րի արդյունքները, հույզերի գրի 
առնելն օգնում է հաղթահարել 
դրանք և սթափ գնահատել կա
տարվածը,- ասում է նա։- Եթե 
COVID-19 ձեզ շատ է հուզում, 
փորձեք գրել այդ մասին»։

Թարգմանեց Մ. Սարգսյանը

Կոպենհագենի համալսա
րանի կենդանաբանների կար
ծիքով, Դանիայում նկատվում 
է հստակ կապ շների և դրանց 
տերերի քաշի միջև. եթե տերը 
տառապում է ճարպակալմամբ, 
որպես կանոն, սա բնորոշ է 
նաև շան համար։ 

Կանադայի Բրիտանական 
Կոլումբիա նահանգում կա մի 
հազվագյուտ լիճ, որն ամառ
վա տապին բաժանվում է կլո
րավուն ավազանների։ Այդ լճի 
ջրի աղիությունը մի քանի ան
գամ գերազանցում է ծովի ջրի 
աղիությունը։ Երբ արևը գո
լորշիացնում է ջուրը, մնում են 
կլոր «պատուհաններ»։ Առաջին 
համաշխարհային պատերազմի 
տարիներին լճից արտահանում 
էին օրական մեկ տոննա աղ՝ 
պայթանյութի արտադրութ
յան համար, բայց հետագայում 
հնդկացիների տեղական ցեղը 
լիճը հայտարարեց սրբազան։

Հոգեբանները և մանկա
վարժները վաղուց ի վեր հա
մոզված են, որ 3 տարեկանից 
փոքր երեխաներին չպետք է 
թույլատրել հեռուստացույց դի
տել, իսկ 5 տարեկանները կա
րող են դիտել այն ոչ ավելի, 
քան օրական 1 ժամ: Բայց անգ
լիացի հոգեբանների կատարած 
գիտափորձը պարզել է, որ ծե
րերը նույնպես չպետք է հրա
պուրվեն բազմագույն էկրանով: 

* «Наука и жизнь», 2021, N 3.

ՀԵՌՈՒՍՏԱՏԵՍՈՒԹՅՈՒՆԸ ՑԱՆԿԱԼԻ ՉԷ ԹԵ՛ 

ԾԵՐԵՐԻ, ԹԵ՛ ՓՈՔՐԵՐԻ ՀԱՄԱՐ*

2008 թվականից գիտնական
ները հետևել են 67 և ավե
լի տարիքով անգլիացիների: 
Նրանց հարցրել են սովորութ
յունների, օրակարգի մասին, 
այդ թվում` թե որքան հաճախ 
և որքան ժամանակ են նրանք 
հեռուստացույց դիտում: Ապա 
նրանց առաջարկել են թեստ` 
հիշել բառերի կարճ ցուցակ: 
Պարզվել է, որ 3,5 և ավելի 
ժամ հեռուստացույց դիտողնե
րի բառեր հիշելու ունակությու

նը վատացել է 8-10 %-ով, իսկ 
նրանց մոտ, ովքեր ավելի քիչ 
ժամանակ են հատկացնում էկ
րանին` 4–5 %-ով: Ինչպես ցույց 
է տվել արդյունքների մաթեմա
տիկական մշակումը, այդ տար
բերությունը կախված չէ ծերու
նու նյութական վիճակից կամ 
ֆիզիկական ակտիվությունից: 
Հետազոտության կազմակեր
պողների կարծիքով, հնարավոր 
է, որ նման պասիվ ժամանցը 
թուլացնում է մտավոր գործու
նեությունը:

Աֆրիկայի և Ասիայի շոգ երկրների ճարտա
րապետության մեջ դեռևս Հին Եգիպտոսի ժամա
նակներից հայտնի են այսպես կոչված հողմորս
ները՝ գագաթին ցանցապատ որմնանցքերով 
բարձր աշտարակներ։ Երբ շենքի ներսում շոգ է, 
առաջանում է «վառարանի խողովակի երևույթը», 
և ցանցի միջով անցնող օդի հոսանքի քարշի  
ուժը սառեցնում է շենքը, հատկապես գիշերա
յին ժամերին։ Հաստ պատերը երկար ժամանակ 
պահպանում են կուտակված զովությունը։

1908 թ., երբ տեղի էր ունե
ցել Մեսինայի հայտնի երկրա
շարժը, Մաքսիմ Գորկին, որը 
Կապրի կղզում էր, վկայակոչե
լով տեղացիներին, գրել է, որ 
աղետից մի քանի շաբաթ առաջ 
որոշ տներից սկսել էին փախ
չել առնետները։ Իսկ տարերքի 
գիշերային հարվածից մոտավո
րապես 10 րոպե առաջ տներից 
մեկում կատուն, կարծես, կա
տաղել էր. իրեն պատեպատ էր 
տալիս, մլավում և ճանկռտում։ 
Աղախինն արթնացել էր, վառել 
մոմը և գնացել հանգստացնելու 
կենդանուն, և հենց այդ պահին 
վրա էր հասել երկրաշարժը։

Այն, որ կենդանիները նախօ
րոք, անգամ մի քանի օր առաջ 
կանխազգում են երկրաշարժը, 
գրել են դեռևս հին հունական 
փիլիսոփաները։ Ժամանակա
կից գիտությունը հիմնականում 
թերահավատորեն է վերաբե
րում նման տեղեկություննե

րին, քանի որ դրանք դժվար 
է ստուգել, բացի այդ, մենք 
ինքներս չենք կարող կանխա
գուշակել երկրաշարժերը, և 
ով գիտե, թե ինչու է կատաղել 
կատուն կամ շունը։ Բայց, օրի
նակ, Չինաստանում ուշադիր 
են այդպիսի «կանխագուշա
կումների»  հանդեպ։ Այսպես՝ 
1975 թ., հիմնվելով կենդանի
ների տարօրինակ վարքի վրա, 
իշխանությունները տարհանել 
էին 1 միլիոն բնակչություն ու
նեցող Հայչեն քաղաքն աղետից 
մի քանի օր առաջ։ Ճիշտ է, այդ 
որոշման վրա ազդել էին նաև 
երկրաշարժաչափի տվյակները։ 

XX դ. վերջին Կալիֆոռնիա
յում, Հունաստանում և Թուր
քիայում տեղի ունեցած ուժեղ 
երկրաշարժերից փրկվածներից 
շատերը նույնպես պատմել են 
կատուների, շների և անգամ 
վանդակներում պահվող թու

թակների և դեղձանիկների տա
րօրինակ վարքի մասին։ Բայց 
երկրաշարժագետները հակված 
են մտածելու, որ սա զուտ հո
գեբանական երևույթ է. աղետը 
վերապրածները փորփրում են 
հիշողությունը և լարում երևա
կայությունը՝ ջանալով գտնել 
կատարվածի նախանշաններ։ 
Եթե ոչինչ չպատահեր, ոչ ոք էլ 
չէր հիշի, թե ինչպես են իրենց 
պահել ընտանի կենդանիները։

Այս խնդրից փորձել է գլուխ 
հանել գիտնականների միջազ
գային խումբը։ Նրանք մեկնել 
են Իտալիայի հյուսիսի մի ակ
տիվ սեյսմիկ շրջան և ագա
րակատերերից մեկի տնտե
սությունում շարժման տվիչներ 
ամրացրել վեց կովի, հինգ ոչ
խարի և երկու շան վզնոցներին։ 
Այդ բոլոր փորձակենդանիները 
նախկինում արդեն վերապրել 
էին ստորգետնյա բավականա

չափ ցնցումներ։ Յուրաքանչյուր 
3 րոպե վզնոցի տվիչը կենդա
նու շարժի մասին տեղեկություն 
էր ուղարկում կենտրոնական 
համակարգչին, որը հնչեցնում 
էր տագնապ, եթե կենդանու 
ակտիվությունը 45 րոպեի ըն
թացքում սովորականից բարձր 
էր։ Արդյունքների գրանցումը 
տևել է մի քանի ամիս, և այդ 
ժամանակահատվածում երկ
րաշարժաչափները գրանցել 
էին Ռիխտերի սանդղակով 4 
և ավելի բալլ ուժգնությամբ 12 
ցնցում և հազարից ավելի թույլ 
ցնցումներ։ Արդյոք այդ ժամա
նակահատվածում տարերքի 
հարվածներն ազդե՞լ էին կեն
դանիների վարքի վրա։ Սխալ 
մեկնաբանություններից խու
սափելու համար հեղինակները 
նախ՝ գրառումներում նշել էին 

կենդանիների ցանկա
ցած անսովոր 

շ ա ր ժ ո ւ մ , 
ա պ ա ՝ 

համադ

րել դրանց ժամկետները երկ
րաշարժաչափների տվյալների 
հետ։

Որպեսզի կենդանիների 
վարքը հնարավոր լիներ օգ
տագործել որպես վաղ նա
խազգուշացման համակարգ, 
նրանք պետք է արձագանքեին 
նախքան երկրաշարժը, և այդ 
արձագանքը պետք է լինի ավե
լի ուժեղ, եթե դրա օջախն ավե
լի մոտ է։ Արդյունքը հետևյալն 
էր. կենդանիները նախօրոք 
արձագանքել են գիտափորձի 
ընթացքում տեղի ունեցած ինը 
զգալի երկրաշարժերից ութին։  
Նկատելի արձագանքը գրանց
վել է ստորգետնյա ցնցումնե
րից 20 ժամ առաջ։ Որքան մոտ 
երկրաշարժի էպիկենտրոնը, 
այդքան ավելի վաղ է փոխվում 
կենդանիների վարքը։ Կենդա
նիների վարքն ավելի զգայուն 
է, քան մեկուսի առանձնյակինը։ 
Առավել զգայուն են շները,կո
լեկտիվի  երկրորդ տեղում են 
կովերը, ոչխարները թույլ նա

խագուշակներ են, բայց հեշ
տությամբ ընդօրինակում են 
շների անհանգստությունը։ Մո
տալուտ աղետին ավելի բուռն 
են արձագանքում փակ տա
րածքի կենդանիները, քան 
ազատության մեջ գտնվողները։

Կոնկրետ դեպքերից մեկում 
կենդանիներն անհանգստացել 
էին ցնցումներից 3 ժամ առաջ։ 
Այն, թե ինչպես են նրանք զգում 
մոտալուտ վտանգը, անհայտ է։ 
Աշխատության հեղինակները 
կրկնում են այն վարկածները, 
որոնք մինչև այդ էլ գոյութ
յուն ունեին. կա՛մ օդի իոնաց
ման բարձրացման, կա՛մ օդում 
ցնցումներից առաջ հողից 
արտաթորվող գազերի առա
ջացման հիման վրա։ Փորձա
րարական ծավալուն նյութ հա
վաքելու համար անհրաժեշտ է 
ժամանակ և փորձարկվող կեն
դանիների մեծ խմբեր Երկրի 
երկրաշարժավտանգ տարբեր 
գոտիներում։

57



ԴԱՎԻԹ ՊԻՊՈՅԱՆ 

ՀՀ ԳԱԱ Էկոկենտրոնի սննդի շղթայի ռիսկե­
րի գնահատման կենտրոնի ղեկավար, սննդա­
գիտության դոկտոր (Իտալիա) 

Գիտական հետաքրքրությունների ոլորտը՝ 
սննդագիտություն և սնուցում, սննդի անվ­
տանգություն, ռիսկի գնահատում, թունաբա­
նություն

ՄԵԼԻՆԵ ԲԵԳԼԱՐՅԱՆ

ՀՀ ԳԱԱ Էկոկենտրոնի սննդի շղթայի ռիսկե­
րի գնահատման կենտրոնի փորձագիտական 
խմբի ղեկավար, տեխնիկական գիտություն­
ների թեկնածու

Գիտական հետաքրքրությունների ոլորտը՝ 
սննդագիտություն, պարենամթերքի տեխնոլո­
գիաներ, սննդի անվտանգություն, ֆունկցիո­
նալ սննդի արտադրություն

Տ րանսճարպաթթու- 
ները (ՏՃԹ) ձևա
վորվում են հեղուկ 

բուսական յուղերի արդյու
նաբերական վերամշակման 
ընթացքում, երբ չհագեցած 
ճարպաթթուների հիդրոգե
նացման արդյունքում ձևա
վորվում է հագեցած ճար
պաթթու: ՏՃԹ առաջանում 
են նաև որոճող կենդանինե

րի նախաստամոքսում ման
րէական կենսափոխանակման 
արդյունքում: Ի տարբերութ
յուն արտադրական հիդրո
գենացված ճարպերի, որոնց 
մեջ ՏՃԹ-ի պարունակությու
նը հասնում է մինչև 60%-ի, 
կաթնամթերքի կամ տավա
րի մսի մեջ բնական ՏՃԹ-ի 
պարունակությունն անհամե
մատ ցածր է՝ 2–5%: Հետազո

տությունները ցույց են տա
լիս, որ սննդակարգում ՏՃԹ-ի 
80%-ը պայմանավորված է 
վերամշակված սննդի օգտա
գործմամբ: ՏՃԹ-ի հիմնական 
աղբյուրներն են տորթերը, 
թխվածքաբլիթները, կրեկեր
ները, մարգարինը, տապակած 
կարտոֆիլը, չիպսը, ադի-բու
դին և հալած յուղը:

ՏՐԱՆՍՃԱՐՊԱԹԹՈՒՆԵՐ. ԱՂԲՅՈՒՐՆԵՐՆ ՈՒ 

ԱՌՈՂՋՈՒԹՅԱՆ ՎՐԱ ԱԶԴԵՑՈՒԹՅՈՒՆԸ

Հայտնի է, որ ճարպերի և 
յուղերի փոքր քանակներով 
ընդունումը (օրական կալորիա
ների քանակի 20%-ից պակաս) 
ավելացնում է վիտամին E-ի 
և անփոխարինելի ճարպաթ
թուների անբավարարության 
ռիսկը: Սակայն պետք է հաշվի 
առնել նաև այն հանգամանքը, 
որ ՏՃԹ պարունակող ճար
պայուղային մթերքների հա
ճախակի սպառումը (օրական 
կալորիաների քանակի 1%-ից 
ավելի) կարող է հանգեցնել 
սիրտանոթային համակարգի 
հիվանդությունների ավելաց
ման: Բազմաթիվ հետազոտութ
յուններ հաստատել են ՏՃԹ-ի 
և մի շարք հիվանդությունների 
(մասնավորապես՝ կրծքագեղ
ձի և հաստ աղիքի քաղցկեղ, 
հղիության ընթացքի կարճա
ցում, նյարդային համակարգի 
խանգարումներ, անչափահաս
ների տեսողության վատթա
րացում, ճարպակալում, ալեր
գիա) միջև անմիջական կապը: 
Ուսումնասիրությունները ցույց 

են տվել նաև, որ բնական  
ՏՃԹ սովորաբար մեծ քանա
կությամբ չեն սպառվում, և չի 
հայտնաբերվել կապ վերջին
ներիս և սիրտանոթային հա
մակարգի հիվանդությունների 
ռիսկի միջև:

Հաշվի առնելով ՏՃԹ սպառ
մամբ պայմանավորված հնա
րավոր առողջական ռիսկերը՝ 
վերջին տասնամյակում բազ
մաթիվ երկրներ որդեգրել են 
մարդկանց սննդակարգում 
ՏՃԹ-ի սահմանափակմանն ու 
նվազեցմանն ուղղված քաղա
քականություն: Պետք է նշել, 
որ որոշ երկրներում այդ քա
ղաքականության (ՏՃԹ կամա
վոր և պարտադիր մակնշում, 
ՏՃԹ օգտագործման արգելում) 
և մշտադիտարկման ծրագրե
րի իրականացման միջոցով 
հաջողվել է սննդի շղթայում 
վերացնել արդյունաբերա
կան ՏՃԹ: Տարբեր երկրներում 
իրականացված արդյունավետ 
միջոցառումներից մեկը մթեր
քի տարայի վրա ՏՃԹ-ի պա

րունակության վերաբերյալ 
պարտադիր մակնշման պա
հանջի սահմանումն է: Առաջին 
եվրոպական երկիրը Դանիան 
է, որտեղ 2004 թ.-ից արգել
վել է սննդի մեջ ՏՃԹ-ի 2%-ից 
ավելի պարունակությունը, որի 
արդյունքում սիրտանոթային 
հիվանդություններով պայմա
նավորված մահացություննե
րի քանակը կրճատվել է 20%-
ով: ԱՄՆ-ում, հաշվի առնելով 
հանրային առողջապահական 
նշանակությունը, 2009 թ.-ից 
սկսած մի շարք նահանգներ և 
տեղական ինքնակառավարման 
մարմիններ արգելել են արհես
տական ՏՃԹ-ի կիրառությունը 
ռեստորաններում:

Մի շարք երկրներում բնակ
չության սննդակարգում ՏՃԹ-ի 
կարգավորման համար հիմք է 
ընդունվել այն պահանջը, որ 
ՏՃԹ-ի օրական ընդունումը 
չպետք է գերազանցի բնակչութ
յան` օրական ընդունած էներ
գիայի (արտահայտված կկալ-
ով) 1%-ը (≤ 1E%): Վերջինս նաև 

ՍՆՆԴԱԳԻՏՈՒԹՅՈՒՆ

¶ Æ î à ô Â Ú ² Ü   ² Þ Ê ² ð Ð à ô Ø   |   ¹2. 2022 59



ԱՀԿ-ի առաջարկած թույլատրելի շեմն է: Սակայն 
որոշ երկրներում, օրինակ՝ Ֆրանսիայում և Միաց
յալ Թագավորությունում, ՏՃԹ-ի կարգավորման 
համար առաջարկվող թույլատրելի շեմը 2E%-ն է: 

Ընդհանուր առմամբ, ներկայում միջազգային 
պրակտիկայում տարեցտարի լայն տարածում է 
ստանում այն միտումը, որ ՏՃԹ-ի օրական ըն
դունումը պետք է հնարավորինս քիչ լինի: ՏՃԹ-ի 
կարգավորման քաղաքականությունը հիմնակա
նում ուղղված է մարդկանց սննդակարգում այն
պիսի ճարպաթթուների սահմանափակմանն ու 
նվազեցմանը, որոնք ստացվում են հեղուկ բու
սական յուղերի արդյունաբերական վերամշակման 
ընթացքում՝ չհագեցած ճարպաթթուների հիդրոգե
նացման արդյունքում: 2019–2023 թթ. համար ԱՀԿ 
մշակած 13-րդ ընդհանուր ծրագրի թիրախային 
առաջնահերթություններից է արդյունաբերական 
ՏՃԹ-ի վերացումը: Ընդհանուր առմամբ, ԱՀԿ-ի 
այս ծրագիրը սահմանում է արդյունաբերական 
ՏՃԹ-ի նվազեցմանն ու վերացմանն ուղղված 
գործողությունների ճանապարհային քարտեզ: Այն 
երկրներում, որտեղ պետական քաղաքականութ
յունը ներառում է ՏՃԹ-ի վերահսկում և դրանց 
վերաբերյալ պատշաճ իրազեկում, վերջին տարի
ներին էականորեն կրճատվել են ՏՃԹ-ի օգտա
գործման ծավալները:

Հետազոտությունները ցույց են տվել, որ տար
բեր երկրներում ՏՃԹ-ի ընդունումը տատանվում է 
օրական ընդհանուր կալորիաների 0,3–4,2%-ի սահ
մաններում: Ամենաբարձր տոկոսային ցուցանիշն 
արձանագրվել է հարևան Իրանում (գծանկար 1): 

Գծանկար 1. Տարբեր երկրներում ՏՃԹ միջին ընդու­
նումը՝ արտահայտված օրական էներգիայի (կկալ) %-ով 
(կարմիր գծով նշված է ԱՀԿ-ի առաջարկած առավելա­
գույն թույլատրելի չափը)

ՀՀ-ն ԵԱՏՄ անդամ պետություն է, ուստի պետք 
է պահպանի միության տեխնիկական կանոնա
կարգերով սահմանված պահանջները: ՏՃԹ-ի 
պարունակությունը կարգավորվում է ՄՄ ՏԿ 
024/2011-ով, որը սահմանում է միայն ճարպայու
ղային արտադրանքում ՏՃԹ-ի թույլատրելի պա
րունակությունն ու պարտադիր մակնշման պա
հանջը: Համաձայն ճարպայուղային արտադրանքի 
տեխնիկական կանոնակարգի՝ ՏՃԹ-ի իզոմերնե
րի պարունակությունը մարգարինում սահմանվել 
է առավելագույնը 8%, իսկ սպրեդում՝ 20%: Սակայն 
կանոնակարգում իրականացված փոփոխության 
համաձայն՝ 2018 թ.-ից մթերքում ՏՃԹ-ի պարու
նակությունը պետք է լինի առավելագույնը 2 %:

Բացի տեխնիկական կանոնակարգի պա
հանջից՝ ՀՀ առողջապահության նախարարի 
2013 թվականի օգոստոսի 12-ի 42-Ն հրամանի 
համաձայն՝ զանգվածային ոչ վարակիչ հիվան
դությունների կանխարգելման նպատակով, ինչ
պես նաև առողջ և ռացիոնալ սննդի սկզբունքը 
հաշվի առնելով, նախադպրոցական ուսումնա
կան հաստատություններում մարգարին, սպրեդ, 
խոհարարական և տրանսճարպեր չպետք է օգ
տագործվեն:

Տեղին է նշել, որ ՀՀ-ում իրացվող վերամշակ
ված սննդամթերքում ՏՃԹ-ի առկայության հա
մար ինչպես քանակական սահմանափակում, 
այնպես էլ մակնշման պահանջ չի գործում: Բա
ցի այդ, երկրում ազգաբնակչության սննդակար
գում ՏՃԹ-ի առկայության գնահատման ուղղութ
յամբ պետական մշտադիտարկման ծրագրեր չեն 
իրականցվում: Հետևաբար, երկրում իրացվող 
մթերքներում ՏՃԹ-ի առկայության վերաբերյալ 
տվյալների ապահովումն արդիական խնդիր է: 
Բացի այդ, բացահայտելու համար, թե արդյոք 
ՏՃԹ-ի պարունակությունները կարող են ռիս
կային լինել, անհրաժեշտ է գնահատել բնակ
չության շրջանում մթերքի սպառման արդյունքում 
ՏՃԹ-ի օրական ընդունումը: Այս բացերի լրաց
մանն են ուղղված ՀՀ ԳԱԱ Էկոլոգանոոսֆերային 
հետազոտությունների կենտրոնի սննդի շղթայի 
ռիսկերի գնահատման տեղեկատվական-վերլու
ծական կենտրոնի՝ «Երևան քաղաքում իրացվող 
սննդամթերքում տրանսճարպաթթուների ռիսկի 
գնահատում» (ծածկագիր՝ 19YR-4A037) թեմայի 
շրջանակում իրականացված աշխատանքները: 

Թեմատիկ ծրագրի շրջանակում առաջին անգամ 
ուսումնասիրվել է Երևանի բնակչության սպառ
ված մի շարք մթերքներում ՏՃԹ-ի առկայությու
նը: Մասնավորապես, գծանկար 2-ում ներկայաց
ված է ուսումնասիրված արագ սննդի մեջ ՏՃԹ-ի 
պարունակության վերաբերյալ տվյալները:

Գծանկար 2. Արագ սննդի մեջ ՏՃԹ պարունակությունը 
(գ/100գ) 

Հետազոտված սննդամթերքի նմուշներում 
ՏՃԹ-ի պարունակությունը 0,002-0,3 գ/100գ մի
ջակայքում է: ՏՃԹ-ի համեմատաբար բարձր պա
րունակություններ են հայտնաբերվել պիցցայի, 
հոթ-դոգի և բուրգերի նմուշներում: Համադրելով 
ուսումնասիրված մթերքների սպառման (գծան
կար 3) և դրանցում ՏՃԹ պարունակությունների 
տվյալները (գծանկար 2), գնահատվել է ՏՃԹ-ի 
օրական ընդունումը (գծանկար 4):

Գծանկար 3. Արագ սննդի սպառումը (գ/օր)

Գծանկար 4. Երևանի բնակչության սննդակարգում ՏՃԹ -ի 
միջին ընդունումը՝ արտահայտված օրական էներգիայի 
(կկալ) %-ով 

Հետազոտության արդյունքները (գծանկար 4) 
ցույց են տալիս, որ Երևանի բնակչության շրջա
նում արագ սննդի սպառման դեպքում ՏՃԹ-ի մի
ջին ընդունումը (արտահայտված օրական ընդու
նած էներգիայի՝ կկալ, %-ով) ԱՀԿ-ի առաջարկած 
թույլատրելի շեմից (≤ 1E%) զգալիորեն փոքր է: 
Նմանատիպ արդյունք է գրանցվել նաև Երևա
նում պաղպաղակի սպառման դեպքում ՏՃԹ-ի 
ընդունման գնահատման արդյունքում: 2020 թ. 
իրականացված հետազոտության արդյունքները 
ցույց են տվել, որ ամռան ընթացքում Երևանի 
չափահաս բնակչության շրջանում ՏՃԹ-ի օրա
կան ընդունման արժեքը կազմել է ընդհանուր 
ստացվող էներգիայի 0,041 %-ը, որը նույնպես չի 
գերազանցում առաջարկվող առավելագույն շեմը:

Այսպիսով, կարող ենք փաստել, որ տրանս
ճարպաթթուների ընդունմամբ պայմանավոր
ված ռիսկը չի գերազանցում թույլատրելի շեմը: 
Այնուամենայնիվ, անհրաժեշտ է իրականացնել 
շարունակական մշտադիտարկումներ: 

Ի ԴԵՊ

ՄԱԿ-ի համալսարանի 
տվյալների համաձայն՝ 2019 
թ. ընթացքում մարդկությունն 
աղբանոց է նետել տասնյակ 
միլիոնավոր տոննա, այս
պես կոչված, էլեկտրոնային 
աղբ, այսինքն՝ էլեկտրոնիկա 
և էլեկտրասարքավորումներ՝ 
համակարգիչներ, հեռուստա
ցույցներ, խաղեր, հեռախոսներ, 
սառնարաններ, օդորակիչներ... 
Այդ զանգվածի միայն 17 %-ն է 
օգտագործվել վերամշակման 
կամ սարքին վիճակում գտնվող 
հանգույցների և դետալների 
կրկնակի կիրառության համար, 
մնացածը հայտնվել է աղբա
նոցներում, մինչև իսկ ծովե
րում, գետերում և լճերում։ Որոշ 
թափոնների ճակատագիրը չի 
հաջողվել պարզել. դրանք ար
տացոլված չեն փաստաթղթե
րում։ Մեզնից յուրաքանչյուրին, 
ներառյալ երեխաները, 2019 թ. 
բաժին է հասել իր  կյանքն 
ապրած 7,3-ական կգ էլեկտ
րոնիկա և էլեկտրատեխնիկա, 
այստեղ հաշվի է առնված ամ
բողջ մարդկությունը, այլ ոչ թե 
միայն այն մասը, որն օգտվում 
է այդ ժամանակակից բարիք
ներից։

Էլեկտրոնային աղբի գրեթե 
երրորդ մասը մանր էլեկտրո
նիկան և էլեկտրատեխնիկան 
է՝ տեսախցիկներ, պլանշետ
ներ, խաղեր, ժամացույցներ, 

ականջակալներ, հեռախոս
ներ, տոստերներ, արդուկներ, 
էլեկտրաածելիներ։ Այս թվում 
են նաև բժշկական փոքրաչափ 
սարքավորումները՝ ճնշաչափ
ներ, ջերմաչափներ, մերսման 
գործիքներ, ինհալատորներ1։ 
Շուրջ քառորդ մասը կազմում 
են ծանր էլեկտրոնիկան և 
էլեկտրատեխնիկան՝ պատճե
նահանող սարքեր, տպիչներ, 
սառնարաններ, օդորակիչներ, 
լվացքի մեքենաներ, փոշե
կուլներ, սպասք լվանալու մե
քենաներ և խոհանոցային այլ 
սարքավորումներ։ Աղբանոց
ներում գնալով ավելի հա
ճախ են հայտնվում իրենց 
դարն ապրած արևային 
վահանակներ (պանելներ), 
որոնք, ի դեպ, համեմա
տաբար նոր են գտել լայն 
կիրառում, ուստի դեռևս չեն 
առաջացնում մեծ խնդիրներ։ 
Դեն նետված հեռուստացույց
ները և ցուցասարքերը կազ
մել են մոտավորապես 12 %՝ 
7 մլն տոննա։ Հեռախոսները, 
դյուրակիր ռադիոկայաննե
1 ինհալատոր` բուժական նպատակով 

գազի, գոլորշու ներշնչման սարք

րը, փեյջերները, գրպանի ռա
դիոընդունիչները և փլեյերնե
րը՝ 5 մլն տոննա։

Հաշվետու տարում դեն 
նետված սարքերի հետ միասին 
շրջակա միջավայրում է հայտն
վել շուրջ 50 տոննա սնդիկ, որն 
առկա է, օրինակ, ցուցասարքե
րում, հեռուստացույցներում և 
էներգախնայող ժամանակա
կից բազմաթիվ լամպերում։ Իր 
դարն ապրած այս տեխնիկայի 
հարյուր հազարավոր տոննա 
ԱՄՆ-ից ուղարկվել է Հոնկոնգ, 
որտեղ ցածր որակավորման 

ԷԼԵԿՏՐՈՆԱՅԻՆ ԱՂԲ *

ԱՆՏԵՍԱՆԵԼԻ ԿՈՒՏԱԿԻՉՆԵՐ*

XX դ. 60-ականներին խորհրդային հանրահայտ գյուտարար, 
գյուտերի ստեղծման հաշվեկարգի հեղինակ, ֆանտաստ գրող 
Հենրիխ Ալտշուլներն առաջարկել էր «անտեսանելի կուտակիչնե
րի» գաղափարը որպես տեխնիկական արտասովոր լուծումների 
օրինակ: Ըստ նրա գաղափարի` ապագայի ավտոմեքենան չպետք 
է ունենա կուտակիչ որպես այդպիսին: Շասսին և կմախքը կպատ
րաստվեն այնպիսի նյութից, որը կուտակում է շարժիչի միջոցով 
պտտվող գեներատորից ստացված էներգիան և տրամադրում 
այն անհրաժեշտ պահին:

Մեր օրերում կառուցվածքային կուտակիչ անվանումը ստացած 
այդպիսի համակարգերի մշակումներով զբաղվում են տարբեր 
երկրների մի քանի ավտոմոբիլային ընկերություններ: Փորձեր են 
ձեռնարկում «Վոլվո» (Շվեդիա) և «Տեսլա» (ԱՄՆ) ընկերություննե
րի ճարտարագետները: Մշակվել են կոմպոզիտային շերտավոր 
նյութեր,  որոնք այնքան ամուր են, որ դրանցից կարելի է պատ
րաստել ավտոմեքենայի սրահի հատակը և դռները, բեռնախցիկի 
և շարժիչի հատվածամասի կափարիչները, անգամ ռադիատո
րի ցանցը: Նման «բաշխված կուտակիչի» կարողությունը կարող 
է բավարար լինել նաև էլեկտրամոբիլի համար: Այս փորձերում 
էլեկտրոդները պատրաստվում են լիթիումի իոններով կամ եր
կաթի ֆոսֆատով հագեցած ածխածնաթելքից: Դրանք բաժան
ված են շատ բարակ ապակեթելքերով, և այդ ամենը հագեցված 
է դոնդողանման էլեկտրոլիտով: Այդպիսի «շերտավոր կարկան
դակը» կարելի է բաժանել ցանկացած ձևի և չափի կտորների: 
Չեն բացառվում նաև այլ կիրառություններ: Օրինակ` սմարթֆոնի 
ծավալի շուրջ 80 %-ը զբաղեցնում է կուտակիչը: Առաջարկում են 
պատյանը պատրաստել կոմպոզիտային շերտավոր նյութից, և 
սարքը կլինի ավելի բարակ և թեթև: Գաղափարով հետաքրքրվել 
են նաև ավիաշինարարները:

բանվորները, հիմնականում 
կանայք, կրկնակի կիրառութ
յան համար ընտրում և տեսա
կավորում են թափոնները։ Այս
պիսի աշխատանք կատարելիս 
նրանք հաճախ ենթարկվում են 
սնդիկով և թունավոր ածխա
ջրածիններով դանդաղ քրոնիկ 
թունավորման։ Դուրս նետված 
սարքավորումներն առհասա
րակ պարունակում են այն
պիսի արժեքավոր մետաղներ, 
ինչպիսիք են ոսկին, արծաթը, 
պլատինը, կոբալտը... Համեստ 
հաշվարկներով, դրանց արժե
քը կազմում է 57 միլիոն դոլար։

Որպես ամենամեծ և խիտ 
բնակեցված մայրցամաք՝ 
Ասիան գլխավորում է էլեկտրո
նային աղբի մատակարարների 
ցուցակը, և սա արդեն այսօր, 
երբ ասիական երկրների բնակ
չության մեծ մասը չի կարող 
պարծենալ բարձր կենսամա
կարդակով։ Բնակչության ամեն 
մի շնչի հաշվով Եվրոպան տա
լիս է գրեթե 3 անգամ շատ այս
պիսի թափոններ, քան Ասիան, 
իսկ ամերիկյան միջին ընտա
նիքը դեն է նետում տարեկան 
շուրջ 80 կգ էլեկտրասարքեր։ 
Բայց միջին դասի ընդլայնման 
հաշվին Ասիան ունի աճի ավելի 
բարձր հեռանկար։ 

Ի ԴԵՊ

Անգլիացի նշանավոր ֆիզիկոս Ջ. Ջ. Թոմսոնի 
(1856–1940) լաբորատորիայի պատին կախված 
էր նրա կազմած կանոնների ցանկ աշխատա
կիցների համար.

1.	Գրառեք ձեր բոլոր դիտումները: Դիտում
ների փոխարեն ձեր եզրակացությունները 
գրանցելն էական սխալ է: Եզրակցություն
ներ կարելի է անել ցանկացած ժամանակ, 
իսկ դիտումները միշտ չէ, որ հաջողվում է 
կրկնել:

2.	Գրառումներ կատարելիս անկանոն մի գրեք 
մի քանի բառ էջի տարբեր անկյուններում և 
տարբեր ուղղություններով: Սկսեք վերևից և 
գրեք մինչև թերթի ներքևի եզրը:

3.	Թվերը գրեք ընթեռնելի, որպեսզի հետա
գայում ստիպված չլինեք գուշակելու` սա 4 
է, թե 7:

4.	Ձեր դիտումները գրանցեք դրանք կատարե
լուց անմիջապես հետո: Մի քայլեք լաբորա
տորիայում` թվեր մտքում պահելով:

Մեր օրերում գիտության ցանկացած ոլորտի 
համար պիտանի կանոնների կազմումը ձեռնար
կել է իսպանացի հանրահայտ բնապահպան, 
ավելի քան 350 գիտական աշխատություննե
րի հեղինակ Ֆերնանդո Մաեստրեն: Թոմսոնի 
սկզբունքները հիմնականում վերաբերում են աշ
խատակիցներին, իսկ Մաեստրեի ուշադրության 
կենտրոնում գիտական գործունեության կազմա
կերպիչն ու ղեկավարն է: Ստացվել է 10 կանոն.

1.	 Հոգացեք ձեր աշխատակիցների աշխա
տանքի և կյանքի պայմանների մասին: 
Մարդն ավելի լավ է աշխատում, երբ եր
ջանիկ է:

2.	 Թույլատրեք աշխատակիցներին ունենալ 
իրենց հարմար ժամանակացույց: Ոմանք 
սիրում են աշխատանքը սկսել  վաղ 
առավոտյան, իսկ օրվա երկրորդ կեսին` 

զբաղվել անձնական գործերով: Մյուսնե
րը գերադասում են աշխատել երեկոյան: 
Երբեմն, հատկապես փորձարկումների 
արդյունքները մշակելիս և հոդված գրե
լիս, աշխատանքն ավելի լավ է ընթանում 
տանը: Բայց պետք է սահմանվեն օրեր և 
ժամեր, երբ բոլորը հանդիպում են աշ
խատավայրում:

3.	 Եղեք երախտապարտ աշխատակիցների 
նկատմամբ` սա ազնիվ հոգիների հատ
կություն է:

4.	 Ձեր աշխատակիցներին վերաբերվեք որ
պես ընդհանուր գործի ընկերների:

5.	 Ձեր կոլեկտիվում ստեղծեք համագործակ
ցության ոգի:

6.	 Հիշեք` ձեր թիմի յուրաքանչյուր անդամ 
եզակի անհատ է:

7.	 Պահպանեք հանգստյան օրերի, համազ
գային տոների և արձակուրդների ժա
մանակացույցը: Առանց հանգստի աշխա
տանքն արդյունավետ չէ:

8.	 Բաց մի թողեք ձեր աշխատակիցներին 
գովելու հնարավորությունը` ցանկա
ցած հարմար դեպքում հատուցեք նրանց 
պատշաճը:

9.	 Ողբերգություն մի սարքեք անհաջողութ
յուններից և ամեն կերպ դրվատեք հաջո
ղությունները:

10.	 Նպաստեք աշխատակիցների մասնագի
տական աճին: 

